
in die institutére kerk nie.
16.2 Die Studiestuk van Wes-Transvaal word na die Algemene Regskommis-
sie verwys om te bestudeer in uitvoering van hulle opdrag 5.6.2, bl 633.
16.3 Hiermee is B 2.8.24 en die Studiestuk van Wes-Transvaal afgehandel.
16.3.1 Die Studiestuk van Wes-Transvaal is aangeheg as Bylae 1.

17. DIE POSISIE VAN ‘N DOSENT MET PROPONENTSTATUS AAN
HUGENOTE-KOLLEGE (8.3.5, bl 1267 van die Notule)
Aanbeveling:

17.1 Die besluit om predikantstatus aan broers WS Vosloo en JPJ Olivier toe
te ken, is 'n hoogsuitsonderlike en eenmalige besluit wat direk verband
hou met 'n besluit oor die beroeping van teologiese dosente vir die Teolo-
giese Fakulteite en is nie van toepassing op dosente aan ander kerklike
inrigtings nie.

18. ALGEMENE REGLEMENT VIR DIE VROUEDIENS (5.27.1, bl 144)
Aanbeveling: Die Sinode keur goed:

18.1 Die term ''Dagbestuur’ word waar dit in die Reglement voorkom, veran-
der na: Uitvoerende Komitee.

18.2 Oor punt 3 is daar 'n beskrywingspunt in die Agenda, bl 761, 2.8.1.8.

Die Beskrywingspunte 1, 2 en 3 word nie aanbeveel vir goedkeuring
nie.

18.3 Die gewysigde Reglement word aanbeveel vir goedkeuring.

18.4 Die TUSSENTYDSE ORDEREELING, punt 3 op bl 147 van die Agenda,
word aanbeveel vir goedkeuring.

18.5 Die Sinode versoek mevv René Lombard (sameroepster), Chamara Cron-
jé, Babs Griesel, Tiessa Burgers en Tertia Wolmarans om die volgende
vergadering van die Vrouediens/-aksie te reél.

18.6 Die Aktuarius kry opdrag om hierdie vergadering te konstitueer.

19. APOSTOLIESE GELOOFSENDING (25, bl 465)
Hulle het versoek om amptelik in gesprek te tree.
Aanbeveling:
In die lig van KO art 70 kan daar geen offisiéle betrekkinge wees nie.

20. DIE VROU IN DIE DIAKENAMP
By wyse van 'n ordemosie word die saak na die Tydelike Regskommissie
verwys om die Sinode omtrent die implementering van besluit 14.1 te ad-
viseer. (Notule pt 14, bl 108)
Aanbeveling
20.1 Die besluit van die Algemene Sinode. om die amp van diaken vir vroue
oop te stel, beteken nie dat daar 'n nuwe amp, die van diakonesse, in-
gestel word nie. Met genoemde besluit word slegs die amp van diaken vir
vroue oopgestel. Vroue word voortaan net soos mans vir die amp van
digken verkies en met dieselfde formulier bevestig. Om misverstand te

voorkom word daar nie van vroue as diakonesse gepraat nie, maar slegs
van diakens. Die woord diakens sluit dus manlike en vroulike ampsdraers
in.

20.2 Bogenoemde besluit is geen verandering van die kerkorde nie, en geen
twee-derde meerderheid was vir genoemde besluit nodig nie. (Notule bl
154)

20.3 Bogenoemde besluit tree onmiddellik in werking en nie eers wanneer die
Handelinge verskyn nie. Besluite van die Algemene Sinode geniet altyd
voorrang bo Bepalinge van Sinodes wat daarvan mag verskil (KO art
20.2).

20.4 Die Algemene Sinode verwys die praktiese aangeleenthede soos klere-
drag, werksopdragte ens, na die mindere kerkvergaderinge om daaroor
te besluit.

20.5 Die Algemene Sinode verwys na die gevalle in die Formulier vir die Be-
vestiging van Ouderlinge en Diakens waar die manlike aanspreekvorms
soos ‘‘broeder’’ “manne’” en “medebroeders” voorkom en beveel aan
dat die vroulike aanspreekvorm waar van toepassing, ook gebruik kan
word.

21. DIE REGLEMENT VAN DIE ALGEMENE KOMMISSIE VIR KERK-
LIKE PUBLIKASIES (AKKP) 8.3.1 bl 433 en die Notule bl 1262 pt 8.4.3.3

21.1 Die Sinode keur die volgende wysiginge goed:

21.1.1 Die woorde *'Algemene Kommissie vir Vrouesake'" in 2.2 word ver-
ander na ‘'‘Vrouediens/-aksie’” en skrap ‘‘in adviserende
hoedanigheid”

21.1.2 3.8 word uitgebrei om soos volg te lees: benoem die redakteurs van
Die Kerkbode, Die Voorligter en die kompilator van Die Jaarboek.

21.1.3 Die woorde “of na’”’ word by 4.1 ingevoeg. 4.1 lees nou soos volg:
Tydens of na elke gewone vergadering van die Algemene Sinode
konstitueer die nuut-saamgestelde kommissie en kies sy eie voorsitter
en Skriba.

21.1.4 Die Woorde '‘tydskrifte en kursusse word vervang met die woord
“publikasies’” in 4.5.

Nou lees 4.5 soos volg: Die direksies hanteer alle sake van die
maatskappye streng volgens die bepalinge van die Maatskappyewet
in die beste belang van die publikasies van die Nederduitse Gerefor-
meerde Kerk.

21.1.5 Verwyder die hakies.

21.2 Die Sinode keur die voorgestelde Reglement goed.

22. TENTMAKERSBEDIENING (Agenda 5.5 bl 632)
Na aanleiding van 'n ordevoorstel is die voorstel en 3 amendemente na
die Tydelike Regskommissie verwys (Notule 5.5.2, bl 1223, 1224)
Aanbeveling

22.1 Die Sinode neem nie ‘n besluit oor die status van dr C du P le Roux en ds

NOTULE
Na die middagverversings word die notule van 14 Oktober 1982 {Aand-
sitting) en 15 Oktober 1982 (Vierde Sittingsdag) dws bll 76— 106 aan die
orde gestel.

Die notule word reggestel en goedgekeur.

Die volgende Voorstel word goedgekeur:

Die besluit insake die vrou in die diakenamp word na die Tydelike Regs-
kommissie verwys vir 'n beslissing oor die kwessie of dit wysiging van 'n kerk-
ordeartikel behels al dan nie.

ZB Loots
MJP Olivier

VERVOLG: 1.6 VERSLAG VAN DIE
ALGEMENE KOMMISSIE VIR DIE
EREDIENS

(bl 255)

3.2.2.10 Seén — goedgekeur
1. “Die genade van die Here Jesus Christus en die liefde van
God en die gemeenskap van die Heilige Gees sal met julle
almal wees"’. (2 Kor 13:13)
2. “Die Here sal jou seén en jou behoed; die Here sal Sy aan-
gesig oor jou laat skyn en jou genadig wees; die Here sal Sy
aangesig oor jou verhef en aan jou vrede gee. (Num 6:24—26)
Die volgende amendement word verwerp:
“jou"" word "“u”’
“sal”” word vervang met die subjunktiewe vorm.
IF Retief
PC Malan
Ander sake
Die seéngroet
.1 — staan oor tot met Verslag van Tydelike Kommissie vir die Erediens.
.2 Die aanbeveling word goedgekeur om soos volg te lui:
Wanneer proponente/studente/ouderlinge 'n erediens lei
mag hulle die seéngroet gebruik maar sonder die opheffing
van hande.
Die volgende amendement word nie aanvaar nie:
Wanneer proponente/studente/ouderlinge 'n erediens lei, verval die
seéngroet.
IF Retief
Cl van Heerden

3.8

3.3.]
3:3.1
3.8.1

16.3

— kennis geneem.

16.3.1 — kennis geneem.

Tl

7]

18.

18.1

18.2

18.3
18.4

18.56

18.6
19.

20,

20.1

DIE POSISIE VAN 'N DOSENT MET PROPONENTSTA-
TUS AAN HUGENOTE-KOLLEGE (8.3.5 bl 643)

Aanbeveling:
— kennis geneem.
Amendement — goedgekeur:
Die Sinode besluit dat aan dr E de Villiers, dosent aan Huge-
note Kollege, predikantstatus toegeken word.
JJ Sieberhagen
LA Pienaar

ALGEMENE REGLEMENT VIR DIE VROUEDIENS (5.27.1, bl
144)
Aanbevelings — goedgekeur:
Die term “Dagbestuur’ word waar dit in die Reglement voorkom,
verander na: Uitvoerende Komitee.
Oor punt 3 is daar 'n beskrywingspunt in die Agenda bl 761 2.8.1.8.
Die Beskrywingspunt 1, 2 en 3 word nie aanbeveel vir goed-
keuring nie.
Die gewysigde Reglement word aanbeveel vir goedkeuring.
Die TUSSENTYDSE ORDEREELING (Punt 3 bl 147 van die Agenda)
nl In sinodale gebiede waar daar nog afsonderlike Vroue Sending-
diens/Vrouesendingbonde bestaan kry hulle as 'n tydelike reéling
verteenwoordiging met adviserende stem in die een Algemene
Komitee.
Die Sinode versoek mevv René Lombard (sameroepster),
Chamara Cronje, Babs Griesel, Thiesa Burgers en Tertia Wolma-
rans om die volgende vergadering van die Vrouediens/aksie te
reél.
Die Aktuarius kry opdrag om hierdie vergadering te konstitueer.

APOSTOLIESE GELOOFSENDING (25, bi 465)
Aanbeveling — goedgekeur:

In die lig van KO Art 70 kan daar geen offisiéle betrekkinge
wees nie.

DIE VROU IN DIE DIAKENAMP — kennis geneem.
Aanbevelings — goedgekeur:
Die besluit van die Algemene Sinode om die amp van diaken vir
vroue oop te stel, beteken nie dat daar 'n nuwe amp, die van dia-
konesse, ingestel word nie. Met genoemde besluit word slegs die amp
van diaken vir vroue oopgestel. Vroue word voortaan net soos mans vir
die amp van diaken verkies en met dieselfde formulier bevestig. Om mis-

verstand te voorkom word daar nie van vroue as diakonesse gepraat nie,
maar slegs van diakens. Die woord diakens sluit dus manlike en vroulike
ampsdraers in.

Bogenoemde besluit is geen verandering van die kerkorde nie, en
geen twee-derde meerderheid was vir genoemde besluit nodig
nie.

Die volgende Amendement op 20.1 en 20.2 word nie aanvaar nie.

Die Sinode oordeel dat die besluit wat omtrent die vrou in die amp
(Bylaag 11, bl 518) geneem is, histories en regs-tegnies gesien 'n in-
houdelike wysiging van Art 2 van die kerkorde behels en met ‘n twee-
derde meerderheid aangeneem moes gewees het om regsgeldig te wees.

Die Sinode besluit derhalwe dat vroue in die betrekking van dia-
konesse as hulpkragte gekies mag word, maar nie as diakens bevestig
mag word nie.

ZB Loots
FJM Potgieter
— goedgekeur:

Bogenoemde besluit tree onmiddellik in werking en nie eers
wanneer die Handelinge verskyn nie. Besluite van die Algemene
Sinode geniet altyd voorrang bo Bepalinge van sinodes wat daar-
van mag verskil (KO art 20.2)

— goedgekeur:

Die Algemene Sinode verwys die praktiese aangeleenthede
soos kleredrag, werksopdragte ens, na die mindere kerkvergade-
ringe om daaroor te besluit.

Die volgende amendement word nie aanvaar nie:

Om te verhoed dat mindere vergaderings oor 'n bonte verskeiden-
heid van ampsdragte kan besluit, word aan die hand gedoen dat die
aangeleentheid na die Algemene Komitee van die Vrouediens verwys
word om 'n aanbeveling in verband met die kleredrag van vrouediakens
te doen wat as leidraad vir mindere vergaderinge kan dien.

DD Rosslee
MTS Zeeman
— goedgekeur:

Die Algemene Sinode verwys na die gevalle in die Formulier
vir die Bevestiging van Ouderlinge en Diakens waar die manlike
aanspreekvorms soos “broeder”, “manne” en “medebroeders”
voorkom en beveel aan dat die vroulike aanspreekvorm waar van
toepassing, ook gebruik kan word.

nkele aankondigings gaan die Sinode in camera vir die behandeling van
3 van die derde verslag van die Tydelike Regskommissie nl

Aansoek om herstel van Status — broeder GJD Els
(Verslag van die Kommissie van Orde 1.33, bl 626).

Die Tydelike Regskommissie verklaar dat alle stukke in orde is en dat aan

Art 65.4 voldoen kan word.

Dit word bevestig deur 'n leraar van Oos-Kaap, ds MS van Zyl.
Die volgende advies van die Tydelike Regskommissie word goedgekeur:
1. Die aansoek voldoen aan die vereiste van hoé uitsondering inge-
volge art 65.4.
2. Die Sinode besluit om die aansoek om herstel toe te staan aange-
sien van al die betrokke instansies gunstige aanbevelings ontvang is.
3. Ditword na die betrokke sinode terugverwys om aan die bepalings
van die Reglement vir die Reéling van die Opleiding en Legitimasie van
Evangeliedienaars insake herstel van status uitvoering te gee.

Die vergadering verdaag vir aandete om 17h45.

AANDSITTING — 21 Oktober 1982

NOTULE
Die notule (bll 198—242) kom aan die orde en word goedgekeur.

VERVOLG: T.1.17.3 DERDE VERSLAG
VAN DIE TYDELIKE REGSKOMMISSIE

21. DIE REGLEMENT VAN DIE ALGEMENE KOMMISSIE VIR

KERKLIKE PUBLIKASIES (AKKP) 8.3.1, bl 433 en die Notule bl
119 pt 8.4.3.3.
Aanbevelings 21.1—21.2 — soos volg goedgekeur:

21.1 Die Sinode keur die volgende wysiginge goed:

21.1.1 Die woorde “Algemene Kommissie vir Vrouesake” in 2.2 word
verander na "Vrouediens/-aksie.

21.1.2 3.8 word uitgebrei om soos volg te lees: benoem die redakteurs
van Die Kerkbode, Die Voorligter en die kompilator van Die
Jaarboek.

21.1.3 Die woorde “of na” word by 4.1 ingevoeg. 4.1 lees nou soos
volg: Tydens of na elke gewone vergadering van die Algemene
Sinode konstitueer die nuut-saamgestelde kommissie en kies
sy eie voorsitter en skriba.

21.1.4 Die woorde “tydskrifte en kursusse” word vervang met die
woord “publikasies” in 4.5.

Nou lees 4.5 soos volg: Die direksies hanteer alle sake van
die maatskappye streng volgens die bepalinge van die Maat-
skappywet in die beste belang van die publikasies van die Ne-
derduitse Gereformeerde Kerk.

LEER EN AKTUELE SAKE

Dit is 'n vraag of "afbeelding” en “uitbeelding’’ op dié manier
teenoor mekaar gestel kan word. Die Handwoordeboek van
die Afrikaanse Taal sé "“afbeeld’” is om iets in 'n beeld, teke-
ning of skildery sigbaar voor te stel, terwyl die betekenis van
“uitbeeld”” aangegee word as “in beeld voorstel; beeld gee
aan; afbeeld.” Hierdie twee begrippe |é baie naby aan mekaar.
Soms word te kenne gegee dat 'n kunstenaar met 'n afbeel-
ding 'n presiese weergawe van die objek probeer gee, terwyl
dit nie met 'n uitbeelding noodwendig die geval is nie. In dié
sin van die woord is elke kunstenaar egter besig met “uitbeel-
ding”, want elke kunstenaar gee op 'n unieke wyse gestalte
aan sy belewing van die werklikheid — selfs as hy sy objek
lewensgetrou probeer nateken.

Dit is ook nie net in ‘n afbeelding dat 'n herkenbare identiteit
aan 'n persoon gegee word nie. Annie Vallovon gee in haar
sketse aan die Jesus-figuur ‘n bepaalde bou en houding en 'n
"herkenbare identiteit” selfs sonder dat sy Jesus se gelaats-
trekke teken. Prinsipieel bestaan daar nie 'n verskil tussen ‘n
tekening van Jesus wat tot in die fynste besonderhede vir
Hom as mens probeer uitbeeld, en een waarin Hy net met 'n
paar sprekende pennestrepe voorgestel word nie. As die eenin
Bybelonderrig en kategese aanvaarbaar kan wees, so ook die
ander. Vir kleuter- en kleinkinder-onderrig sal eersgenoemde
waarskynlik die bruikbaarste wees, terwyl laasgenoemde vir
die tienderjarige en volwassene meer waarde sal hé.

Opvoedkundiges wat geraadpleeg is, noem verskeie redes
waarom die visuele voorstelling van Christus in die onderrig-
situasie nuttig kan wees. Die belangrikste rede is dat die klein-
kind se sintuie as't ware die “deure en vensters’’ van die ver-
stand is en dat soveel moontlik sintuie daarom by die onderrig-
leerhandeling betrek moet word. Die kind is baie konkreet in-
gestel en konkrete voorbeelde bevorder insigtelike leer. Dis
ook beter om 'n sober voorstelling van Jesus aan die kind te
gee en te voorkom dat Hy 'n “Superman’ of 'n spookagtige,
geheimsinnige karakter in sy verbeelding skep. 'n Kind kan ook
nie verstaan waarom prente van Maria en Josef en die apostels
wat saam met Jesus geleef het, gewys kan word, maar nié 'n
prent van Hom nie. Die vraag kan dan maklik gestel word of
Hy regtig gelewe het en of dit nie maar 'n storie is nie. Alle
opvoedkundiges vind sulke visuele voorstellings egter nie on-
ontbeerlik nie — die mening is ook uitgespreek dat die verhale
oor Christus aan kleuters vertel kan word sonder prente van
Hom omdat dit nie in die boodskap gaan oor hoe Hy gelyk het
nie, maar hoe Hy opgetree het en hoe Hy is.

27.8 KOMMENTAAR OP DIE 1970-BESLUIT (Hande-
linge, Algemene Sinode van 1970:610)

27.8.1 Die besluit, onder die opskrif "“Die voorstelbaarheid
van die Christuspersoon’’, verwys net in punte 1 en 2 direk na
dié saak. Die daaropvolgende drie punte gaan baie wyer en
omvat eintlik alle visuele voorstellings van Bybelse materiaal.

27.8.2 Die Algemene Sinode het die gevare en beperkinge
wat kleef aan die visuele voorstelling van die Christusfiguur
aangetoon, maar tog die bestaansreg van sulke voorstellings,
indien dit getrou bly aan die besonderhede van die Bybel, by
implikasie erken (punte 2 en 3).

27.8.3 Die Sinode se verwysing na moontlike ‘vervalsing’
deur hyvoeginge van die menslike verbeelding (punt 2) is,
streng genome, nie ter sake nie. Ons weet in elk geval nie hoe
Christus gelyk het nie en alles in ‘'n voorstelling van Hom is dus
"verbeelding”’, behalwe die feit dat Hy ‘'n mens was. Saam
met die erkenning van die feit dat 'n kunstenaar vir Jesus as
mens kan/mag uitbeeld, moet die Sinode binne perke ook
ruimte laat vir die kunstenaar se verbeelding.

27.8.4 Die stelling dat “woordekspressie ... minder aan
magiese gebruik en verbeelding onderhewig’’ is as visuele
ekspressie (punt 4), is nie korrek nie. Ons het in 'n vorige para-
graaf aangetoon dat sommige woordkunstenaars se verbeel-

dingsvlugte hulle al daartoe gebring het om Jesus sielkundig
te probeer ontleed.

27.8.5 Punt5 van die besluit is eintlik onnodig. Dit spreek uit
die voorafgaande vier punte baie duidelik dat die kerk af-
wysend staan teenoor alle onverantwoordelike uitbeelding van
die Christusfiguur en ander Bybelse gegewens. Dit is nie
duidelik waarom sommige ‘“verskynsels”” ('n strokiesprent-
bybel, 'n klankkinderbybel ens) hier by die naam genoem word
nie, behalwe as die Sinode dit alles per se as onverantwoorde-
like uitbeelding van die openbaringsinhoud beskou — en dit
tog nie in die lig van wat in punt 3 besluit is nie.

27.9 AANBEVELINGS

Die Sinode besluit:

27.9.1 Hoewel die Skrif nie die voorstelling van die
Christusfiguur uitdruklik verbied nie, en die Kerk aan-
vaar dat die gelowige kunstenaar deur so 'n voorstelling
‘'n besondere getuienis kan lewer, vermaan die Sinode
lidmate om, juis vanweé die geheim van die Middelaar
en ter wille van die gevoelens van baie lidmate, groot
versigtigheid hiermee aan die dag te |&.

27.9.2 Elke voorstelling van Jesus in sy menslike
gestalte moet steeds gesien word vir wat dit is: 'n blote
gebrekkige voorstelling en niks meer nie.

27.9.3 Sodanige voorstelling moet getrou bly aan die
besonderhede wat in die Skrif oor Christus se aardse
lewe gegee word en niks fiktiefs mag aan Hom toegedig
word nie.

27.9.4 Die kunstenaar se voorstelling van die Christus-
verhaal kan nooit op watter wyse ook al as plaas-
vervanger vir die gepredikte Woord beskou word nie.

27.9.5 In die Bybelonderrig en kategese kan die Chris-
tusfiguur ook visueel voorgestel word indien dit met die
nodige omsigtigheid geskied en as dit 'n opvoedkundige
doel kan dien.

28. DIE VROU IN DIE AMP

28.1 OPDRAG

Die Algemene Sinode dra dit aan die Algemene Kommissie vir
Leer en Aktuele Sake op om voort te gaan om die hele aange-
leentheid van die lede, terrein en gesag van die onderskeie
besondere ampte verder te bestudeer en aan die volgende
vergadering van die Algemene Sinode verslag te doen. Die
Algemene Sinode beveel aan dat hierdie studie ook op sino-
dale vlak voortgaan, dat daar skakeling tussen die Algemene
Kommissie vir Leer en Aktuele Sake en die onderskeie SKLA's
sal wees en die Algemene Kommissie vir Leer en Aktuele Sake
op hoogte gehou word van studieresultate (Handelinge,
Algemene Sinode 1982:1252).

28.2 WERKWYSE

Die subkommissie wat aan hierdie opdrag gewerk het, het uit
die staanspoor gepoog om na eenstemmigheid te streef en om
sodoende 'n konsensus-rapport voor die Sinode te 1&.

Algaande het dit egter duidelik geword dat die lede van die
subkommissie sodanig verskil dat hulle mekaar nie sou oortuig
nie,

Omdat hierdie opdrag verband hou met die diaken en die
meerdere vergadering, is dit aan twee lede van die Kommissie
opgedra om ons laaste jaarvergadering v66r die Sinodesitting
met aanbevelinge te dien, Geleentheid is aan die ander lede
van die Kommissie gebied om hulle standpunt aan genoemde
twee broers voor te |é.

Rapport nr 28.4 het as verslag voor die jaarvergadering gedien.
Na deeglike bespreking daarvan, is verwag dat die Kommissie
deur stemming tot 'n beslissing sou kom. Die stemme het




egter gestaak. Die voorsitter het besluit om nie in hierdie geval
gebruik te maak van sy reg om die beslissende stem uit te
bring nie. Dit sou nou aan die Sinode geleentheid bied om op
gelyke grond die saak van die vrou in die amp te debatteer en
tot 'n besluit te kom.

Aangesien rapport nr 28.4 die standpunt ten gunste van die
vrou in die besondere ampte verteenwoordig, volg dit vanself
dat die Sinode ook gedien moes word met ‘n rapport wat gerig
is téén die toelating van die vrou tot die ouderling- en leraar-
amp.

Hierdie standpunt word gestel in rapport nr 28.5. Die inhoud
van die twee rapporte oor die vrou in die amp, dien dus voor
die Sinode. In punte 28.3.3.1 en 28.3.3.2 hieronder word die
alternatiewe aanbevelinge voorgelé sodat die Sinode in elke
geval vir en téén die betrokke aanbevelinge kan stem.

QOor die vrou in die diakenamp, die volgende:

Die effektiewe funksionering van die vrou in die diakenamp,
stem u Kommissie steeds tot dankbaarheid. Met waardering is
kennis geneem van die groot getal vroue wat sedert die vorige
Sinodesitting na vore getree het om hierdie werk tot eer van
God en tot heil van gemeentes en lidmate te verrig.

In die lig hiervan het die Kommissie nou besluit om die
volgende aanbevelinge aan u voor te Ié:

28.3 AANBEVELINGS

28.3.1 Die Sinode herbevestig sy besluit oor die toela-
ting van die vrou tot die amp van diaken.

28.3.2 Die Sinode herbevestig dat die vrou in hierdie
amp kragtens haar eie skeppingsmatige aard moet funk-
sioneer.

28.3.3.1 Die Sinode besluit dat die vrou op dieselfde
wyse, naamlik in haar eie skeppingsmatige aard en
funksie, toegelaat word tot die ampte van ouderling en
leraar;

OF

28.3.3.2 Die Algemene Sinode handhaaf sy standpunt
van 1974, naamlik dat vroue op grond van die Skrif uit-
gesluit is van die amp van lerende en regerende ouder-
ling.

28.3.4 Die Sinode gee aan die Algemene Kommissie vir
Leer en Aktuele Sake opdrag om ondersoek in te stel na
wyses waarop die vrou beter kragtens haar eie skep-
pingsmatige aard in die amp van diaken benut kan word.

28.4 RAPPORT TEN GUNSTE VAN DIE VROU IN DIE
OUDERLING- EN LERAARAMP (Vergelyk Rapport
28.5)
28.4.1 Feitlike posisie
Van die lidmate van die Wéreldbond van Gereformeerde Kerke
word die vrou in 92 toegelaat tot die besondere ampte, terwyl
30 kerke dit weier en 35 op hierdie stadium nog onseker is
maar wel die toekomstige moontlikheid daarvan oophou. Wat
die spesifiek Gereformeerde lede van die WBGK betref, word
die vrou in 37 daarvan toegelaat, terwyl slegs 8 dit weier en 17
dit nog oorweeg. Interessant is die feit dat die vrou reeds in
1909 in sekere Engelse en Walliese kerke toegelaat is tot die
amp, veral op grond van die argument dat die vrou se rol in die
sending, die diens van barmhartigheid en in die plaaslike ge-
meente en godsdienstige lewe dit noodsaaklik maak. Van die
lidkerke van die WBGK wat toelating van die vrou tot die amp
weier, gebruik feitlik geeneen meer die bekende tekste (1 Kor
14:34-35 en 1 Tim 2:11v) nie.

Die NGK word tans weer eens voor die opdrag gestel om oor
hierdie saak 'n verantwoordelike beslissing te neem. Dit is

duidelik dat daar veral op tweérlei wyse oor die saak gedink
word.

28.4.2 Afwysing van die vrou in die amp
Die belangrikste argumente in hierdie verband is:

28.4.2.1 Die skerp onderskeiding van die amp van die
gelowige van die besondere ampte van leraar, ouderling en
diaken.

28.4.2.2 Die feit dat die vrou in die Ou Testament, hoewel sy
soms die profete-amp vervul, en selfs ook diens doen by die
tent van samekoms, blykbaar nie die amp van priesteres
beklee nie.

28.4.2.3 Die feit dat daar nie vroue onder die twaalf dissipels
of die sewe diakens was nie en ook Maria nooit 'n amp beklee
het nie.

28.4.2.4 Die feit dat geeneen van die vroue in die NT, na wie
gewoonlik verwys word, met alle sekerheid ‘'n besondere amp
beklee het nie, hoewel die moontlikheid daartoe bestaan.

28.4.2.5 Die oortuiging dat die feit dat Paulus hom op die
wet en die skeppingsordening beroep (1 Kor 14:33b-34; 1 Tim
2:11-14), die bewys is dat dit gaan om 'n beginsel wat vir die
kerk van alle tye geld. Die oortuiging daarby is dat dit hier gaan
om 'n beginsel wat nie deur kulturele veranderinge aangetas
word nie. Dat Paulus na die kulturele situasie van sy tyd ver-
wys, word nie ontken nie, maar dit is nie die kultuur-situasie —
wat net soos alle uitings van die menslike lewe verdorwe is —
wat vir Paulus rigtinggewend en normatief is nie. Dit is die
skeppingsordinansie as Skrifbeginsel. Dit geld vir die
huweliksverhouding, maar dit geld nie net daar nie: dit geld
ook in die kerklike verhoudinge, omdat Paulus sy gebod dat
die vrou nie amptelik-lerend in die gemeente mag optree nie,
uitdruklik grond op die onveranderlike skeppingsordinansie.
Dat die posisie van die vrou in ons kulturele situasie verskil van
dié waarin Paulus verkeer het, word nie ontken nie. Daar word
ook toegegee dat die vrou se posisie in die samelewing mede
deur die invloed van die Christendom verander het, en dat die
“emansipasie’’ van die vrou in maatskaplike en politieke opsig
iets goeds is, word ook nie bestry nie. Dat die Christendom
selfs veranderinge in die verhouding tussen man en vrou in die
huwelik meegebring het, sodat die vrou tans eerder die kame-
raad van die man as sy ondergeskikte is, word toegegee en
verwelkom.

28.4.2.6 Die oortuiging dat die kerkhistoriese gegewens,
hoewel dit blyk dat die vrou wel soms tot die amp toegelaat is,
ook by die Reformasie, nie eenduidig daarop dui dat dit 'n
algemene reél kan wees nie.

28.4.2.7 Die oortuiging dat die oopstelling van die diaken-
amp vir die vrou nie outomaties die oopstelling van die ander
twee ampte beteken nie.

28.4.2.8 Die oortuiging dat die aard, rol en funksie van die
vrou nie in die normale leraar-amp tot sy reg sal kom nie.

28.4.2.9 Die oortuiging dat daar allerlei praktiese probleme
sal opduik.

28.4.2.10 Die oortuiging dat die praktiese situasie nie die
kerk mag lei in sy prinsipiéle ampstruktuur nie.

28.4.3 Erkenning van die vrou in die amp
Teenoor die voorafgaande word aangevoer:

28.4.3.1 Dat die skerp onderskeiding enersyds tussen die
amp van die gelowige en die besondere ampte en andersyds
tussen die besondere ampte onderling onhoudbaar is vanweé
die diepe worteleenheid van die amp, origens natuurlik sonder
om daarmee die ampte te vermeng.

28.4.3.2 Dat op dieselfde OT teksmateriaal as 28.4.2.2 min-
stens die moontlikheid oopgehou moet word dat die vrou tot die
profete-amp (leraar) toegelaat kan word, terwyl die uitsluiting

van die vrou in die priester-amp in die OT opgehef word deur
die NT se aanvaarding van die vrou in die diens van barmhar-
tigheid (diaken).

28.4.3.3 Dat op sy minste ten opsigte van die NT aanvaar
moet word

*1 dat die vroue na wie verwys word in sommige gevalle wel
'n besondere amp beklee het,

*2 dat ten opsigte van die meerderheid ten minste die
moontlikheid daartoe oopgehou moet word.

28.4.3.4 Dat die uitsprake van Paulus in 1 Kor 14:33-34 en 1
Tim 2:11-14 die vormgewing van bepaalde Skrifbeginsels is
wat as beginsels hulle geldigheid vir alle tye behou. Dit geld
egter nie noodwendig die vormgewing daarvan nie, soos reeds
deur die Algemene Sinode van 1978 ten opsigte van die hoof-
bedekking van die vrou erken is (1 Kor 11:5).

28.4.3.5 Dat die kerkhistoriese gegewens daarop dui dat die
vrou inderdaad tot die amp toegelaat is en dat daar nie oortui-
gende gegewens bestaan op grond waarvan hierdie moontlik-
heid vooraf geweier mag word nie (vgl Handelinge GES 1968
en Agenda Algemene Sinode 1978:277v).

28.4.3.6 Dat die oopstelling van die diakenamp vir die vrou in
beginsel reeds ook die oopstelling van die ander twee ampte
veronderstel.

28.4.3.7 Dat die Skeppingsbeginsel, naamlik die bewering
van die eie aard van die vrou en haar komplementerende funk-
sie naas die man nie deur die oopstelling van die ampte bedreig
word nie, maar eerder geleentheid kry tot verdere ontplooiing,
waardeur ook die ampswerk van die kerk verryk en verbreed
word.

28.4.3.8 Dat die klem op die funksionering van die vrou krag-
tens haar eie Skeppingsmatige aard juis die beste waarborg
bied teen allerlei praktiese probleme wat sou kon opduik.

28.4.3.9 Dat die vrou in die amp ‘n oplossing sal bied vir
dringende bedieningsbehoefte in byvoorbeeld dameskoshuise
by universiteite, skoolkoshuise, vroue-gevangenisse, hospi-
tale, verpleegsterstehuise, leérkolleges vir vroue ens, en dat
voorsiening in hierdie praktiese nood in lyn is onder andere
met byvoorbeeld die verkiesing van die sewe in Hand 6.

28.4.4 Beoordeling

28.4.4.1 Die amp in die kerk

(In hierdie verband word veral verwys na Handelinge GES,
1968; Agenda Algemene Sinode 1978, p 276v; Agenda
Algemene Sinode 1982:518.)

Soos aangetoon is daar reeds van die begin af gewys op 'n
geweldige stuk dinamiek, beweeglikheid en openheid in die
struktuur van die vroegste Christelike kerk.

Die gevaar is daarom geleé in ‘n kanonisering en dogmatise-
ring van toestande wat juis pas in 'n dinamiese historiese pro-
ses in 'n konkrete wéreld wat die formasie aan die amp gegee
het. Daarmee wil ons sé& dat die ampte soos ons dit vandag
ken, daar is, nié op grond van ‘n primordiale, onveranderlike
metafisiese bloudruk nie, maar dat dit daar is ter wille van die
opbou van die gemeente en die genadewerk van God. Die
openbaring omtrent die amp soos ons dit het, is nie ‘n uitvloei-
sel van 'n dogmaties-kerkregtelike reéling nie en kan nooit op
grond van die Skrifgegewens in so 'n skema gedruk word nie.
B6 die openbaring en die geskiedenis staan nie ‘'n starre,
vanuit die tyd geprojekteerde model nie, maar die lewende,
genadige en regerende God. En daarom is hierdie historiese
proses nie ordeloos en willekeurig nie: God bly 'n God van
orde, en sy reéling van die ampte geld ook teenoor die amps-
draers. Hierin kom iets te voorskyn van die tydlose of bo-
tydelike oorsprong van die amp, wat nooit in 'n absolute sin

met die tydelike vergestalting daarvan vereenselwig mag
word nie.

28.4.4.2 Die vrou in die Bybel

28.4.4.21 Die Ou Testament

Dit is opmerklik dat feitlik deurgaans, ook in die Nuwe Testa-
ment, van die ampsdraers in die manlike vorm gespreek word.
In die Ou Testament met name, is die ampsdraers in die reél
manlik. Uit hierdie stand van sake sou egter moeilik gekonklu-
deer kon word dat die vrou daarom absoluut uitgesluit is, te
meer nog daar ons reeds in die Ou Testament uitsonderinge
aantref. Ons moet goed begryp dat dit in die OT so is dat die
man telkens voortdurend in die sentrum staan en die oorheer-
sende rol speel: hy is die sterkere in fisiese sin sowel as kultiese
sin. Seuns is belangriker as dogters, en by diere die manlike
belangriker as die vroulike.

Dit alles maak die vrou nie minderwaardig of 'n tweederangse
mens nie. Die OT gaan nie ideaal-tipiese sosiale strukture
opstel nie, maar gee die feitelike stand van sake. En hierdie
feitelike stand van sake is die van die patriargale samelewing
waarbinne die vrou tog 'n regmatige plek vind. Sy is geen
slavin nie, maar 'n persoonlikheid met ‘n eie vryheid en 'n
maatskaplike en juridiese beveiligde bestaan. As moeder word
die vrou saam met die vader geéer en het ook deel aan die
sosiale, kulturele, ekonomiese en godsdienstige lewe en speel
soms self 'n baie belangrike rol, byvoorbeeld Debora, Miriam,
Batseba, Atalia ens.

Veral in die godsdienstige lewe het die vrou in die OT 'n
belangrike aandeel. In Eksodus tot Deuteronomium vind ons
talle kultiese wette wat op die vrou van toepassing was (Vos,
Hfst lll). In die godsdiens is die vrou nie ondergeskik nie (in
haar individuele godsdiens is sy nooit ondergeskik aan die
man nie) en tog het die man die leiding, want die vrou se
eerste en belangrikste taak is die vervulling van haar huislike
verpligtinge. Nou vind ons egter tog dat die vrou in die gods-
diens ook in die openbaar soms die leiding neem (Eks 38:8, 1
Sam 2:22). Spesifieke gevalle is Miriam, Debora, die gevalle
van Jes 8:2 en Eseg 13:17, Noadja (Neh 6:14). Almal het 'n
besliste profetiese funksie (vgl ook Jo&l 2:28). Daarenteen tref
ons geen priesteresse aan nie, hoofsaaklik om praktiese redes:
die vrou was reeds baie jonk hubaar en vervul dan 'n veel-
eisende taak in haar huis. Uit dit alles blyk dat die vrou in die
godsdiens hoegenaamd nie minderwaardig of uitgeslote was
nie. Sy het 'n eiesoortige rol gehad, anders as die man, 'n rol
wat met haar aard as vrou saamgehang het, maar nog altyd
wel deeglik 'n rol binne die kultiese gemeenskap.

Die skeppingsverhaal laat duidelik blyk dat die vrou in die volle
sin van die woord as mens geskape is. Die feit dat sy tweede
geskape is en as hulp vir die man, beteken in geen opsig dat sy
“minder’” mens is as die man nie. Die Hebreeuse woord wat vir
hulp gebruik word {ezer) dui geensins op minderwaardigheid
of ondergeskiktheid nie. Gen 2:18 lui dan ook (1983-vertaling):
“Ek sal vir hom iemand maak wat by hom pas, sy gelyke".
Voor God het man en vrou gelyke status (Gen 1:28).

28.4.4.2.2 Die Nuwe Testament

In die NT vind ons vanaf die begin 'n besondere erkenning van
die vrou as in godsdienstige opsig die volkome gelyke van die
man (Gal 3:28) en daarom ook volkome gelykwaardig in die
uitoefening van die amp van gelowige.

As deel van die gemeente het die vroue kiesreg ten opsigte van
die diakens (Hand 6) — die vrou word trouens nooit van die
gemeente uitgesluit nie (vgl Hand 1:15, 14:23) en deel in al die
voorregte van die amp van die gelowige. Daarom werk die
vrou ook mee aan die uitbreiding van die Koninkryk van God
binne die grense van haar aard as vrou. Van die vrou word,
aansluitend by die OT verwag om nederig, vroom en onder-
worpe aan die man as hoof te wees. Haar eerste taak was nie
die openbare lewe nie, maar haar huis en gesin. Die apostels
en die ouderlinge in die NT is dan ook altyd manlik.




Die NT is daarbenewens egter baie duidelik oor die feit dat die
vrou in die vroeé kerk in sommige gevalle 'n buitengewone
belangrike rol en funksie vervul het teenoor die nog ver-
nederende posisie wat sy in die offisiéle Jodedom gehad het.
Van hierdie “medewerksters”’ en hulle “‘arbeid in die Here”
lees ons dikwels. Jesus self doen die ongehoorde ding om die
vrou toe te laat tot sy volgelinge. As verlosser van man én vrou
sien Hy haar as die gelyke van die man voor God. {Luk 7:36-50;
Matt 21:31-32) Daarom kon sy ook in die vroeé kerk soms 'n
prominente posisie verwerf. Daar is vroue wat bid of profeteer
{1 Kor 11:5), Priscilla (vgl ook Hand 18:24) en Aquila is helpers
in Christus (Rom 16:3); Trifena, Trifosa en Persis doen sekere
werk in die kerk (Rom 16:6); Euodia en Sintiche (Fil 4:2,3) en

Febe (Rom 16:1) wat as diakones 'n diakonia in die kerk gehad-

het. In die evangelies word telkens verwys na vroue wat Jesus
gevolg het en Hom gedien het (Luk 8:1 vgl ook Mark 15:40-47,
16:7). Bekend is die geval van die vier profeterende dogters
van Filippus (Hand 21:9). In die meeste van hierdie gevalle
word hierdie arbeid van die vrou as 'n spesiale en gespesia-
liseerde opdrag geteken, soos byvoorbeeld die geval is in 1
Tim 5:9-13, waar sprake is van die taak van die vroue bo sestig
jaar. Op sy minste sou hierdie taak gesien kon word as n
voorloper van ons huidige maatskaplike werk, maar dan nie as
‘n blote hulpdiens nie. Ridderbos sien hierdie teksgedeelte as
'n aanduiding van 'n “‘geordende taak’’ vir weduwees in die
gemeente en van 'n “bediening of ambt” waartoe sommige
wel en andere nie toegelaat is nie (Paulus, p 516).

Dat Paulus Febe as 'n “diaken’ beskryf (Rom 16:1) en haar
teken as iemand met 'n bepaalde dienswerk, het vele daartoe
gelei om dit te sien as 'n erkenning van die vrou in die diaken-
amp. In die geskiedenis is dit telkens dan ook gestel dat die
vrou as diaken kon dien onder andere deur Calvyn (Inst
1IV:8:19) en Voetius. Met betrekking tot Rom 12:8 sien Calvyn
hierdie vroulike diakens of diakonesse se taak veral ten opsigte
van die arme-versorging en verpleging (vgl ook Inst 1V:3:9).

Dit skyn dus dat die vrou in die vroeé kerk {vgl die briewe van
Paulus) wel in ‘n amptelike funksie, naamlik dié van diaken of
diakones, opgetree het. Ook al sou Febe nie “amptelik”
diakones gewees het nie, skryf Ridderbos, dan is daar nog
geen enkele prinsipiéle verskil met die ““tot het bekleden van
zulk een dienst ambtelijk aangesteld door de gemeente”.
(Paulus, p 515) Wat die ander ampte betref, lyk dit asof die
vrou nooit werklik toegelaat is nie. Die gegewens gee nie
sekerheid nie. Die verwysings na byvoorbeeld die vrou wat bid
of profeteer (1 Kor 11) hoef nie na die amp te verwys nie, maar
kan goedskiks ook geplaas word onder ‘n wye scala van
charismata waarin ook die vrou gedeel het.

Uit hierdie feite moet ons die gevolgtrekking maak dat die vrou
reeds in die NT tyd tot 'n spesiale en gespesialiseerde taak in
die kerk geroep kan word, waaruit ons sou kon aflei dat die
kerk van elke tyd opnuut moet besin oor die probleem waar die
vrou se dienste benodig word in 'n bepaalde situasie, wat na
gelang van tye en omstandighede mag verskil. Andersyds was
dit 'n taak en opdrag wat wesenlik verband gehou het met die
aard, wese en aanleg van die vrou.

Hierdie standpunt is nie in stryd met die uitsprake oor die hoof-
skap van die man nie. Dit gaan naamlik nie om ‘n politieke of
magsbegrip van heers nie, maar om die aanduiding van 'n
bepaalde rolverdeling binne die unieke eenheid van die
huweliksverhouding. Wanneer Paulus sé dat die man die hoof
van die vrou is, beteken dit nie dat elke man van elke vrou die
hoof is nie, maar van sy vrou.

In die perikoop waar Paulus die vroue tot onderdanigheid aan
hulle mans oproep, begin hy juis die paragraaf met die
woorde: “Wees uit eerbied vir Christus aan mekaar onder-
danig.” Dit impliseer dat mans in sekere situasies ook aan
vroue onderdanig kan wees en deur hulle laat lei. Elke
Christen-egpaar weet ook dat die beste beslissings dié is wat

nie outokraties deur die man alleen geneem word nie, maar
juis dié wat hy en sy vrou biddend saam met mekaar neem. Die
leiding van die man in die huwelik sonder die aanvullende en
komplementerende rol van die vrou in haar eie aard as vrou, is
so gesien amper ondenkbaar.

In hierdie verband moet onderskeid gemaak word tussen die
verhouding van man en vrou binne en buite die huwelik. Dit
het veral twee belangrike implikasies.

As sy in die huwelik aan die man onderdanig moet wees,
beteken dit nie dat ‘n bekwame (en moontlik nog ongetroude)
sakevrou in 'n sake-onderneming aan die mans wat daarin be-
trokke is, onderdanig moet wees en nie byvoorbeeld in die
direksie mag dien of selfs voorsitter daarvan mag wees nie.
Hierdie voorbeeld kan met talle vermenigvuldig word: vroue
wat op skoolkommissies, verenigingsbesture, partybesture
dien en selfs lid van die parlement en eerste minister kan word.

Andersyds is dit egter baie belangrik om te begryp dat die deel-
name aan leiding deur die vrou op hierdie vlak ongetwyfeld
ook komplementerend en verrykend tot die man se rol gesien
moet word, soos ongetwyfeld deur talle instansies bevestig sal
word.

28.4.4.2.3 1 Kor 14:34-35 en 1 Tim 2:11-12

Ter wille van alle duidelikheid, moet daarop gelet word dat dit
in die twee gedeeltes waarskynlik nie om presies dieselfde saak
gaan nie. In 1 Kor 14 het Paulus klaarblyklik meer die onorde-
like vroue op die oog (dit gaan om die beoefening van die
charismata), terwyl dit in 1 Tim 2 meer spesifiek om die ampte-
like werksaamheid gaan. Nie een van die twee plekke sluit die
meedoen van die vrou aan die woord-aspekte van die erediens
uit nie, want Paulus laat klaarblyklik vroue toe om te profeteer
en mee te doen in die openbare diens van die gebed (1 Kor
11:5). Trouens, die Nuwe Testament leer dat die vrou geestelik
in alle opsigte gelyk is met die man in die gemeente van
Christus (Gal 3:28; 1 Kor 11:11-12) en die vrou deel dus met die
man in die volheid van die gawes van die Gees, wat tog in 'n
groot mate afgestem is op die getuienisdiens, die profesie en
die verkondiging (vgl Hand 2:17-18). In die amp van die
gelowige is daar geen verskil tussen man en vrou nie. Maar —
en dit is veral die punt wat in 1 Tim 2:12 na vore kom — die
vrou word deur Paulus nie toegelaat om in 'n amptelik-lerende
posisie op te tree nie, sodat sy nie teenoor die man in 'n posisie
van gesag te staan kom nie (vgl die begrip authentein in die
verband). Dit is skeppingsverhouding tussen man en vrou. Die
vraag is nou: Bring Paulus se motivering van die verbod dat
die vrou in ‘n amptelik-lerende posisie mag optree deur s6 na
die wet en die skeppingsordening te verwys, nie vanself-
sprekend mee dat ons hier met 'n altyd-geldende reéling vir die
kerk te make het nie? Of is die feit dat Paulus daarna 66k na die
sedes van sy tyd verwys, vir ons genoegsame rede om te
onderskei tussen die skeppingsordening en die wyse waarop
Paulus die skeppingsordening in die historiese situasie van die
Vroeé Kerk gekonkretiseer het?

Die meeste verklaringe en kommentare is dit eens dat ons hier
met baie spesiale omstandighede te make het. In die eerste
plek wys hulle daarop dat dit in beide gevalle om die getroude
vrou gaan (Pop, Ridderbos). Daarby sou Paulus se doel nie
wees om die vrou die swye op te |& nie, maar om die orde in
die gemeente te bewaar (Pop, Wendland). Wanneer sommige
nie verstaan nie, gee dit aanleiding tot vrae onderling of aan
die spreker wat die erediens ontwrig (Wendland, Pop).
Daarom moet hulle die vrae maar liewer tuis vra. 'n Absolute
verbod is dit nie (Smelik), want dan sou die vrou selfs nie in die
kerk mag kom nie; dan sou haar spreke in sang, as orreliste en
in die kategese ontoelaatbaar wees (BJ Engelbrecht, Die amp
van die Diaken, p 8-30).

Die belangrikste aspek egter van die verklarings van hierdie
twee gedeeltes is die feit dat feitlik deurgaans gewys word op
die tydsgebondenheid van dié twee uitsprake. Dit gaan naam-

|




LEER EN AKTUELE SAKE

lik om die algemene ondergeskikte sosiale posisie van die vrou
in die begin van ons jaartelling (Ridderbos, Wendland,
GES-1968, Rapport 4, De Boor, Smelik). Dat ‘'n vrou in so ‘'n
byeenkoms moes swyg, was 'n gedragskode van dié tyd
waaraan ook die Christene hulle moes hou. In die Sinagoge
(Smelik, De Boor, Jeremias) was die vrou nie toegelaat om te
spreek nie: dit was die algemene opvatting oor wat vir 'n vrou
betaamlik was. Daarom sou dit vir 'n vrou “lelik’” of 'n
"“skande'” wees om haarself deur 'n optrede in die samekoms
s0 op die voorgrond te plaas (Ridderbos). Juis ter wille van die
posisie van die jong kerk in Korinthe en hulle getuieniskrag
onder die heidene moet hulle nie iets doen wat ongewoon of in
terme van die sedes van daardie tyd onbehoorlik was nie: die
gemeente in Korinthe mag nie aan die vrou ‘n posisie gee wat
sy in die gemeenskap nie het nie (De Boor). Paulus skyn hom
te rig teen nuwe gebruike wat veral in die gemeente van Korin-
the na vore begin kom het.

Die teksverklaarders sien agter die opmerkings van Paulus bo
alles die strewe om die vrou vréu te laat bly (De Boor). Die
vrou moet aan haar eie beginsel getrou bly (Smelik), en dit
geskied uiteraard ook in terme van wat in ‘'n bepaalde tyd as
die gestalte daarvan aanvaar word. Paulus misken nie die vrou
nie — in die NT word die vrou deurgaans as 'n volwaardige
persoonlikheid erken. Maar Paulus wil verhoed dat sy dit self
doen wanneer sy die rol van die man wil oorneem (Smelik).
Die volstrekte gelykwaardigheid met die man (Gal 3:28) hef die
natuurlike onderskeid nie op nie. Ridderbos is van mening dat
die NT nog veel meer aandag en erkenning aan die vrou gee as
wat in daardie tyd algemeen was: die groot aandag aan die
vrou deur Paulus en andere is in die lig van die destydse sede
uitsonderlik (Ridderbos).

Wanneer enkele van hierdie feite gekombineer word, ontstaan
nog ‘n belangrike perspektief. Die gedeelte uit die brief aan
Timotheus voer as motivering aan die feit dat Adam eerste ge-
skape was en dat die vrou eerste verlei is. Beide feite moet ge-
sien word in die lig van die rollestruktuur wat egter reeds vo6r
die sondeval bestaan het: die vrou naamlik as hulp van die
man. In die lig hiervan, en wanneer die herstel van die vrou
deur die versoening in Christus bygereken word, verstaan ons
waarom in die besonder verwys word na die getroude vrou. In
die huis en ten opsigte van die gesin en die moedertaak en
-plig, word die eerste en hoogste roeping van die vrou gevind.

1Tim 2:14-15

Al is die profesie vir die vrou dan nie geslote nie (1 Kor 11:5),
kan dit gebeur dat die getroude vrou as gevolg hiervan haar
huis in die steek laat (Tit 2:4), of selfs uiteindelik in gees-
drywery verval (1 Tim 5:13), wat, onnodig om te sé, sou lei tot
grootskaalse ontwrigting van die gesin en dus van die
gemeenskap. Méér nog: dit sou 'n oorvereenvoudiging van die
saak wees om Paulus se siening bloot te gaan verklaar in terme
van 'n sekere tydsbepaaldheid of van tydgebonde sosiale
strukture. Paulus vind sy fundering juis in die Godbepaalde
skeppingstrukture. Die verlossingwerk van Christus het ten
doel die herstel van hierdie strukture — nie die opheffing
daarvan nie. Hierdie struktuur stel bocnop dat die man en die
vrou nie dieselfde is nie, maar in hulle onderskeid juis op
mekaar gerig is in ‘n vervullende komplementariteit. Wat in
hierdie aanvulling as eerste vereiste voorop staan, is dat dit
(die ware aanvulling of ook: volmaking van mekaar) slegs
moontlik is indien sowel man as vrou hulle eie aard behou.
Dit beteken dat die vrou nooit die taak van die man kan oor-
neem nie, 6f dit kan nalaat wat tot die wese van haar vrou- en
moederroeping behoort nie. In breér verbande beteken dit dat
die vrou haar aanvullingstaak telkens opnuut in 'n nuwe
situasie moet gaan interpreteer in ooreenstemming met haar
aard.

28.45 GEVOLGTREKKING

28.4.5.1 In die besinning rondom die vrou en die amp mag
ons nie uitgaan van 'n verstarde veramptelikheid nie. Nooit
mag die doel van die ampswerk uit die oog verloor word nie.

Die amp is daar ter wille van die Koninkryk van God en mag
nooit losgemaak word van die genade en verlossing wat God
vir sy volk wil skenk nie. In die gange van die kerk deur die
eeue kan juis daardie selfde kerk as liggaam van Christus in sy
groei en dinamiek in 'n veranderende wéreld gekonfronteer
word met totaal nuwe situasies en eise. Daarom bly daar altyd
in die lewende kerk, wat dinamies groei en beweeg op weg na
die dag van die Here, 'n strukturele openheid en beweeg-
likheid. Dit mag egter nooit lei tot 'n geringskatting van die
amp of 'n ligtelike verandering van die gestalte daarvan nie.
Sowel die kontinuiteit as die ontwikkeling is inbegrepe in ons
kerkwees.

28.4.5.2 Hierdie feit hang saam met die teenwoordigheid en
werking van die Gees van die Koning van die kerk wat die kerk
in die waarheid wil lei. Hierdie belofte van Christus aan sy kerk
beteken 'n binding aan sy Woord, die leiding van die Gees
“cum verbo” (Joh 14:26, 16:14), maar daarin juis ook
afsnyding van alle biblisisme. Die “leiding van die Heilige
Gees" is die waarborg van die ware kontinuiteit én die voor-
waarde vir legitieme groei.

28.4.5.3 Insowel die OT as die NT het die vrou wel deeglik 'n
belangrike rol in die godsdienstige lewe. Hierdie rol word egter
altyd gesien in terme van die vrou se eie aard en haar roeping.
So het verskeie vroue ten spyte van die patriargale samelewing
van die OT dikwels die profetiese amp vervul, maar nooit die
priesterlike nie, omdat laasgenoemde haar sou verhinder om
haar eerste taak (ten opsigte van huis en gesin) goed uit te
voer. In die NT belet Paulus nie die vrou die profesie nie (1 Kor
11:5), maar plaas daar tog duidelik 'n beperking op (1 Kor 14)
ter wille van die ware roeping van die vrou en haar eie aard (Tit
2:4, 1 Tim 5:13), terwyl die priesterlike funksie teenoor die OT
tot 'n groot mate vir die vrou geopen word.

28.4.5.4 Waar die vrou prominent op die voorgrond tree, is
dit op dié terreine waar die kerk haar in haar besondere aanleg
en aard benodig, soos blyk uit die talle voorbeelde wat uit die
NT aangehaal is. Ten opsigte van die diens van barmhartigheid
vervul die vrou 'n groot taak: daar is talle Skrifverklaarders wat
meen dat die vrou in die NT wél tot die diakensamp toegelaat
word. Die geskiedenis van die kerk van die eerste eeue toon
dan ook duidelik dat die vrou tot die diakensamp toegelaat is.
Calvyn byvoorbeeld reken dat die vrou tot die diakensamp toe-
gelaat kan word.

28.4.55 Naas die toelating tot die diakensamp merk ons ook
in die NT talle besondere en gespesialiseerde dienste waartoe
die vrou in die amp van die gelowige geroep word. Al die
gevalle wat as bewyse vir die vrou in die diakensamp aan-
gevoer word, sou, wanneer dit dan nie op die diakenamp
slaan nie, saam met talle ander voorbeelde (Rom 16:1vv)
(Hand 18:26; 1 Kor 11:5, 1 Tim 5:9vv, 3:11, Tit 2, 3 en 5, ens)
gesien kon word as sodanige besondere dienste binne die
formele kerk. Hierdie opdragte hang altyd weer saam met die
besondere aard en aanleg van die vrou. Die betrokke rapport
van GES 1972 (Handelinge, p 196 vv) wys nadruklik op hierdie
“organized and ordered services'” naas die ampte in die kerk.
Voorbeelde van sulke dienste is die kategete, maatskaplike
werkers en diakonale dienste. Die amp is diakonia, maar alle
diakonia is nie amp nie.

28.4.5.6 Wanneer verklaar word dat die vrou 'n “hulp’’ vir
die man is (ou vertaling), of iemand wat hom “‘kan help, sy
gelyke” (nuwe vertaling), dan beteken dit dat die vrou pas die
man volledig maak. Sy staan naas hom, komplementerend
selfstandig en nie slaafs ondergeskik nie. Die hoofskap van
die man is geen baasskap nie — dit kon slegs s6 ontwikkel na
die sondeval. Hierdie “‘hulp wees” vir die man moet ook in
terme van die dienswerk in die kerk gesien word. Nooit mag
die vrou volledig uitgeskakel word nie — daardeur sou die
werk skade ly. Dit is nie so dat ons vir die vrou 'n “plek moet
inruim’ nie — dié plek is daar reeds van die begin af naas die




man, ‘n sinvolle funksie in die kerklike gemeenskap kragtens
haar eie aard. Net soos die man vir sy diens kragtens sy talente
en gawes deur die Gees van God bekwaam word, word ook
die vrou opgeneem in die bekwaammaking deur die Gees vir
haar taak kragtens haar gawes (2 Kor 3:5-6). Die Heilige Gees
maak ook bekwaam vir ‘n bepaalde diens of taak, wat
beteken dat die eenheid van die amp nie die onderskeid in
werking ophef nie.

28.4.5.7 Wanneer aan hierdie vereiste voldoen word (vgl ook
punt 28.4.5.8), is daar kragtens die Skrifgegewens, kragtens
kerkordelike bepalinge, kragtens kerkhistoriese gegewens en
kragtens die feit dat die vrou reeds tot die amp van die diaken
toegelaat is, geen beswaar meer teen die moontlikheid dat die
vrou ook tot die amp van leraar en ouderling toegelaat word
nie.

28.4.5.8 In die besinning rondom hierdie saak, mag ons nie
uitgaan van enersyds die liberalistiese gelykheidsbeginsel van
man en vrou nie maar andersyds ook nie van ‘'n magiese
drumpel tussen man en vrou nie (Ridderbos, Geref
Weekblad). So iets kan die amp finaal plaas onder die ban van
‘n manlike suksessie. In die Skrif word vir ons baie duidelik
aangetoon waarin die gelykheid en die onderskeid bestaan.
Die gelykheid word gevind in die religieuse verhouding tot God
(Gal 3:28), in die amp van die gelowige met sy regte, pligte en
voorregte, in die opgeneem wees van die vrou in die rol van die
man. Die onderskeid het te make met die “eie beginsel” van
die vrou, wat dit juis onmoontlik maak om in die rol van die
man opgeneem te word. Die vrou moet vréu bly en daarom
moet die onderskeid van die vrou in die sigbare verhoudinge
binne die kerk ook blyk. Daarom sal ons nooit aan die vrou 'n
“vermanlikte’ amp mag gee nie, omdat dit juis die vrou sal
vermanlik en haar eie beginsels misken (Ridderbos, Geref
Weekbiad). Die kerk moet soek na die weé en middele om die
vrou na die eise van die tyd in haar besondere aanleg, gawes
en aard diensbaar te maak aan die Koninkryk van God. Die
gelykheid van die vrou impliseer nooit identiese opdrag en
bevoegdheid met die man nie. In die lig hiervan moet 1 Kor
14:34-35 en 1 Tim 2:5vv gesien word. Daar is wel deeglik 'n
tydsbepaalde situasie op die agtergrond van Paulus se spreke.
Wanneer Paulus die skeppingstrukture gaan interpreteer, dan
geskied dit immers in terme van sy eie tyd, maar vir alle tye
beteken dit dat dit wat die vrou doen nooit haar vrouwees mag
belemmer of haar eie aard mag misken nie.

28.4.5.9 Die oopstelling van ook die ampte van leraar en
ouderling sal nie alleen die nodige aanvulling en verryking van
die dienswerk van die man beteken nie, maar ook 'n oplossing
bied vir die dringende bedieningsbehoefte ten opsigte van
meisies en vroue in koshuise, tehuise, gevangenisse, hos-
pitale, ens. Soos in Hand 6, stel nuwe behoeftes ook vandag
aan die Kerk die eis van ontwikkeling en besinning of die
wyses waarop die voortgaan van die heilswerk, die opbouing
van die gemeente en die uitbreiding van die Koninkryk die
beste gedien kan word. Hierdie diakonia hoef nooit die
skeppingsbepaalde strukture tussen man en vrou aan te tas
nie. Inteendeel, juis die vervulling van hierdie diakonia kan
daartoe lei dat dié skeppingsbepaalde struktuur binne die kerk
tot sy reg kom — dat die vrou ook daar 'n kompleterende,
volméakende en eiesoortige rol vervul wat kan getuig van die
volheid van die genade van Christus aan sy gemeente.

28.5 RAPPORT TEEN DIE VROU IN DIE OUDERLING-
EN LERAARAMP (Vergelyk Rapport 28.4)

28.5.1 Inleiding

28.5.1.1 Skrifgebruik

Die Bybel bied duidelike riglyne met betrekking tot die plek van

die vrou in die kerk. Om te beweer “‘dat nérens in die Bybel

verbied of gebied word dat vroue leraars en ouderlinge mag

word nie”, nog voordat die tersaaklike teksgedeeltes van

nader beskou is, wek die indruk dat die navorser by voorbaat

aanneem wat hy nog moet bewys. Uit 'n wetenskaplike oog-

punt sou dit bevraagteken kon word.

28.5.1.2 Begripsbepaling

28.5.1.2.1 Om die begrippe "‘amp’’ en ““diens’" in hierdie ver-
band teenoor mekaar af te speel is nie iets nuuts nie. Die
woord “‘diens’’ het weliswaar 'n meer Bybelse klank as “'amp”’,
maar dit kan, wanneer dit, soos hier, vir 'n bepaalde oogmerk
gebruik word, gevaarlike en selfs onbybelse implikasies hé.
Trimp wys tereg daarop dat die keuse van die woord "diens”
b6 ‘“‘amp’’ kongregasionalistiese en selfs metodistiese
tendense inhou. Bowendien kan die woord “diens’’ as voor-
keurbegrip maklik lei tot 'n funksionalisering van die werk in
die gemeente van Christus. Dan gaan dit nie meer oor die
vraag wie iets doen nie, maar bloot oor die vraag of iets ge-
doen word. In die woorde van Trimp: “In het kader van een
dergelijke functionalisering kan het gemakkelijk komen tot
byvoorbeeld de ‘vrijwilliger’ in het pastorale werk’ en tot
pleidooien voor de ‘vrouw in het ambt’. Met beroep op de
‘dienst’ wordt dan het ‘ambt’ weggeredeneerd en de baan vrij-
gemaakt voor een functionalisering, die meer past bij het
eigentijdse democratische denken dan bij zorgvuldige omgang
met de Schrift.”

Oordrewe klem op die woord “‘diens’ vir genoemde oogmerk
kom selfs ook neer op ‘'n horisontalisering van die diens-
betoon in die gemeente: “‘overal waar medemenselijkheid
wordt geoefend, is aan de zin van de kerkstructuur voldaan”
(C Trimp: Ministerium 1982: 116,117).

Die argument wat hieraan ten gunste van die toelating van die
vrou tot die amp van ouderling en leraar ontleen word, moet
derhalwe met beslistheid afgewys word.

28.5.1.2.2 Ouderlinge in “regeeramp”’

Die Skrif onderskei veral twee fasette in die ampswerk van die
ouderlinge: die herderlike versorging en die regering van
die gemeente. Wat die laasgenoemde betref, beklemtoon
Paulus die regeringsopdrag van die ouderlinge in sy brief aan
Timoteus: “'Die ouderlinge wat goeie leiding gee, behoort
dubbele erkenning te kry ...”" (1 Tim 5:17). In die Gere-
formeerde Kerkreg beklee die ouderling 'n sentrale plek in die
kerkregering. Die Dordtse Kerkorde stel dit dan ook in art 16
dat dit deel van die plig van die bedienaar van die Woord is om
saam met die ouderling die kerklike dissipline uit te oefen en te
sorg “‘dat alles eerlijk en met orde geschiede’.

Die regering wat aan die ouderling toevertrou is, verskil welis-
waar in oorsprong, wese, aard en strekking van die gesag van
die wéreldse owerheid. Dit is geensins daarop gerig om die ge-
meente te oorheers, of van sy selfstandigheid te beroof nie.
Inteendeel is dit bereken om die gemeente te dien en te lei tot
gehoorsaamheid aan die gesag van Christus, in Wie alle gesag
wortel. Maar juis dit impliseer dat dit op die weg van die ouder-
linge 1& om die heerskappy van Christus in sy gemeente te
realiseer; hulle moet sorg dra dat die Woord van God reél en
rigsnoer bly; hulle moet die gemeente steeds aanspoor om
homself in leer en wandel as die liggaam van Christus te open-
baar.

Die uitgangspunt, dat '‘regering” en “liefde” noodwendig
teenoor mekaar staan en mekaar selfs uitsluit, behels 'n valse
dualisme en is onhoudbaar. Christus is inderdaad 'n gestrenge
Heerser en 'n liefdevolle Priester. En dit verwag Hy ook van
diegene wat as ouderlinge in sy gemeente dien.

Die degradering van die ouderlingsamp, bloot om dit vir die
vrou toeganklik te maak, is ‘'n onaanvaarbare kunsgreep.

28.5.1.2.3 Kerklike amp en amp van die gelowige

Die Heidelbergse Kategismus leer op grond van die Skrif dat,
soos Christus, elke Christen insgelyks gesalf is as profeet,
priester en koning. Soos die groot Ampsdraer staan elke
Christen dan ook in ‘n amp, die amp van die gelowiges. Die
Here Jesus het ewenwel nooit bedoel dat sy kerk onge-
organiseerd en sonder amptelike leiers die wéreld moes ingaan
nie. Hoewel die werksaamhede van buitengewone geestelike

gawes baie prominent in die Nuwe Testamentiese gemeente
aanwesig was, het dit van die begin af aan georganiseerde
strukture en offisiéle leierskap nie ontbreek nie. Die locus
classicus in hierdie verband is stellig die woorde van Paulus
aan die Efesiérs: “En Hy het gegee sommige as apostels,
ander as profete, ander as evangeliste, ander as herders en
leraars, om die heiliges toe te rus vir hulle dienswerk ... (Ef
4:11,12).

Die besondere amp is van Christus. Hy het gegee. Hy voorsien
sekere persone met 'n besondere bekwaambheid en toerusting.
In 1 Kor 12:28, waar dit basies oor dieselfde saak gaan, skryf
die apostel: “En in die kerk is daar mense aan wie God 'n
bepaalde taak gegee het.”

Die onderskeiding tussen die amp van die gelowige enersyds,
en die besondere amp van die leraar, ouderling en diaken
andersyds, rus op goeie skriftuurlike gronde.

28.5.2 Skrifgegewens

28.6.2.1 Die Ou Testament

As gesagsdraers en hoof van die huishouding het die Joodse
patriarg by die beoefening van die godsdiens vanselfsprekend
die leiding geneem. Die gangbare siening was dat die vrou se
eerste en belangrikste taak die vervulling van haar huislike
verpligtinge was. Vroue het ewenwel tog soms in gods-
dienstige handelinge openbare leiding geneem. Debora was
ook as profetes bekend (Rig 4:4); 'n geestesgawe wat daar-
benewens aan vroue soos Miriam (Eks 15:20), Hulda (2 Kon
22:14) en Noadja (Neh 6:14) verbind word.

Dit is egter opvallend dat die Ou Testament nie van
priesteresse melding maak nie. Weliswaar het vroue by die in-
gang van die tent van samekoms diens gedoen (Eks 38:8: 1
Sam 2:22), maar nérens is daar enige aanduiding dat hulle
amptelike priesterlike werk verrig het nie. Die amp van priester
is uitsluitend vir die man gereserveer.

28.5.22 Die Nuwe Testament

28.5.2.2.1 Die optrede en lering van Christus

Jesus Christus het die prinsipiéle gelykwaardigheid van die
twee geslagte duidelik geleer. En tog het Hy die twaalf apos-
tels uitgekies en na Hom geroep sonder om daarvoor 'n enkele
vrou in aanmerking te neem (Luk 6:12-16). Hierdie feit kry
meer aksent wanneer ‘n plaasvervanger van Judas Iskariot
verkies moet word: slegs twee mans word oorweeg en uit die
twee word Mattias deur die Here aangewys (Hand 1:23-26).
As in aanmerking geneem word dat die besondere ampte van
later in die amp van apostel opgesluit was, is dit 'n betekenis-
volle riglyn.

28.5.2.2.2 Op voetspoor van die Meester leer die Nuwe
Testament dat alle gelowiges met name ook man en vrou, as
diegene wat in en deur Christus geregverdig is, dieselfde
status voor God het (Gal 3:28). Dit staan nie teenoor die lering
van die Ou Testament nie. Wat Christus eis is in wese die-
selfde as wat die wet van Moses gevorder het. Hy het im-
mers, in sy eie woorde, nie gekom om die wet of profete
"ongeldig te maak nie, maar om hulle hulle volle betekenis te
laat kry"” (Matt 5:17). Dit geld ook ten opsigte van die amp.
Wel het die profeet Jog&l voorspel dat die Here sy Gees op alle
vlees sal uitgiet (Jo&l 2:28), maar die gawe van profesie laat
niemand ipso facto vir die besondere amp kwalifiseer nie. Dit
is 'n genadegawe wat die Heilige Gees gee aan wie Hy wil,
afgesien van die amp (1 Kor 12; Hand 21:9).

Dit is merkwaadig dat selfs Maria, die moeder van die Here
Jesus, nooit vir die besondere amp in aanmerking gekom het
nie, en hoewel hulle ampswerk meer bepaald die versorging
van weduwees ingehou het, word sewe mans as diakens
aangewys (Hand 6:1-6). Lukas vermeld dat Dorkas ‘“‘oor-
vloedig in goeie werke en aalmoese’’ was, maar dis terselfder-
tyd duidelik dat haar werk persoonlik en nie amptelik was nie
(Hand 9:36-42). Die vier ongetroude dogters van Filippus, een

van die sewe diakens, het weliswaar ““die profetiese gawe
besit”, maar daar is geen aanduiding dat hulle amptelik gedien
het nie (Hand 21:8,9). Daar is ook geen afdoende bewys dat
vroue soos Priscilla, Trifona, Trifosa, Persis, Euodia en Sin-
tiche in die besondere amp was nie. Die teendeel is veeleer
waar.

Daar is diegene wat van mening is dat die strekking van Rom
16:1,2 die moontlikheid ooplaat dat Febe ‘n amptelike taak in
die vroeé kerk verrig het. Die Griekse woord diakonos word
egter ook vir “dienaar” in die algemeen gebruik. Die
1979-vertaling praat met meer stelligheid van “‘ons suster Febe
wat diaken is in die gemeente in Kenchreé’. Kittel verklaar
onomwonde dat dit ‘n ope vraag is of Paulus van haar as
diaken praat of nie.

28.5.2.2.3 Die vroue en weduwees van wie Paulus in 1
Timotels melding maak, verdien ook nadere betragting.

In 1 Tim 5:9-11 is daar sprake van weduwees, ‘nie minder as
sestig jaar oud nie” wat “gekies” moet word. Dit bring som-
mige tot die haastige gevolgtrekking: die vroeé kerk het die
amp van weduwee geken. Nadere ondersoek bewys egter die
teendeel. Die werkwoord wat hier gebruik word — katalegho
— beteken letterlik om “op te som’”: ““&rens in die skrywe’”:
“op 'n lys te plaas”.

In die vroeé kerk het daar na alle waarskynlikheid so 'n lys be-
staan waarop die name van weduwees aangebring is. Van 'n
verkiesing van hierdie "‘kerklike weduwees’ is hier geen sprake
nie, dus ook nie van die bekleding van 'n kerklike amp nie.
Bloot die verkeerde vertaling van die werkwoord katalegho
kon aanleiding tot laasgenoemde mening gegee het. Die
woord wat vir verkiesing (tot 'n amp) gebruik word, is
eklegho — soos onder meer uit Hand 6:5 blyk. Dis onseker
wie die vroue is van wie Paulus in 1 Tim 3:11 praat. Dit kan die
vroue van diakens wees of vrouediakens.

28.5.2.2.4 Die swyggebod in 1 Kor 14 en 1Tim 2

*1 In 1 Kor 14:34,35 skryf Paulus soos volg: ““Soos in al die
Christelike gemeentes moet die vrouens ook in julle byeen-
komste stilbly, want hulle word nie toegelaat om te praat nie.
Hulle moet onderdanig wees soos die wet ook s&. As hulle iets
te wete wil kom, moet hulle tuis hulle eie mans vra, want dit is
lelik vir 'n vrou om in die erediens te praat.”” Skrifverklaarders
soos Calvyn en Grosheide is van mening dat Paulus daarmee
die vrou verbied om in die gemeentelike samekomste te leer.

Daar is diegene wat beweer dat Paulus hier slegs die getroude
vrou in die oog het, en dus nie oor die gedrag van die vrou in
die algemeen handel nie. Die ouer Afrikaanse vertaling, wat
lees: “Julle vroue moet in die gemeentes swyg ..."" kon
moontlik tot hierdie siening aanleiding gegee het. Die
1984-vertaling praat van ‘‘die vroue’ en is 'n beter weergawe
van die oorspronklike Grieks, soos dit in die beste manuskripte
gevind word (hai ghunaikes).

Dis ook nie maar toevallig nie dat die apostel die vroue nie
oproep tot onderdanigheid aan hulle mans nie. Hier, immers,
praat hy oor die afhanklike posisie van die vrou in die alge-
meen.

Aangevoer word dat die swyggebod in 1 Kor 14:34 in stryd is
met wat Paulus in 1 Kor 11:5 leer. In laasgenoemde hoofstuk
gaan dit oor die gedrag van die vrou in die gemeente. In ver-
band daarmee skryf die apostel: “maar elke vrou wat bid of
God se boodskap verkondig sonder iets op haar kop, doen
haar hoof, haar man, oneer aan ...”. Dit is ondenkbaar dat
Paulus hom oor so 'n belangrike saak in dieselfde brief sou
weerspreek.

Prof JD du Toit (Totius) het reeds op eenvoudige, maar ook
oortuigende wyse aangetoon dat in 1 Kor 11:5 sprake is van
buitengewone gawes soos dit in die gemeente van Korinte




menigvuldig voorgekom het. Dié gebed en dié profesie (lering)
was 'n direkte ingewing van die Heilige Gees, en daarteen het
Paulus hom natuurlik nie verset nie. As sommige hieruit wil
aflei dat die vrou in die reél in die samekomste mag profeteer
of preek, kom Paulus egter daarteen op. Die buitengewone
gawe was iets geheel anders as die gewone uitoefening van
die amp. Dit gaan nie in 1 Kor 11:5 en 1 Kor 14:34 oor dieselfde
saak nie.

*2  In 1 Tim 2:8-15 handel Paulus oor die pligte van die vrou.
In verse 11 en 12 skryf hy: ““n vrou moet in die erediens stil en
onderdanig wees en haar laat leer. Ek laat haar nie toe om daar
onderrig te gee of oor die man gesag uit te oefen nie; sy moet
stil wees.”’

In die tersaaklike teksgedeelte gee Paulus 'n drieérlei moti-
vering vir die swyggebod wat hy aan die vrou oplé. Die eerste
staan in vers 13 opgeteken: **Adam is immers eerste gemaak,
Eva daarna.” Adam het bestaan, en kon dus bestaan sonder
Eva; Eva egter nie sonder Adam nie. Daarom berus die gesag
by die eersgeskapene, die meer selfstandige, en die onder-
worpenheid by die daarna geskapene, die meer afhanklike. Nie
maar toevallig nie, het God so gehandel. Hy het inteendeel
daarmee 'n skeppingsbeginsel ten opsigte van die verhouding
tussen man en vrou neergelé. Hierdie beginsel geld ook in die
ganse Nuwe Bedeling.

Die tweede rede staan in verband met die sondeval: “Dit is
ook nie Adam wat verlei is nie, dit is die vrou wat haar laat
verlei het en die gebod oortree het'” {vers 14).

Weliswaar het albei in sonde geval, maar dis die vrou, en nie
die man nie, wat deur Satan verlei is.

Die derde oorweging hang saam met die vrou se natuurlike
roeping: *‘Maar sy sal haar redding vind in moederskap, as sy
maar volhard in geloof, liefde en 'n heilige lewe, en daarby
beskeie bly" (vers 15).

Voorstanders van die toelating van die vrou tot die besondere
ampte beroep hulle ook op die tydgebondenheid van die
vermelde twee teksgedeeltes. Die uitsprake van Paulus, so
word geredeneer, moet gesien word teen die algemene,
ondergeskikte sosiale posisie van die vrou aan die begin van
die Christelike jaartelling.

Hierdie argument moet juis op grond van wat pas uit die Brief
van Paulus aan Timoteus aangehaal is, afgewys word. Soos
vermeld, beroep die apostel hom op drie skriftuurlike gronde
vir sy standpunt: die skeppingsorde van God wat man en
vrou betref: die sondeval en die Godgewilde onderskei-
ding tussen man en vrou soos dit in hulle lewenstaak tot
openbaring moet kom. Nie een van hierdie gronde is tyds-
gebonde nie. Dis inteendeel beginsels waarmee die ganse
Skrif rekening hou. Wie dit ontken of probeer relativeer, tas by
implikasie die normatiewe gesag van die Woord van God aan.
Paulus is tewens ook getrou aan die laasgenoemde Skrif-
beginsel as hy later in dieselfde Brief ocor die weduwees
handel: “’n Weduwee kan op die lys van dienende weduwees
kom as sy minstens sestig jaar oud is en aan haar man getrou
was” (1 Tim 5:9). Dus: nadat sy haar primére lewenstaak as
vrou en moeder in hoofsaak afgehandel het, kan sy in aan-
merking kom vir diens na buite.

Tereg skrywe Zwanenburg dat die motivering van Paulus in 1
Tim 2:13-15 hom daarvan oortuig dat die apostel nie slegs iets
van verbygaande aard bedoel het nie. Nog v66r die sondeval,
voer hy aan, was die man reeds die hoof van die vrou en God
die Hoof van die man. Die woorde van Paulus gaan hierop
terug en is nie deur 'n bepaalde kultuursituasie ingegee nie. Dit
is duidelik dat ons hier te make het met 'n gebod wat in die
skepping wortel en derhalwe vir alle tye geldig is (Zwannen-
burg, LG: Leer ambt en leven. Paulus Brieven aan
Timoteus, 1977:55).

28.5.2.2.5 Samevatting

*1  Die Heilige Skrif maak melding van 'n groot getal vroue
wat die Here in die amp van gelowige gedien het. Hoewel daar
geen afdoende bewys is dat een van hulle in die besondere
amp gedien het nie, bestaan die moontlikheid dat n vrou
soos Febe as vroue-diaken in Kengreé kon gedien het. Dis ook
moontlik dat Paulus in 1 Tim 3:11 na vroue-diakens verwys.

*2  Die Skrif leer dat vroue nie in die amp van lerende of
regerende ouderlinge diens mag doen nie. Hierdie gebod is
geldig vir alle tye.

28.5.3 Kerkhistoriese gegewens
28.5.3.1 Die vroeé Christelike Kerk het nie vroue vir die
besondere ampte oorweeg nie.

28.5.3.2 In die tydperk tusen die Konsilie van Nicea, 325 nC,
en dié van Chalcedon, 451 nC, kom die diakones in die kerk
sterk na vore. Diakonesse is in dié tyd georden en in 'n
besondere amp gestel. Veral in die Weste kom daar egter toe-
nemende verset teen hierdie gebruik. Die Konsilies van
Orange, 441 nC, Epaon, 517 nC en Orleans 533 nC, verbied die
ordening van vroue as diakonesse finaal. In die Oosterse Kerk
bly di¢ amp ewenwel nog tot die twaalfde eeu voortbestaan.

28.5.3.3 Op voetspoor van Calvyn aanvaar die Konvent van
Wezel, 1568, twee soorte diakens. Qok Calvyn se siening met
betrekking tot die vrou, dat sy bepaaldelik vir die verpleging en
versorging van siekes verantwoordelik is, vind by Wezel inslag
en word daarna in die Nederduitse Vlugtelinge-gemeente
aldaar geimplementeer. Vroulike diakens is deur die ouderlinge
verkies en is daarna in hulle amp bevestig.

28.5.3.4 Die “herleefde vroulike diakonaat” sterf egter by die
Sinode van Middelburg in 1581 'n vroeé dood as die Sinode
dié amp vir vroue sluit. Gereformeerde kerkregtelikes uit dié
tyd en later, onder wie Voetius, Bouwman en Jansen, voer die
pleit vir diakonesse, maar sien dit nie as 'n kerklike amp nie: die
diakones is geen vroulike diaken nie.

28.5.4 Kerkregtelike oorweginge

Die besondere ampte het hulle oorsprong en ontwikkeling uit
dieselfde wortel, die apostelamp. Dit impliseer 'n innige
verbondenheid van die ampte aan mekaar. Die Skrif leer egter
ook dat aan elkeen van die ampte ‘n eie funksie verbind is.
Kragtens hulle eiesoortige funksie is vermenging van die amp-
te uitgesluit. Die Algemene Sinode van 1982 gee erkenning
aan hierdie beginsel as hy die amp van die diaken vir die vrou
oopstel “‘om daarin volgens haar spesifieke skeppingsmatige
aard te dien."”

Die feit dat die diakenamp vir die vrou oopgestel is, impliseer
nie dat ook die ander twee ampte vir haar oopgestel behoort te
word nie.

28.5.5 Praktiese oorweginge

Die motivering vir die copstelling van die leraarsamp vir die
vrou, is in vele gevalle praktykgerig. Argumente soos die
volgende word aangevoer: die bearbeiding van groepe dames
en die groot getal dames wat hulle vir die bediening aangebied
het sedert die oopstelling van die diakenamp vir die vrou.

Die vrou in die predikantsamp skep ernstige probleme rondom
die beroeping van die vroulike predikante. Die getroude
vroulike predikant sal nie ‘'n beroep in stryd met haar man se
belange kan aanvaar nie, selfs as sou sy die oortuiging hé dat
God haar lei om die beroep te aanvaar. Die beroepstelsel soos
dit tans bestaan, kom in gedrang.

Die alternatiewe vir die kerk is duidelik: vroulike predikante
moet bedank by huweliksluiting; die selibaat moet as eis vir
vroulike predikante gestel word; 'n beperkte legitimasie met
die oog op bearbeiding van groepe dameslidmate wat in die
omgewing woon naby die huis van die getroude manlike predi-
kant. Al drie hierdie alternatiewe is onaanvaarbaar.

Dit is duidelik dat die Bybelse beleid om nie vroue in die
leraarsamp toe te laat nie, die beste praktiese beleid is, Terwyl
die Skrif die vrou gelykwaardig aan die man stel, differensieer
dit ook tussen die posisie, rol en funksie van die vrou en die
man in die huisgesin en die gemeente. Die vrou is ook getuie
vir Christus, maar dan op ‘n ander wyse as die man, getrou
aan haar eie aard en persoonlikheid (kyk hoe Petrus dit stel in 1
Pet 3:1-6). God differensieer met betrekking tot die rol, plek,
taak en gawes van die vrou. Daardie differensiasie maak haar
nie minderwaardig nie.

28.5.6 Die standpunt van die Nederduitse Gerefor-
meerde Kerk

Die Gereformeerde Ekumeniese Sinode het sedert 1963 in-
dringende aandag aan die onderhawige saak gegee. 'n Lywige
studiestuk oor Die Amp in die Nuwe Testament dien voor
die GES in 1972. Na uitvoerige bespreking word besluit:
Synod reaffirm that it is the teaching of Scripture that women
are excluded from the office or ruling and preaching elders.”

By die Algemene Sinode van die Ned Geref Kerk is die saak
sedert 1966 op die agenda. Die Kommissie vir Leer en Pro-
testantse Aksie beveel by die Sinode van 1974 aan, en dit word
besluit: "'Die Sinode erken volgens die lig tot sy beskikking dat
die Skrif duidelik leer dat vroue uitgesluit is van die amp van
lerende en regerende ouderling — 1 Kor 14:33b-37; 1 Tim
2:11-15."

29. SLOT

Hiermee word vertrou dat die Algemene Kommissie vir Leer en
Aktuele Sake sy verantwoordelikhede gedurende die reses
nagekom het. Ons bid dat die Sinode tydens al die bespre-
kinge en veral met besluitneming oor aanbevelings, die duide-
like leiding van die Heilige Gees sal ervaar.

Op hierdie vraag antwoord ons gelowig:

Trotse berge sal eens wankel

elemente sal vergaan,

in dié branding, as 'n anker

bly Gods Woord vir ewig staan!

As wat sigbaar is vergaan,

rus vertrouend ons bestaan

nie op fabels, maar geanker

in Gods Woord wat nimmer wankel. (Ges 306:2)

5. REFERATE

Die volgende referate of kommentaar op referate waarna in
hierdie memorandum verwys word, is op 19 en 20 Sept 1978
gelewer by die teede simposium van die Instituut vir
Teologiese Navorsing, UNISA. Al die referate wat daar
gelewer is, is deur UNISA gepubliseer onder die titel: SCRIP-
TURE AND THE USE OF SCRIPTURE onder redaksie van prof
WS Vorster.

Waar daar na een van genoemde referate verwys word, sal
slegs die skrywer se naam en die bladsynommer genoem
word.

5.1 JA Loader (UP) — THE USE OF THE BIBLE IN CONVEN-
TIONAL SOUTH AFRICAN THEOLOGY.

5.2 FE Deist (UNISA) — THE BIBLE — THE WORD OF GOD

5.3 B Engelbrecht (University of the Witwatersrand) — THE
INSPIRATION AND AUTHORITY OF SCRIPTURE

5.4 C Villa-Vicencio — Lewer kommentaar op B Engelbrecht
se referaat.

5.5 B Lategan (Stellenbosch) — THE HISTORIAN AND THE
BELIEVER

6. VERWYSINGE:

6.1 JA Loader, p 14. Dieselfde voorbeeld word ook genoem
in PJ du Plessis se referaat, FUNDAMENTALISME —
JA OF NEE?

6.2 JA Loader, p 14.

6.3 6.4;6.5. JA Loader, p 15.

6.6, 6,7 JA Loader, p 18.

6.8, 6,9, 6.10, 6.11, 6.12 JA Loader, p 19.

6.13 B Engelbrecht, pp 75,76.

6.14 FE Deist — BYBELKUNDE Il (Studiegids oor Herme-
neutiek en Tekskritiek, UNISA, 1980) p 74.

6.15 JA Loader, p 6.

6.16 JA Heyns, soos aangehaal deur Loader, p 5.

6.17 Berkhof, aangehaal deur Engelbrecht, p 75.

7.18 C Villa-Vicencio, p 109.

6.19 C Villa-Vicencio, p 109.

6.20 O Loretz, aangehaal deur Engelbrecht, p 76.

6.21 FE Deist, p 41.

6.22 Onderhoud gevoer met Rykie van Reenen, RAPPORT —
3 Julie 1977.

6.23 FE Deist — UNISA BYBELKUNDE Ill — Studiegids 2,
1980, pp 53 en 54.

6.24 FE Deist — UNISA BYBELKUNDE Ill — Studiegids 2,
1980, pp 56 en 57.

6.25 FE Deist — UNISA BYBELKUNDE lll — Studiegids 2,
1980, p 57.

6.26 BC Lategan (haal Harvey aan) — p 113

6.27 PA Verhoef: VERSLAG VAN DIE WERKSAAMHEDE
VAN DIE KOMITEE VIR KURRIKULUMONTWERP —
Referaat gelewer voor Sentrale Onderwyskommissie op
27/2/85 op Bloemfontein.
{'n Beoordeling van die Skoolsillabusse) pp 1.2

6.28 NSL Fryer, THE HISTORICAL CRITICAL METHOD —
YES OR NO? pp 14-17.

6.29 NSL Fryer, THE HISTORICAL CRITICAL METHOD —
YES OR NO? p 11.

6.30 NSL Fryer, THE HISTORICAL CRITICAL METHOD —
YES OR NO? p 3.

6.31 James Barr aangehaal deur Fryer, THE HISTORICAL
CRITICAL METHOD — YES OR NO? p 12.

6.32 JA Heyns, STERWENDE CHRISTENDOM, p 162.

6.33 JA Heyns, STERWENDE CHRISTENDOM, p 163.

6.34 JA Heyns, DIE EVANGELIE IN KRISIS, pp 21, 22.

6.35 F Deist in sy referaat oor JESAJA 53 (Predikantekonfe-
rensie van 24 April 1985).

6.36 JG van Niekerk se OPE BRIEF AAN SOMMIGE TEOLOE
VAN ONS KERK — DIE KERKBODE, 11 Julie 1984.

6.37 Predikantekonferensie van 24 April 1985.

6.38 VE d'Assenville, CHRISTOLOGIESE PREDIKING VAN
DIEOT p 1.

6.39 VE d‘Assenville, CHRISTOLOGIESE PREDIKING VAN
DIE OT p 6.

6.40 6.41 VE d'Assenville, CHRISTOLOGIESE PREDIKING
VAN DIE OT p 8.

6.42 W Vischer, DAS CHRISTUSZEUGNIS DES ALTEN
TESTAMENTS, aangehaal in DIE KERKBODE, 14 April
1965.

6.43 NSL Fryer, THE HISTORICAL CRITICAL METHOD —
YES OR NO? p 1.

6.44 NSL Fryeer, THE HISTORICAL CRITICAL METHOD —
YES OR NO? pp 19,20.

6.45 JW Jansen van Ryssen, DIE MESSIAS UIT DIE
AARDE, p44.

B6.4 GRAVAMEN: TOELATING VAN
VROU TOT DIAKENAMP

“Die Sinode besluit om die volgende beskrywingspunt na die
Algemene Sinode deur te stuur: Die Sinode van die NG Kerk in
Suidwes-Afrika aanvaar die gravamen teen die toelating van
die vrou tot die diakenamp as sy standpunt en vra die
Algemene Sinode om hierdie gravamen in behandeling te
neem’’.

Sinode Suidwes-Afrika

GRAVAMEN OOR DIE BESLUIT VAN DIE
ALGEMENE SINODE (1982) OM DIE VROU
TOT DIE DIAKENAMP TOE TE LAAT

Die ondergetekende lidmaat en dienende ouderling van die
Ned Geref Gemeente Meersig (Walvisbaai), was nie op die sit-
ting van die Algemene Sinode van 1982 nie. Ek kon slegs maar
die bovermelde besluit beoordeel in die lig van die stukke wat
voor hierdie en ander algemene sinodes gedien het en aan ar-
gumente wat in Die Kerkbode oor hierdie saak verskyn het.

In die lig van wat in hierdie stukke en artikels staan, kan ek nie
anders as om diep beswaard te voel oor die bovermelde besluit
nie. My redes hiervoor sal algaande blyk uit my bespreking van
hierdie stukke en argumente.

Ek het alle rede om te vermoed dat 'n verdere en selfs dieper
ontleding van die saak kan lei tot 'n herwaardering van hierdie
besluit van die Algemene Sinode (1982). Daarom vra ek u as
Sinode se geduldige en vriendelike aandag vir die behandeling
van hierdie gravamen wat ek kragtens die Kerkorde en Bepa-
linge (SWA, 1979) Regl A.25 aan u voorlé.

1. DIE GESKIEDENIS VAN DIE SAAK

1.1 Die Algemene Sinode van 1974 het besluit dat die vrou
op grond van 1 Kor. 14:33—37 en 1 Tim. 2:11—15die amp van
lerende en regerende ouderling nie mag beklee nie en om die
vrou nie tot die diakenamp toe te laat nie omdat daar geen posi-
tiewe opdrag in die Skrif hieroor is nie en “gesien die besonde-
re posisie van die diakens in die kerkregering in die Ned Geref
Kerk'".

1.2 Die Algemene Sinode van 1978 het twee bylaes van die
AKLAS-verslag (bylaes 13 en 14) hieroor voor hom gehad. Die
Sinode het van hierdie bylaes kennis geneem en albei na die
streeksinodes deurgestuur vir besinning en verslag. Hierdie
sinodes is versoek om hulle besluite en studiestukke na
AKLAS deur te stuur.

In ‘'n tweede punt het hierdie Algemene Sinode besluit “‘dat
die vrou gelykwaardig met die man is, in die amp van die
gelowige naas die man dien, as hulp van die man in die kerk
van Christus in die betrekking van hulpdiens mag optree, maar
nie in die amp bevestig mag word of toegelaat word nie;
daarom besluit die Sinode dat vroue in die betrekking van
diakonesse as hulpkragte mag optree, maar nie as diakens
bevestig mag word nie"’.

1.3 Die Algemene Sinode van 1982 het die volgende voor
hom gehad:

1.3.1 Besluite van drie streeksinodes: die Vrystaatse en
Midde-Afrikaanse Sinodes se besluite wat neerkom op 'n nee
vir die vrou in die amp; die Noord-Transvaalse Sinode se
besluit dat die vrou wel tot die diakenamp toegelaat moet
word. Ander streeksinodes het dit of aan hulle SKLAS
opgedra om studiestukke op te stel en na AKLAS op te stuur
of het geen besluit geneem nie. Blykbaar het AKLAS met die
opstel van sy studiestukke vir die Algemene Sinode van 1982
nog nie hierdie studiestukke van ander sinodes ontvang nie en
het besin oor "“die betrokke Skrifgedeeltes” en “‘die rapporte
van die vorige Algemene Sinodes”, dus ook oor bylaes 13 en
14 wat onder punt 1.2 hierbo genoem is. Uit hierdie besinning
is dan opgestel —

1.3.2 Bylae Il van die AKLAS-verslag van 1982. Die aanbeve-
ling van hierdie verslag het die besluit van die Sinode geword.

Ek kon ongelukkig nie die verslag oor die Vrou in die Amp wat
voor die Algemene Sinode van 1974 gedien het, bekom nie en
wil daarom die 1978- en 1982-bylaes in hierdie gravamen
behandel. Van hierdie drie bylaes was twee ten gunste van
toelating van die vrou tot die amp (bylae 14 van die AKLAS-
verslag van 1978 en bylae 11 van die 1982-verslag) en een daar-
teen (bylae 13 van die 1978-verslag van AKLAS). Aldrie hierdie
verslae se bylaes oor hierdie onderwerp handel oor die vrou in
die amp in die Algemeen en nie net die diakenamp nie.

2. BYLAE 14 VAN DIE AKLAS-VERSLAG, AGENDA
VAN DIE ALGEMENE SINODE, 1978, BLSE. 276 -
282

2.1 Hierdie bylae is geensins oortuigend nie soos uit die
volgende blyk:

2.1.1 _Dit maak gevolgtrekkings wat soms nie deur die aange-
haalde tekse uit die Bybel of die Skrifagtergrond gestaaf word
nie.

2.1.1.1 "’Nou vind ons egter tog dat die vrou in die (OT — my
invoeging) godsdiens ook in die openbaar die leiding neem
(Ex. 38:8, 1 Sam. 2:22)" (bl. 279).

Albei hierdie verse verwys na “‘diensdoende vroue by die in-
gang van die tabernakel”’. Hoe hieruit afgelei kan word dat
hulle ‘leiding” geneem het in die openbare godsdiens is myns
insiens nie duidelik nie. Nog minder is daar sprake van enige
amp wat hierdie vroue beklee het.

2.1.1.2 Met stelligheid word beweer dat die vrou nie as
priesteres aangetref word nie vanweé die praktiese rede van
haar huislike pligte. Geen Skrifbewyse word aangegee nie (bl.
279).

Die afleiding kan met ewe veel stelligheid gemaak word dat die
rede was omdat die vrou geen amp in die kultus mag beklee
het nie. Dit verklaar ook waarom die vrou later in die tempel
van Herodes nie toegelaat was om verder as die voorhof vir die
vroue te gaan nie. Nie huislike pligte het haar van nadere
toegang tot die voorhof met die brandofferaltaar uitgesluit nie,
maar eerder die oortuiging dat die vrou aan die man onderge-
skik is. As sy dan nie eers so ver as die man kon gaan nie, wat
dan nog van die Heilige wat vir haar toeganklik sou moes
gewees het as sy 'n priesteres was.

2.1.1.3 Febe as “diaken” in Rom. 16.1, iemand met ‘n
bepaalde dienswerk, het vele daartoe gelei om dit te sien as
erkenning van die vrou in die diakenamp (bl. 279).

Soos uit 'n latere bespreking van hierdie teks sal blyk, het baie
ander weer hierdie verklaring van Rom. 16.1 betwis en is dit
geensins 'n vers wat bewys dat die vrou tot die amp soos ons
dit ken toegelaat was nie.

Twee sinne verder word na Calvyn verwys wat uit Rom. 12:8
(vgl. Inst. IV.3.9) aflei dat die vroulike diakens se taak veral ten
opsigte van armsorg en verpleging gegeld het.

Bylae 13 (1978-verslag) behandel Calvyn se siening van die
vrou in die diakenamp (soos in Inst IV. 3.9) meer volledig en
wys dat wat Calvyn in hierdie vers as die taak van die
“weduwees’ aandui, “’'n heel besondere dienswerk is..., wat
nie sonder meer met die gewone diakenamp vereenselwig kan
word nie” (bl. 274).

Bylae 14 se gevolgtrekking uit Rom. 16.1, 12:8 (laasgenoemde
met Inst. IV 3:9) dat die vrou in die NTe kerk wel in die amp-
telike funksie van diaken of diakones opgetree het (bl. 279),
het dus kwalifisering nodig en oortuig nie soos dit daar staan
nie.

2.1.2 Aanhalings wat nie oortuig nie.

In dieselfde paragraaf word Ridderbos myns insiens onkrities
aangehaal: “Ook al sou Febe nie ‘amptelik’ diakones gewees
het nie, skryf Ridderbos, dan is daar nog geen enkele prin-
sipiéle verskil met die ‘tot het bekleden van zulk een dienst
ambtelijk aangesteld door de gemeenten’ (Paulus p.516).

Hierop kan ons antwoord deur te vra: Is daar enige prinsipiéle
verskil tussen die besondere amp en die amp van die gelowige,
of tussen die kerkraad en die bestuur van die Vrouediens, of
tussen diaken en die maatskaplike werker van die CMR? Wat
dienende karakter betref, miskien nie, maar wel wat status en
gesag betref. Paulus self het die voorbeeld gestel van een wat
vir sy status en gesag as apostel gestry het (Gal 1:1; 1 Kor.
9:1vv, 15:9-10; 2 Kor. 12:1-12). Al sou 'n mens meen dat
Febe wel 'n werk soortgelyk aan 'n diaken sin gedoen het, kan
die implikasie van hierdie aanhaling uit Ridderbos asof soort-
gelykheid van werk oopstelling van die amp regverdig, tog nie
aanvaar word nie. Het ander soos Filippus (Hd. 8) en Markus
(volgens tradisie) en Timothelis nie ook soos Paulus rond-
gegaan en die evangelie verkondig en gemeentes gestig en
opgebou nie? Tog is hulle nie soos Paulus apostel nie, maar
evangeliste, en tussen apostel en evangelis is daar 'n verskil in
gesag en status.

2.1.3 Beredenerings wat nie oortuig nie.

Bylae 14 kom uit sy beredenering van NTe gegewens tot die
gevolgtrekking dat die spesiale en gespesialiseerde taak van
die vrou reeds in die NTe kerk met die barmhartigheidsdiens in
verband gestaan het en noem as eerste rede hiervoor: “Dit
was juis op hierdie terrein dat daar in die vroeé kerk behoefte
aan dienste van die vrou was"’, en lei dan daarvan af “dat die
kerk van elke tyd opnuut moet besin oor waar die dienste van
die vrou benodig word in ‘'n bepaalde situasie, wat na gelang
van omstandighede mag verskil” (bl. 280).

Omdat armoede en nood algemeen is, was die behoefte aan
barmhartigheidsdiens een wat na albei geslagte gesny het. Dit




was egter mans wat vir die eerste spesiale versorging van sulke
behoeftiges in Hand 6 aangestel was en alle gelowiges word
tot goeie werke en naasteliefde opgeroep (bv Gal 6:10). Dat
daar ook vir die vrou op hierdie terrein geleentheid in die
NTe kerk was, is vanselfsprekend, maar dan nie so dat sy
hierin 'n groter taak as die man gehad het nie of daardeur in die
gemeente ‘n posisie van gesag in die gemeente verwerf het
nie. Dat die vrou juis vanwe# hierdie behoefte aan haar
dienste tot ‘'n diakonesseamp in die NTe kerk toegelaat was,
kan myns insiens nie met beslistheid uit die NT bewys word
nie. Inteendeel, uit Hd 6 is dit duidelik dat ook op die terrein
van barmhartigheidsdiens die mans in die gemeente die leiding
moes neem. Enige ‘amptelike’ karakter wat haar werk in die
NTe kerk mag gehad het, het nie die betekenis daarvan as
hulpdiens naas die man in die amp gewysig nie.

As tweede rede vir die vrou se gespesialiseerde diens op die
terrein van barmhartigheidswerk in die NTe kerk noem bylae
14: “*Andersyds was dit 'n taak en opdrag wat wesentlik ver-
band hou met die aard, wese en aanleg van die vrou” (bl 280).
Dit word deurgaans in hierdie bylae beklemtoon (10 keer in
soveel woorde gestel) dat die vrou in die gemeente volgens
haar aard en aanleg moet dien en hiervoor is barmhar-
tigheidswerk uitnemend geskik.

Hiermee verskil ek nie, wel met die implikasie dat die
diakenamp daarom vir haar oopgestel moet word. Die vrou het
ook groot talente om te onderrig, te organiseer en te lei. Om
dus vanuit die aard en aanleg te redeneer moet lei tot die
oopstelling van al die ampte. So 'n redenering vanuit die mens
en tot die mens is humanisties. Die Skrif daarenteen vra net
een vraag: Het God dit so bepaal; is dit Sy wil? Die antwoord
hierop vind ons in Sy Woord en deur Sy Gees.

2.1.4 Standpunte wat mekaar weerspreek.

Bylae 14 sit duidelik met 'n probleem oor 1 Kor 14:34—-35en 1
Tim 2:9—15. In hierdie gedeeltes verklaar die apostel Paulus
duidelik dat die vrou nie in die gemeente moet spreek of die
man moet onderrig en oor hom heers nie.

Bylae 14 beredeneer dan redelik breedvoerig met verwysing na
verskeie kommentatore dat hierdie verse gesien moet word in
die lig van die kultuursituasie van die tyd en dat die voorskrifte
daarvan tot die getroude vrou beperk is (met die veronderstel-
ling daarby dat dit slegs in die huweliksituasie vir die vrou in
haar verhouding met haar eie man geld) (ble 280 —281).

Wat die tydgebondenheid van hierdie uitsprake van Paulus
betref, voel die opstellers van hierdie bylae egter aan dat so 'n
verklaring *'n oorvereenvoudiging van die saak” is, omdat
Paulus “‘sy fundering vind juis in die Godbepaalde skepping-
strukture, 4

Die verlossingswerk van Christus het ten doel die herstel van
hierdie strukture — nie die opheffing daarvan nie” (bl 281).
Sonder om egter die standpunt van tydgebondenheid heel-
temal prys te gee, maar vanweg die klaarblyklike eksegetiese
probleme waarvoor hierdie standpunte te staan kom, wil dit
dan hierdie uitsprake van Paulus sien as dat dit in besonder vir
die getroude vrou geld. Tog probeer die bylae uit hierdie voor-
skrifte van die apostel die beginsel vind dat die vrou volgens
haar aard, soos in die skeppingsordening gegee, moet diens-
baar wees in die koninkryk, iets wat natuurlik geld vir alle
vroue.

Wat in hierdie bylae nog ‘n worsteling is om aan die probleem
van Paulus se swyggebod te ontkom, word in die meerder-
heidstandpunt van die AKLAS-verslag van 1982 (bylae 11) as
duidelik aanvaar: Die oplossing van die probleem van Paulus
se klaarblyklike altydgeldende motivering vir die swyggebod is
om die motivering van die swyggebod te skei. Die motivering
behels 'n altydgeldende beginsel wat dan in 'n tydgebonde
situasie toegepas word. Bylae 14 van 1978 aanvaar egter nog
nie die situasie as tydgebonde nie, maar as beperk (tot die

huwelik) en sé dat tydgebondenheid 'n “oorvereenvoudiging
van die saak’’ is. Tog sé dit in gevolgtrekking 8 dat daar wel
deeglik 'n tydbepaalde situasie op die agtergrond van Paulus
se spreke is (bl 282). Daarom gee bylae 11 nog die indruk dat
dit nie heeltemal ontkom aan die probleem van standpunte
wat met mekaar strydig is nie.

2.1.5 Mooi beredenerings wat nie na een of ander kant sny
nie. Bylae 14 sé aangrypende mooi dinge oor die amp in die
algemeen. Dit kan egter net so aanvaar word vir die standpunt
dat die amp vir die man gereserveer is.

2.1.5.1 "Die amp in die kerk:... Dwarsdeur die Skrif is die
ankerpunt en grondslag van die amp die opdrag en ampswerk
van Christus, wat ten diepste is die herstel van die drievoudige
amp, te wete die profetiese, priesterlike en koninklike diens. Of
anders gestel: nooit kan die amp geisoleer word van die
genade wat God aan Sy volk in Jesus Christus skenk nie. In
hierdie genadebestel vind ook die besondere ampte hulle plek.
In die voortgang van die kerk, van die vroegste tye af, beteken
dit 'n afsnyding van 'n verselfstandiging van die amp in die
kerk, in 'n hierargiese of welke ander sin ook al. Alle ampswerk
in die kerk is steeds Christus se ampswerk... en getuig altyd
weer van die Goddelike bemoeienis met die gemeente en
daarom ook met die ampsdraer. Hierdie feit dui reeds van die
begin af op 'n geweldige stuk dinamiek, beweeglikheid en
openheid in die struktuur van die vroegste Christelike kerk'
(bl. 276).

2.1.2.5 Gevolgtrekkings: 2... Nooit mag die doel van die
ampswerk uit die oog verloor word nie. Die amp is daar ter
wille van die koninkryk van God en mag nooit losgemaak word
van die genade en verlossing wat God vir Sy volk wil skenk
nie. In die gang van die kerk deur die eeue kan juis daardie
selfde kerk as liggaam van Christus in ‘n veranderende wéreld
gekonfronteer word met totaal nuwe situasies en eise. Daarom
bly daar altyd in die lewende kerk wat dinamies groei en
beweeg op weg na die dag van die Here — ‘n strukturele
openheid en beweeglikheid. Dit mag egter nooit lei tot 'n ge-
ringskatting van die amp of 'n ligtelike verandering van die
gestalte daarvan nie. Sowel die kontinuiteit as die ontwikke-
ling is inbegrepe in ons kerkwees.

Hierdie feit hang saam met die teenwoordigheid en die wer-
king van die Gees van die Koning van die kerk wat die kerk in
die waarheid wil lei. Hierdie belofte van Christus aan Sy kerk
beteken 'n binding aan Sy woord, die leiding van die Gees
‘cum verbo’ (Joh. 14:26, 16:14), maar dd&arin juis ook
afsnyding van alle biblisisme. ‘De Gereformeerden houden...
rekening met een legitieme ontwikkeling in de Geskiedenis
der kerk, die zich dank zij de leiding van die Heilige Geest
voltrekt’ (Nauta, p59). Die ‘leiding van die Heilige Gees’ is die
waarborg van die kontinuiteit en die voorwaarde vir die
legitieme groei’’ (bl 281).

By hierdie aanhalings wil ek graag die volgende opmerk:

2.1.56.2.1 Dat die kerk in sy gang deur die eeue in nuwe
situasies vir die bevordering van die koninkryk en die opbou
van die kerk selfs nuwe strukture geskep het, is waar.
Voorbeelde hiervan is die teologiese opleidingsplekke met die
professore en dosente wat daar onderrig gee, of ook die
sekretarisposte vir besondere terreine van die kerklike lewe.
Die NTe kerk het sulke strukture nie geken nie.

Tog sal niemand beweer dat die professor en die dosent 'n
besondere nuwe amp in die kerk is nie. Dit is eerder 'n
akademiese amp wat eie is aan ‘'n akademiese inrigting. ‘n
Pleidooi dat teologiese professore en dosente as besondere
ampte binne die kerk beskou moet word, sal seker op Gere-
formeerde erf met sterk teenstand te doen kry, omdat dit kan
lei tot 'n hierargiese leraarsisteem binne die kerk. So ook sou
‘n siening van die sekretarispos as ‘'n hoér amp in die kerk dui
op 'n organisatoriese hierargie. Dit sou nie pas by ons Gerefor-

meerde kerklike tradisie wat juis in reaksie teen die Roomse
ampshierargie teruggegryp het na die Bybelse patroon van die
ampte in die gemeente nie.

In die historiese ontwikkeling op Gereformeerde erf het die
behoefte in ‘n bepaalde rigting nie tot die skepping van nuwe
ampte gelei nie, maar tot nuwe diensstrukture naas die
besondere ampte.

25.2.1.2 Dat die Skrif alleen (Sola Scriptura) vir die
Gereformeerde ampsbeskouing deurslaggewend was, word
bewys uit ons aanvaarding van die presbiteriale stelsel bo die
episkopaalse, terwyl laasgenoemde hom baie sterker op die
argument van die ontwikkeling in die kerkgeskiedenis kan be-
roep. Reeds van so vroeg as die begin van die tweede eeu n.
C, is daar bewyse van die ontwikkeling in die kerk van 'n kerk-
regering wat om een biskop vir 'n gebied sentreer. Teen die
laaste kwart van hierdie eeu en beslis in die derde eeu was dit
gevestig (vgl. die geskrifte van Ignatius, rondom 107 n.C., en
van Irenaeus, rondom 185 n.C.)

Hoe mooi die pleitbesorging vir openheid en ontwikkeling in
die kerklike struktuur dan mag klink, moet steeds in gedagte
hou word dat vir die Gereformeerde gemoed die groot be-
ginsel van Sola Scriptura steeds geld. Daarom sou dit ook ver-
keerd wees om te veel te wil maak van die bewyse uit Plinius,
Tertullianus en ander skrywers uit die eerste eeue oor die vrou
wat in die vroeé kerk tot die diakenamp toegelaat was. Alleen
in soverre sulke skrywers lig kan werp op wat in die NTe kerk
in swang was, het dit vir ons rigtinggewende waarde.

Ek wil dus die deel van die aanhaling uit bylae 14 beklemtoon
wat dit duidelik stel dat die leiding van die Heilige Gees in die
ontwikkeling van die kerk *“'n binding aan Sy Woord beteken”’
en ‘“‘cum verbo’ geskied. Vir enige besluit oor die
toelating tot die amp vir die vrou is dit deurslaggewend. Die
beswaar teen die toelating van die vrou tot die diakenamp in
die Ned Geref Kerk is juis dat dit nie volgens die Woord is nie.

2.5.2.1.3 Die waarskuwing teen biblisisme is 'n waarskuwing
- teen die verkeerde gebruik en interpretasie van die Skrif wat
nie ook rekening hou met hoe die Gees in die kerkgeskiedenis
gelei het nie.

As met hierdie waarskuwing in bylae 14 geimpliseer word dat
die teenstanders van toelating van die vrou tot die amp hulle
aan biblisisme skuldig maak, aan 'n soort wettiese omgang
met die Skrif en ignorering van die kerklike ontwikkeling, is
bylae 13 van die 1978-verslag se hele gees en beredenering
genoegsame weerlegging hiervan. Sowel die Skrif as die ont-
wikkeling in die kerkgeskiedenis (vgl die vroeé kerk en later
kerk) toon dat die vrou nie tot die amp toegelaat moet word
nie. In die Gereformeerde Kerkgeskiedenis was die vrou feitlik
deurgaans uitgesluit.

'n Mens wil in bylae 14 en veral in bylae 11 {1982-verslag) weer
waarsku teen 'n soort dogmatiese voorafbeoordeling van
Skrifgegewens wat neig om die Skrif in 'n bepaalde beskouing
te wil indwing en nie hierdie beskouing ongekwalifiseerd aan
die Skrif te wil onderwerp nie.

2.1.6 Geen duidelike aanbeveling nie.

Bylae 14 adem 'n versigtige gees. Dit word daarin gesien dat
die bylaag stellings maak, standpunte stel en dit dan weer
kwalifiseer. Een van die dinge waarin dit uitkom, is dat die
bylaag nérens in duidelike taal pleit dat die vrou tot die
diakenamp toegelaat moet word nie. Die algemene strekking
en implikasies van die bylae vra wel daarom.

Onder gevolgtrekking 5 sé bylae 14 dat sommige Skrifver-
klaarders meen dat die vrou in die NT wel tot die amp van
diaken toegelaat was en dat die geskiedenis van die vroeé kerk
toon dat sy wel tot die diakenamp toegelaat is: Die bylae gaan
dan onder gevolgtrekking 6 voort om te wys dat daar ook talle
besondere en gespesialiseerde dienste was en is waartoe die
vrou in die amp van die gelowige geroep word. "“Voorbeelde
van sulke dienste is die kategete, maatskaplike werkers en
die diakonale dienste. Die amp is diakonia, maar nie alle

diakonia is amp nie.”’ {Diakonale dienste dui hier nie op die dia-
kenamp nie soos blyk uit die woorde dat alle diakonia nie amp
is nie en deurdat dit saam met kategete en maatskaplike
werkers genoem word).

Onder gevolgtrekking 7 sé die bylaag: “‘Die Heilige Gees maak
ook bekwaam vir ‘n bepaalde diens of taak, wat beteken dat
die eenheid van die amp nie die onderskeid in werking ophef
nie.”” Dit word gesé as verdere beredenering daarvan dat die
vrou van die begin af naas die man in ooreenstemming met
haar aard 'n sinvolle funksie in die kerklike gemeenskap vervul
en dat ons in ons tyd moet bepaal “of dit ‘'n plek is wat
ooreenstem met die diakenamp, en of dit ‘'n gespesialiseerde
dienswerk naas die ampte is.”

Die indruk word dus gegee dat die opstellers van die bylae
oopstaan vir die moontlikheid dat die vrou nie tot die
diakenamp toegelaat moet word nie, maar hulle bydrae wel
kan lewer in “‘gespesialiseerde dienswerk naas die ampte’’.

Sulke beredenerings skep onsekerheid oor presies waarvoor
die opstellers met betrekking tot die saak onder bespreking
pleit. 'n Mens waardeer hulle eerste poging om in ruimheid
van gees die saak so onpartydig as moontlik te beredeneer,
maar kan nie help om te voel dat die verslag op plekke neig om
homself uit te kanselleer nie.

Waarvoor die verslag bo alle twyfel sterk pleit, is dat die vrou
volgens haar aard die geleentheid moet kry om in die kerk te
dien. Dit kan dan diens wees “in die amp van diaken of in 'n
besondere gespesialiseerde diens in die kerk’' (gevolgtrekking
8, slotparagraaf van bylae).

Hierdie bylae kom dus nie met 'n duidelike, onomwonde
pleitbesorging vir die oopstelling van die amp vir die vrou nie.
Dit sé eerder dat dit oopgestel mag word as die kerk dit nodig
ag en dat so 'n oopstelling nie in stryd met haar aard as vrou
sal wees nie.

2.2 Bylae 14 raak eksplisiet of implisiet wel sake aan wat vra
om baie meer bespreking as wat in hierdie verslag daaraan
bestee word:

2.2.1 Die geldigheid van die NTe voorbeeld en praktyk vir alle
tye. Saam hiermee hang die vraag na die moontlik tydgebon-
denheid van Pauliniese voorskrifte oor die vrou.

2.2.2 Die rol van die vrou in die samelewing vandag en of die
kerk hom hierdeur moet laat beinvioed of lei oor die rol van die
vrou in die kerk.

2.2.3 Saam hiermee moet die vraag gestel word watter eise
die bevordering van die koninkryk van God stel oor die plek
van die vrou in die kerk (vgl “Die amp is daar ter wille van die
koninkryk van God...,” gevolgtrekking 2).

Omdat die sake onder punte 1 en 2 ook in die AKLAS-verslag
van 1982 (bylae 11) ter sprake kom, sal dit met die behandeling
van dié bylae bespreek word. Hier behandel ek net die vraag of
toelating van die vrou tot die amp nie die koninkryk van God
sal bevorder nie.

2.2.3.1 Die koninkryk van God beteken dat God regeer en dit
veral deur Sy Woord en Gees. Alleen na die mate dat die kerk
met die Gees vervul is en die Woord van God gehoorsaam, is
dit diensbaar aan die koninkryk en 'n vergestalting daarvan.

Daarom is dit so belangrik dat die NG Kerk in sy besluite oor
die vrou in die amp so sterk moet vashou aan die Gerefor-
meerde Sola Scriptura.

2.2.3.2 Daar sou betoog kon word dat die posisie van die
vrou in die hedendaagse Westerse samelewing en die ver-
houding tussen haar en die man vandag as gelyke vennote dit




vereis dat die kerk in lyn hiermee die vrou tot die ampte moet
toelaat om so vir die moderne mens aanneemlik te wees. Die
koninkryk van God sou dan bevorder kon word deurdat die
kerk meer soos die samelewing in sy strukturele gestalte sal
word.

Hierteen kan natuurlik ernstige besware ingebring word:

2.2.3.2.1 Dit is 'n vraag tot watter mate die Westrse
samelewing se siening van die vrou en haar rol deur die
humanisme bepaal is en 'n verdere deurwerking is van die
gelykmakingsproses wat altyd onderskeid en gesagsverhou-
dinge wil afbreek. So 'n gees is tog vreemd aan en anders as
die Gees van God. Daar sal altyd 'n radikale, afwysende verskil
tussen die gees van die wéreld en die Gees van God bestaan.

2.2.3.2.2 Die Skrif vermaan die kerk en gelowige ernstig teen
wéreldgelykvormigheid. Terwyl ons in die wéreld is, mag ons
nooit van die wéreld wees nie. In ooreenstemming hiermee het
die kerk sy eie strukture wat uitdrukking wil gee aan sy
belydenis dat God regeer.

2.2.3.2.3 Indien die beginsel agter die beskouing oor die
bevordering van die koninkryk van God, soos hierbo in die
aanhef van 3.3.2 gestel, konsekwent deurgevoer word, maak
dit die deur oop vir allerlei verwording. Dan sou byvoorbeeld
geredeneer kon word dat die kerk vir die homoseksualis meer
aanvaarbaar sou wees deur homoseksualiste te trou en tot die
amp toe te laat.

2.2.4 In die geskiedenis kan en het dit wel gebeur dat die
Here sekere ontwikkelinge in die samelewing en onder volke
gebruik het om Sy koninkryk te bevorder en die kerk tot groter
gehoorsaamheid aan Sy Woord te bring. So byvoorbeeld was
die Westerse ontdekkingsreise en kolonialisme ’‘n  sterk
stimulus vir sendingwerk deur die Westerse kerke en is die
dekolonialisasie van die tydperk na die tweede wéreldoorlog in
die twintigste eeu ‘n sterk impetus tot die selfstandigwording
van die inheemse kerke in die derde wéreld.

Die vraag kan dan gestel word of die hedendaagse Westerse
siening en praktyk oor die vrou nie ook deur die Here as
stimulus bedoel is om die kerk tot dieper insig te bring oor die
plek wat die vrou in die kerk moet inneem nie? Dit sal die kerk
moet antwoord in dieper ondersoek van die Skrif hieroor. Dit
kan wees dat die kerk dan mag ontdek dat hierdie ontwikkeling
in die westerse wéreld ook soos ander in die geskiedenis is wat
eerder vir die kerk 'n versoeking en selfs ‘'n probleem was as 'n
onverbloemde seén (vgl bv die ontwikkeling van die staat-
skerk).

Dit is daarom nodig dat die kerk steeds krities vanuit die Skrif
na die ontwikkelinge in die samelewing moet kyk. Talle ont-
wikkelinge hou die moontlikhede van verval of groei vir die
samelewing en die kerk in. Daarom mag die kerk geroep wees
om in boodskap en lewe teen sommige ontwikkelinge te
getuig.

Bogenoemde paar punte toon dat bylae 14 se mooi opmerking
oor die amp wat aan die koninkryk diensbaar moet wees nie
maar sommer so ongekwalifiseerd gebruik kan word in ‘n stuk
wat by implikasie die amp vir die vrou wil oopstel nie.

3. BYLAE 11 VAN DIE AKLAS-VERSLAG, AGENDA
VAN DIE ALGEMENE SINODE, 1982, BLSE 518 -
523

Net soos die bylae wat so pas bespreek is, bevat ook hierdie
een veel wat hinderlik is.

3.1 In dié bylae word duidelik gesé dat die kommissie oor
sekere kardinale sake verdeeld was. In plaas dat 'n meerder-
heids- en minderheidsverslag uitgebring was, probeer die

469

'.

BESKRYWINGSPUNTE

bylae om altwee standpunte te stel en laat die leser voel dat dit
nie aan een van die twee werklik reg laat geskied nie.

3.2 Die verslag noem oor kritiese vrae slegs standpunte
sonder die beredenering sodat die leser die korrektheid van die
standpunte kan beoordeel.

QOor die posisie van die vrou in die samelewing word
byvoorbeeld gesé: “Dat die posisie van die vrou in ons
kulturele situasie verskil van die waarin Paulus verkeer het,
word nie ontken nie. Daar word ook toegegee dat die vrou se
posisie in die samelewing mede deur die invioed van die
Christendom verander het, en dat die ‘emansipasie’ van die
vrou in die maatskaplike en politieke opsig iets goeds is, word
ook nie bestry nie. Dat die Christendom selfs veranderinge in
die verhouding tussen man en vrou in die huwelik meegebring
het, sodat die vrou tans eerder die kameraad van die man as sy
ondergeskikte is, word toegegee en verwelkom’ (3.1.6).

Hierdie onkritiese, onberedeneerde aanvaarding van die
posisie van die vrou in die samelewing in die Westerse wéreld
vandag ten spyte van die uitdruklike gebod dat die vrou aan
die man onderdanig moet wees (1 Kor 14:34, Ef 5:22, Kol 3:18,
Tit 2:5, 1 Petr 3:1), is nie oortuigend nie. Hier is geen Bybels-
teologiese verantwoorde standpunt oor die kerk en die same-
lewing en spesifiek oor die rol van die vrou in die kerk in die lig
van haar posisie in die samelewing nie.

Ek aanvaar egter dat gebrek aan ruimte in die agenda 'n vol-
ledige behandeling van hierdie kontensieuse sake onmoontlik
gemaak het.

3.3 Die kommissie gaan uit van 'n aanvegbaar geformuleerde
hermeneutiese standpunt.

U kommissie is van oordeel dat die voorbeeld van die vroeé
kerk as sodanig nie normatief is vir die wyse waarop die kerk
van alle eeue ingerig moet word nie.”” Met hierdie beginsel-
stellinginname begin die kommissie sy hermeneutiese oorweg-
ings. Hieruit volg dan die noodsaaklikheid om te onderskei
tussen wat in die NTe kerk kultureel-gebonde praktyk was en
wat as altydgeldende beginsels gesien moet word.

Die vraag na die normatiwiteit van die voorbeeld van die NTe
kerk raak die gesag van 'n deel van die Skrif.

3.3.1 In die Gereformeerde teologie is daar in die 17de eeu
onderskei tussen die historiese en normatiewe gesag. Eers-
genoemde dui op gedeeltes wat net vir 'n bepaalde tyd gesag
gehad het en laasgenoemde op gedeeltes wat vir alle tye geld.
Prof JA Heyns se kritiek hierop is myns insiens geldig: *...dat
die onderskeiding self deursigtig en verhelderend is, kan
bepaald nie gesé word nie. Trouens, selfs 'n duidelike
toutologie is daarin te onderskei. Is alle gesag dan nie nor-
matief nie? En behoort die sogenaamde historiese gesag s6 tot
die verlede dat dit vandag nie meer as gesag aangedui kan
word nie?”" Hy meen dat so 'n verskuiwing in die gesag maklik
tot relativering van die gesag aanleiding kan gee (Brug tussen
God en Mens, bl 130).

Kuyper onderskei weer tussen die algemene beginsels en die
historiese konkretisering daarvan.

3.3.2 Die gesag van die Bybel setel in die Drieénige God.
“Die hele Skrif is deur God ingegee en is nuttig tot lering, tot
weerlegging, tot teregwysing, tot onderwysing in die gereg-
tigheid”” (2 Tim 3:16). In die Grieks staan die woord “hele”
beklemtonend voorop. Die Heilige Gees wat die skrywers van
die Skrif “gedrywe het”” (2 Pet 1:21), is ook die Een wat die
kloof tussen die ou-ou Bybel en die mens in sy situasie vandag
oorbrug. Omdat dit die Gees is wat die Woord so gebruik, ver-
vaag die tydgebondenheid van die historiese vorm en konteks
waarin die Woord aan ons gegee is, en is die hele Skrif nor-
matief. Normatiwiteit veronderstel ‘n norm en hierdie norm is

Jesus Christus. In Hom vind ons die hoogste godsopenbaring
en die koninkryk van God in Sy Persoon. Sy Persoon, koms en
werk is die boodskap van die Skrif en gelykvormigheid aan
Hom die doel waartoe die Gees die Skrif gebruik (2 Kor 3:18).

Hy is in die NT self die enigste bepalende faktor vir enige
tydgebondenheid. In Hom is die ou verbond vervul in die nuwe
en het daarom verbygegaan (Hbr 8:13). Die bedeling na die
eerste koms van Christus is egter ook nog nie die volmaakte
nie en ook dit sal verbygaan wanneer die volmaakte aanbreek
met Christus se wederkoms (1 Kor 13:8—12).

In lyn met hierdie heilshistoriese voortgang en die Heilige Gees
se werking met die verstaan van en gehoorsaam aan die Skrif,
kan ons die verdere onderskeiding maak tussen die letter en
gees van die NT. Die uitstaande voorbeelde van mense wat
hulle met die letter van die Skrif besig gehou het en nie tot die
gees daarvan gekom het nie, is die Fariseérs en wetsgeleerdes
van Jesus se tyd. In plaas dat die wet hulle tot skuldbesef,
sondebelydenis, verootmoediging en bekering gebring het,
het hulle geestelik hoogmoedig geraak omdat hulle gemeen
het dat hulle die wet vervul deur al die streng afgeleide reéls tot
op die letter na te kom. Die letter dui dan op die verstaan van
die Skrif bloot op die letter af, volgens die letterlike betekenis
van 'n Skrifwoord, terwyl die gees van die Skrif dui op die
geestelike strekking daarvan, 'n verstaan van die Skrif volgens
die Heilige Gees se bedoeling daarmee. Paulus praat van
“woorde... wat die Heilige Gees leer, sodat ons geestelike
dinge met geestelike vergelyk” (1 Kor 2:13).

Uit dit alles kan ons sé dat die normatiwiteit van die NT in die
boodskap en gees daarvan gevind word. Ook die voorbeeld
van die NTe kerk dra dit oor en is daarom normatief.

Sekere waarhede word daarby baie swak sonder die voorbeeld
van die NTe kerk verstaan. Hoe sal ons immers ons roeping
om die evangelie uit te dra sonder die voorbeeld van die NTe
kerk verstaan het, of die plek van die Heilige Gees in die ge-
meente se lewe of die oorwinning van die kerk in vervolging
sonder hierdie voorbeeld?

Sonder die voorbeeld spreek die beginsel ons ook glad nie so
aan nie en verarm ons die beginsel. Maak die beginsel van
nederigheid en diens los van Jesus en die vroeé kerk se il-
lustrasie daarvan in voetewas of die beginsel van mede-
deelsaamheid en losheid van aardse besittings van die ge-
meente in Jerusalem se gemeenskap van goedere, en jy
verloor iets van die appél van hierdie beginsels. Al sulke
voorbeelde is normatief juis omdat hulle sulke treffende
voorbeelde is: die Christen-baas en -slaaf van hoe om die
gesindheid van Christus in menseverhoudings en arbeidsver-
houdings te openbaar en die broederlike kus van hoe die
broederliefde selfs net in 'n groet tot openbaring moet kom.
Verder word ons in ongeveer 15 plekke in die NT vermaan om
die voorbeeld van Christus en die apostels na te volg (bv Joh
13:15, 1 Kor 11:1). Ek kan my dus nie met die formulering van
die kommissie se standpunt vereenselwig nie. Hulle tas myns
insiens daardie gesag van ‘n deel van die Skrif aan, al
kwalifiseer hulle dit dan ook deur te sé dat die voorbeeld van
die NTe kerk “as sodanig’ nie normatief is nie.

Net soos die voorbeeld sy gesag en normatiwiteit daarin vind
dat dit die boodskap en gees van die NT oordra, is ook die
beginsel om dieselfde rede gesagvol en normatief. As die
beginsel van die gees van die NT losgemaak word, 'n beginsel
“‘as sodanig” word, is dit ook maar weer 'n wet wat bind en
nie in die teken van die vryheid van Christus staan nie. 'n Goeie
voorbeeld hiervan vind ons in 1 Ptr 4:9 — “Wees gasvry
teenoor mekaar sonder murmurering”. Gasvryheid is 'n
pragtige beginsel, maar murmerering met die betoning daar-
van toon dat die gees van liefde nog nie daarin deurwerk nie.
Dan het dit ‘n plig, letter en wet geword. Dit mag ons gehoor-
saamheid aan die voorskrifte van die NT en die voorbeelde van

die NTe kerk nooit wees nie. Gasvryheid as beginsel is ook vir
ons in Christus vervul sodat ons vry is om gasvryheid as liefde
te betoon.

Die Heilige Gees werk altyd ons gehoorsaamheid aan die voor-
skrif en voorbeeld van die NT uit in eenwording met en
gelykvormigheid aan Christus in Sy kruisiging, opstanding en
verhoging soos dit in die geskiedenis op 'n bepaalde moment
plaasgevind het.

3.3.3 Enige sprake van tydgebondenheid van die voorbeeld
van die NTe kerk & alleen op die vlak van die letter van die NT
en raak daarom nie die gesag van die voorbeeld nie. Dit kom
dan ook alleen ter sprake in soverre as wat ons die NT in die
gees en letter daarvan wil gehoorsaam. Dan geld die goue reél
tog seker dat sulke tyd-, kultuur- of situasiegebondenheid van
'n Skrifwoord alleen aanvaar kan word as dit bo enige me-
ningsverskil so duidelik is en nie die boodskap en gees van die
NT met so 'n aanvaarding in ons lewens benadeel nie. Hiervan
is slawerny 'n goeie voorbeeld. Dat die apostel Paulus ten spy-
te van al sy voorskrifte aan here en hul slawe (Ef 6:5-9; Kol
3:22—-4:1; 1 Tim 6:1-2; Tit 2:9-10) nie bedoel het om slawerny
as instelling te sanksioneer nie, blyk uit 1 Kor 7:21 waar hy vir
slawe sé: “Is jy as slaaf geroep, laat dit jou nie kwel nie; maar
as jy ook vry kan word, maak daar des te meer gebruik van."
Verder suggereer Hy ook aan Filemon om selfs nog meer te
doen as net om Onesimus in 'n gesindheid van vergifnis weer
as slaaf terug te neem (Filem vs 21). Deurgaans beklemtoon hy
ook die gesindheid van heer en slaaf teenoor mekaar. Nooit
het die apostel egter probeer om binne die instelling van
slawerny die betaamlike houding van die slaaf teenoor sy heer,
naamlik van ondergeskiktheid en gehoorsaamheid, te verander
nie. Teenoor slawerny is die gemeente en die huwelik instel-
lings van God waarbinne die vrou 'n sekere posisie moet in-
neem en dit nie volgens die opvattinge van mense nie maar
soos dit deur God bepaal is, volgens die apostel se motivering
vir die swyggebod. Om dus soos die meerderheidstandpunt
slawerny as 'n sosiale, tygebonde instelling wat afgeskaf is:in
ooreenstemming met die nuwe gesindheid wat Christus
tussen mense kom bewerk het, as voorbeeld te gebruik vir hoe
die sosiale posisie van die vrou onder dieselfde invioed
verander het, en nou in die kerk moet verander, gaan myns in-
siens nie op nie.

Sonder hierdie kwalifisering by die aanvaarding van die
historiese gebondenheid van 'n bepaalde gedeelte van hierdie
aanvaarding ernstige probleme skep vir ons geloof en lewe.
Dan sal tydgebondenheid nie net tot die NTe voorbeeld beperk
word nie, maar ook tot die etiek en dogmatiek deurgevoer kan
word.

3.3.3.1 'n Bybelse voorbeeld van reinheid is dat seksuele
omgang net binne die huwelik toelaatbaar is. Neem hierdie
voorbeeld weg van hoe die gees en beginsel van reinheid moet
uitwerk en die deur word oopgemaak vir tipiese situasie-etiek
vergoeiliking van sonde.

3.3.3.2 Vanuit 'n ongekwalifiseerde aanvaarding van die
tydgebondenheid van Skrifgegewens kan geredeneer word
dat die hele Godsopenbaring in 'n patriargale situasie gegee
was en dat die beginsels daarvan vir ons kultuursituasie sinvol
gemaak moet word. Daarom kan die ““Womens Lib" met reg
vra “‘that God be referred to not only as ‘Our Father’ and ‘He’',
but more significantly as ‘Our Mother’ and ‘She’l Compare the
Emswilers’ Women and Worship A Guide to Non-Sexist
Hymns, Prayers and Liturgies, New York, Harper and Row,
1974, pp 81-84" (Francis Nigel Lee, On the Biblical
Ministry of Women, ongepubliseerde studiestuk). Deur
Hom in Jesus as man te openbaar, het God hom by die
kultuursituasie van daardie tyd aangepas. Vandag sou Hy
Hom net sowel as 'n vrou kon openbaar het en sou van Jesus
gepraat kon word as God se Dogter. God is immers gees en
kan nie geslag hé soos ons dit ken nie.




As dit nie was dat ek moes wys op die belangrikheid van die
vereistes wat gestel moet word in die aanvaarding van ‘n
kultuur- en tydgebondenheid van ‘n bepaalde Skrifgedeelte
nie, sou ek nie graag hierdie rasionalisering van die Godsopen-
baring wou gestel het nie, omdat ‘n mens voel dit grens aan
Godslastering.

Die vraag of Paulus se voorskrif oor die Vrou se swye in die ge-
meente tot een van die voorbeelde van tydgebondenheid in die
NT behoort, word hieronder in 4.4.2, 4.4.3 en 4.4.4 behandel.

3.3.4 In die uiteensetting van die meerderheidstandpunt in
hierdie bylae is dit duidelik dat hulle nie net die voorbeeld van
die NTe kerk as kultuurgebonde aanvaar nie, maar ook dat 'n
beginsel so beperk kan wees. Die onderdanigheid van die vrou
aan die man wat in die swyggebod uitgewerk word, is tog im-
mers 'n beginsel en die kommissie aanvaar nie hierdie be-
ginsel, soos Paulus dit bedoel, as geldig vir ons situasie van-
dag nie. (Sien later onder 4.3.7 hieronder en 5.1.2). Die kom-
missie is dus nie aan sy sie onderskeidingskriterium getrou nie
en ‘n mens kan met reg vra wat van die gesag van die Skrif
word as selfs beginsels so beperk word?

3.3.6 Wanneer die apostel Paulus ‘‘beginsels’” gee wat
elkeen volgens eie aanvoeling vir sy situasie moet uitwerk, is
dit duidelik dat hy dit so bedoel. Hier word gedink aan die
beginsels wat hy neerlé vir sake waaroor daar onder Christene
verskil van mening bestaan. Die bekende voorbeeld hiervan is
die eet van vleis wat aan afgode geoffer was (Rom 14:13-23; 1
Kor 8:1-13; 10:23—11-1). Oor so 'n saak word 'n sekere
vryheid van gewete vir die gelowige gelaat.

Qor die saak van die vrou se posisie en rol in die gemeente
word geen sodanige vryheid aan die gemeentes gegee sodat
elkeen volgens eie oortuiging sekere skeppingsgegewe begin-
sels kan toepas in aansluiting by eie situasie nie. Daarom sé die
apostel uitdruklik: “Soos in al die gemeentes van die
heiliges (ek onderstreep) moet die vroue in die gemeentes
swyg, want dit word hulle nie toegelaat om te praat nie” (1
Kor 14:34, eie vertaling).

3.3.6 Selfs vanuit die standpunt van die kommissie benader,
is dit willekeurig om Paulus se swyggebod net onder een
aspek van die kulturele situasie van sy tyd te belig. Veral in
heidense godsdienste van daardie tyd was die vrou glad nie so
stil nie. Die bronnelys wat Lee (a w, pt 18) hieroor aangee, is
indrukwekkend, maar ek was geensins in ‘n posisie om dit te
kontroleer nie: “Now heathen women were NOT AT ALL
silent in public in the pagan Greco-Roman culture of the first
century A D, however submissive they may have been in
earlier times. To the contrary, by New Testament times pagan
women were constantly usurping the male leadership posi-
tion. And they were doing this not only in their homes... but
especially in their idolatrous heathen religious practices! Just
compare Eurpides’ ‘gunocracy’ (Gune, vrou; krateo, sterk
wees, regeer — my invoeging) and the 'Pythoness’ oracle of
Delpi and the priestess of the goddess Diana at Ephesus... Cf
too Balson’s Roman Women, Hurley's Man and Woman in
Biblical Perspective, Lacey’s Family in Classical Greece,
Braunstein's Political Acitivities of Greek ‘Women,
Leipoldt’s Women in the Social History of the Greek
World, and Schneider’'s Cultural History of Hellenism. In-
deed the pre-Christian playwright Euripides had already
popularised the emancipation of women for every theatre-
goer...”" Hy meen dat daar in die Korintiese gemeente 'n
situasie ontstaan het waarin sommige van die vroue saam met
gelykgesinde mans “‘propagated in the church too the same
levelling attitude they had become used to in pagan society.”
Hy kon bygevoeg het dat die groot Griekse filosoof, Plato,
reeds in sy Republiek gepleit het vir die vrou se volkome
gelykstelling met die man (Legal Position of Women, Enc.
Brittanica, 1969, vol. 23).

Die idee van die gelykstelling van vroue en die voorbeeld van
vroue wat in die godsdiens prominent optree, was dus geen-
sins vreemd aan die Grieks-Romeinse beskawing nie. As die
apostel wou, kon hy by hierdie aspekte van die kultuursituasie
van sy tyd aansluiting gevind het as hy wel aan die vrou 'n
meer prominente rol in die kerk wou gegee het. Dit is myns in-
siens daarby nie so seker dat die vrou oral in Paulus se wéreld
dieselfde posisie gehad het nie. Hoeveel verskillende samele-
wings was nie in die Romeinse ryk teenwoordig nie. In die
Egiptiese samelewing was die vrou selfs soms die
alleenheerser van die land (vgl Cleopatra). Teenoor die Joodse
vrou was die Romeinse vrou ook baie meer prominent in die
samelewing.

Indien jy dus hierdie uitgangspunt van kultuurgebondenheid
aanvaar, beland jy in die probleem oor waarom die apostel dan
juis by een ‘aspek van die kultuursituasie van sy tyd sou
aansluit en nie by 'n ander nie, of waarom een of 'n paar lande
s'n aanvaar word as bepalend vir gemeentes in alle plekke in sy
toepassing van 'n altydgeldende beginsel? Ons kennis van al
die verskillende samelewingsituasies in die wydverbreide Ro-
meinse ryk is beperk en daar sal altyd 'n mate van onsekerheid
wees oor die korrektheid van ons siening van die kultuur-
situasie met betrekking tot 'n spesifieke saak. Word
Skrifeksegese nie deur hierdie hermeneutiese uitgangspunt
van die kommissie aan willekeur en onsekerheid oorgelewer
nie?

3.3.7 Die kommissie beroep hom vir sy aanvaarding van die
hermeneutiese uitgangspunt van tydgebondenheid in sekere
uitsprake van Paulus oor die vrou op die besluit van die
Algemene Sinode van 1978 “in verband met die vrou se
hoofbedekking (1 Kor 11:5) waarby daar onderskei word
tussen ‘n normatiewe en tydsbetrokke of kultureel-bepaalde
element in die uitspraak van Paulus” (3.1.3).

In 1 Kor 11:5 sé die apostel dat “‘elke vrou wat bid of profeteer
met onbedekte hoof, doen haar hoof oneer aan.”” Die bewys
vir die tydgebondenheid van hierdie woorde van Paulus is dan
blykbaar dat dit nie vir ‘n vrou vandag ‘n oneer is om met
onbedekte hoof te “bid of profeteer” nie. Dat die apostel in
hierdie vers die vrou se optrede in die gemeentebyeenkoms
bedoel, stel die kommissie self later in sy bylae (3.1.4).

Ek wil met groot stelligheid sé dat in die lig van die teksver-
band van 1 Kor 11:5 Paulus se verklaring oor die oneer van 'n
onbedekte hoof vir die vrou in die gemeentebyeenkoms nie
deur die opvattings van sy tyd gemotiveer word nie. Maar deur
sulke dinge soos die rangorde wat God ingestel het. Nie
vanweé die sedes van sy tyd was dit 'n oneer nie, maar
vanweé God se bepaling oor die vrou se onderdanigheid aan
die man (sien verder punte 4.4.4, 4.4.6 en 4.4.3.2 hieronder).

Die kommissie het geen beswaar gehad om dieselfde Sinode
(1978) se besluit oor toelating van die vrou tot die diakenamp
in hersiening te neem en met 'n teenoorgestelde aanbeveling
te kom nie. In die lig van die swak eksegetiese fundering van
hierdie Sinode se behandeling van 1 Kor 11:5 is dit onoor-
tuigend as die kommissie hom daarop beroep. Die kommissie
moes hom eerder op sulke voorbeelde in die NTe kerk soos die
broederlike kus (Rom 16:6, 1 Kor 16:20, 2 Kor 13:20, 1 Thess
5:26, 1 Ptr 5:14) en voetewas (1 Tim 5:10) vir sy standpunt
beroep het, maar 1 Kor. 11:5 gelaat het. Ook moes die kom-
missie se standpunt heeltemal anders geformuleer gewees
het. Soos dit in bylae 11 staan, is dit baie aanvegbaar.

3.3.8 Beide die bylaes van die 1978-verslag het die argument
van die tydgebondenheid van Paulus se swyggebod in 1 Kor
14:34—35 en 1 Tim 2:11—12 oorweeg en onbevredigend ge-
vind, hoewel bylae 14 tog weer daarna wou teruggryp (sien 2.4
hierbo).

3.4 Die meerderheidstandpunt onder die soeklig.
Dat die meerderheid van die kommissie die standpunt gehuldig

het dat die vrou tot die amp toegelaat moet word, is duidelik
uit die aanbeveling van die AKLAS-verslag hieroor

Waar hulle standpunt van die minderheidstandpunt verskil,
word dit in bylae 11 soos volg gestel (ek haal dit sinsgewys aan
om dit makliker te bespreek; ook bespreek ek net die uit-
eensetting op bl. 522 omdat die uiteensetting op bl 521 gedeel-
telik hierin opgeneem is en die ander punte van bl 521 se
beredenering elders in hierdie gravamen behandel word):

3.4.1 “Teenoor hierdie standpunt (die minderheid s'n —
my invoeging) hou die tweede standpunt vol dat die
posisie van die man as hoof van die vrou in die huwelik
as skeppingsordening van God uiteraard blywende
geldigheid besit, maar dat die konkretisering wat Paulus
op grond daarvan vir die gemeentelike lewe maak as hy
verbied dat die vrou in die lerende amp mag staan, te
make het met die konkrete situasie waarin hy verkeer
het.”

Dié standpunt se verdere bedoeling is natuurlik dat verskil in
konkrete situasie 'n ander toepassing van dieselfde beginsel
kan meebring, soos dit ook later sé: "Wanneer die kulturele
posisie van die vrou egter totaal anders word... kan daar
‘n situasie ontstaan waarin vroue ‘n ander funksie in die
gemeente kan vervul as net dié van "haar in stilte laat
leer in onderdanigheid’ (1 Tim. 2:11),” met ander woorde
dat sy mag leer en in die amp mag staan (my afleiding).

Die hermeneutiese uitgangspunt hieragter het ek reeds onder
vorige punt bespreek. Dit is nodig om te vra presies wat die
kommissie se meerderheidstandpunt as die altydgeldende
beginsel sien wat God by die skepping vasgestel het. Dit word
hier gestel as dat die man die hoof van die vrou is. Vir die kom-
missie as geheel (vgl ook die minderheidstandpunt se aanvaar-
ding van die vrou as die man se kameraad en nie as sy
ondergeskikte nie) beteken dit nie dat die vrou aan die man
onderdanig moet wees nie, terwyl die apostel sy swyggebod in
sowel 1 Kor 14:34 as in 1 Tim 2:11 sien as deel van haar onder-
danigheid. Selfs oor wat die beginsel is wat dan altydgeldend
is, is daar dus eksegeties nie vaste grond onder die kommissie
nie. (Sien verder punt 4.4.7 hieronder).

3.4.2 “Sowel in 1 Korinthiérs as in 1 Timotheus gaan dit

vir Paulus om die getroude vrou”.

Uit 1 Kor 14:35 is dit wel duidelik dat die swyggebod in die
eerste plek op die getroude vrou slaan (”Maar as hulle iets wil
leer, laat hulle tuis hulle eie mans vra...") Hieruit kan egter nie
afgelei word dat dit nie vir die vrou in die algemeen geld nie.

3.4.2.1 Eva in wie God se skeppingsordening gegee word (1
Tim. 2:13), is die tipiese en verteenwoordigende vrou en ditis
sy as een wat getroud is.

3.4.2.2 Die getroude vrou het deurgaans in die Bybel 'n hoér
status as die ongetroude omdat dit aanvaar word as die nor-
male status van die volwasse vrou. In die huwelik kom die vrou
ook tot haar hoogste vervulling( 1 Tim 2:15). Oor die uit-
sondering van die alleenlopende vrou wat geen verbintenis van
enige aard met 'n man het nie, sé& Lenski (bl 618) tereg dat die
uitsondering nie oorweeg word in die formulering van n
algemene voorskrif nie. 'n Eerbare weduwee het moontlik in
die gemeente 'n hoér aansien as die getroude vrou geniet. Kan
dit egter aanvaar word dat sy in ander opsigte 'n voorbeeld
moes gewees het van ‘n goeie vrou en nie ook in die onder-
danigheid aan die man wat die apostels gebied nie? Sou haar
onderdanigheid met die afsterwe van haar man dan meteens
verdwyn in haar optrede in die gemeente, veral in die lig daar-
van dat dit deel is van die vroulike beskeidenheid en
ingetoéndheid en sy steeds 'n voorbeeld vir ander susters in
die gemeente moes wees?

Hierdie standpunt & dus ‘n dubbele beperking op die apostel

se swyggebod. Dit word tot sowel die tydsituasie as die
huwelik beperk. Nie een van die twee kan voor noukeurige
eksegetiese ondersoek standhou nie.

3.4.3 “In albei gevalle (1 Kor 14; 1 Tim 2 — my invoeging)
gaan dit om 'n spesifieke situasie waarin Paulus die
goeie orde binne die gemeente op die oog het.”

Hiermee wil dié standpunt die swyggebod selfs ook nog verder
tot ' spesifieke gemeentelike situasie beperk. Dus 'n derde
beperking naas die bogenoemde twee oplé. Hier is dus n
verdere sin om die apostel se gebod te relativeer en van die
normatiewe karakter daarvan te beroof. Is daar eksegetiese
regverdiging vir hierdie beperkinge?

3.4.3.1 1 Kor 14:33b—35. Die agtergrond van die swyg-
gebod in hierdie gedeelte is die wanpraktyk in die gemeen-
tebyeenkoms van Korinthe met betrekking tot “'n psalm, ler-
ing, taal, openbaring, uitlegging,” veral talespraak en profes-
sie (1 Kor 14:26-33). Om dit egter tot hierdie Korintiese situasie
te wil beperk oortuig nie, omdat

3.4.3.1.1 dit by die Korinte-gemeente moet geskied s00s in
al die Christelike gemeentes’” (14:33b, 1979-vertaling. Volgens
die Nestle-teks hoort hierdie woorde van 14:33 by die volgende
vers).

3.4.3.1.2 Paulus motiveer hierdie swyggebod met die wet:
. .maar om onderdanig te wees soos die wet ook s&,”’ 14:34.
Met die “‘wet”’ verwys die apostel na die OT en spesifiek na die
eerste boek van die Tora wat toon dat Adam eerste gemaak is
en dat die vrou eerste geval het (1 Tim. 2:13—14).

3.4.3.1.3 Bewus daarvan dat sy voorskrifte oor die vrou be-
twis sal word, sé die apostel in 14:37 dat enige profeet of
geestelike mens “‘moet erken dat wat ek aan julle skrywe,
bevele van die Here is”’. Al sou hy hom dus ook nie op die wet
beroep het nie, sou hierdie swyggebod nog steeds bo aller-
hande beperkinge daarvan deur situasie of tyd uitstyg. Dit is
nie die apostel wat 'n altydgeldende beginsel op 'n tydgebonde
situasie toegepas nie, maar die Here wat Sy wil deur die
apostel bekend maak vir Sy kerk in die geheel, ook die kerk
van die eeue. Daarom sé Paulus in vers 36 dat die Woord van
God nie van die Korinte-gemeente uitgegaan het of na hulle
alleen gekom het nie. Dit het van Jerusalem uitgegaan en hulle
is maar een van die gemeentes wat tot stand gekom het soos
die evangelie sy loop in die wéreld neem. Soos die evangelie
van Jerusalem uitgegaan het en die Korintiérs bereik het
sodat 'n gemeente daar tot stand gekom het, gaan dit voort
tot die einde van die eeue en kom gemeentes tot stand en vir
almal geld hierdie ‘bevele van die Here".

3.4.3.2 1 Tim 2:11 - 14. Die inhoud van die swyggebod hier
is soos in 1 Kor 14 uiteraard ‘n orderegéling. Hier is egter ook
nie sprake van enige beperking op die swyggebod nie.

3.4.3.2.1 In 1 Tim 2:11vv is daar geen spesifieke situasie van
'n bepaalde gemeente aanwysbaar nie. Timotheus word geleer
wat hy in alle gemeentes moet doen. Die voorskrifte oor die
gebed (2:1-8) en die vrou se versiering (2:9-10) is tog duidelik
nie tot een gemeente of tyd beperk nie. (Dat die voorskrifte
oor die vrou se versiering aansluit by die vorige oor die gebede
van die mans, blyk uit die corgangswoorde: *“So ook moet die
vroue...,”" 2:9).

Daar kan betoog word dat die apostel se verwysing na die ver-
siering van die vrou met ““vlegsels of goud of pérels of kosbare
klere” (2:9) toon hoe tydgebonde sy vermaning in hierdie
perikoop is. In antwoord hierop moet gesé word dat dit
voorbeelde is van die uitspattige versiering wat nie pas by die
“heskeidenheid”” en “ingetoéndheid’’ waartoe die apostel ver-
maan nie. Net so min as wat hierdie deugdes tydgebonde is, is
uitspattige haarmodes, juwele en klere vir die vrou. Elke eeu en
samelewing het sy vroue gehad wat hulle so versier het (vgl




bv Ovahimbavrou in Suidwes, een van die primitiefste stamme
in Suidelike Afrika).

3.4.3.2.2 Ook hier motiveer Paulus die swyggebod uit die
wet, ja, hier spel hy dit nog meer uit as in 1 Kor 14: Adam is
eerste gemaak en sonde het deur Eva in die wéreld gekom
(2:13-14).

Sien verder onder 5.2.4.

3.4.4 "Ditis nie Paulus se bedoeling om spesiaal in die
gemeente beperkings op die vrou te 18 wat nie el-

ders in die samelewing vir haar sou geld nie.”

Hierdie stelling word waarskynlik gemaak na aanleiding van
Paulus se woorde in 1 Kor 14:35 dat dit “lelik is vir vroue om in
die gemeente te spreek’”. Volgens punt 3.1.3 in bylae 11 ver-
wys hierdie “lelik’” na die sedes van Paulus se tyd. Paulus |& vir
die vrou dieselfde beperking op as wat in die samelewing geld.
Omgekeerd gestel: Hy is nie besig om vir die vrou “‘spesiaal
beperkings op te 1& wat nie elders in die samelewing vir haar
sou geld nie.”

Hieroor die volgende:

3.4.4.1 Word “lelik” hier vir die apostel bepaal deur die
gebruike van die samelewing of deur die wet se ordening oor
oor die onderdanigheid van die vrou? Die verband dui duidelik
op laasgenoemde. In die lig van die wet is dit lelik vir ‘n vrou
om in die gemeente te praat. (In 1 Kor. 11 is dit weer onbe-
taamlik vir die vrou om haar hare te skeer in die lig van die “na-
tuur” wat deur die Bybel met Verklarende Aantekeninge ge-
sien word as "die algemene, ingebore opvatting by mense".
Dus ook iets wat nie tydgebonde is nie. Sien egter later by
punt 4.4.6 hieronder).

3.4.4.2 Dit kan seker nie betwis word dat daar in die
samelewing sedes kan bestaan of ontstaan wat “lelik” is of sal
wees in die lig van wat die Woord leer en dat die Skrif dan wel
beperkings sal oplé “wat nie elders in die samelewing geld
nie.” Sulke “lelike” sedes en praktyke het dikwels juis met die
vrou te doen.

3.45 “Inteendeel, hy maak beperkende bepalinge in
die gemeente om te verhinder dat die gemeente
in die samelewing in diskrediet kom.”

Hierdie stelling hang saam met wat “lelik” in 1 Kor 14:35
bepaal (sien vorige punt).

Dit kan nie ontken word dat die apostels gewaak het vir die
eerbaarheid van die gemeente in die samelewing nie. So
moes die ouderling ‘'n goeie getuienis onder die buitestanders
hé (1 Tim 3:7), en moes die gelowige vir niemand 'n struikel-
blok wees nie (1 Kor 10:32). Dit kom deur alles tot verheerli-
king van God te doen (1 Kor 10:31). Christen-slawe moet hulle
ongelowige here eer en die ou vroue jonger vroue leer om
goeie vroue te wees sodat die Naam en Woord van God nie
belaster mag word nie (1 Tim 6:1; Tit 2:3-5, 8:10). Ook moes
Christene die ongelowiges en heidene se kwaadpratery be-
skaam deur hulle skoon lewenswandel en deur goeie reken-
skap van hulle geloof te gee (1 Ptr 2:12 en 15, 3:15-16). Die
klem val dus nie op aanpassing by sedes van die tyd nie, maar
op 'n Godverheerlikende optrede en lewe vir die verkryging
van 'n goeie naam in die gemeenskap.

In optrede na buite het die apostel Paulus self die voorbeeld
gestel van alles vir almal te word om sommige te red (1 Kor
9:9-23, 10:33). Binne die gemeente het egter 'n ander
patroon gegeld, waarin selfs slawe kon aansit by die
liefdesmaal saam het die here, (vgl Bybelse Ensiklopedie, bl
19) en die rykes geen voorkeur bo armes moes kry nie (Jak
2:1-9).

3.4.6 "Dat hy hom daarby ook op die sedes van sy tyd
beroep, beteken nie dat die kulturele situasie van

sy tyd as normatief moet geld nie.”

Die hele gewigtige argument dat Paulus hom in 1 Kor 14 en in
1 Tim 2 op die sedes van sy tyd beroep, berus op die woordjie
“lelik’ in 1 Kor 14:35 en op sy verwysing na “haarvlegtery of
goud of péreld of kosbare klere’ in 1 Tim 2:9. Daarom is reeds
hierbo ingegaan (4.4.3.2, 4.4.4.1).

Daar is nérens in die NT enige beroep op sedes van daardie tyd
as mativering vir of grond van enige NTe vermaning nie. Tensy
dit duidelik as persoonlike mening gestel word (vgl 1 Kor
7:12,40), vind geen voorskrif in die NT sy gesag in enige
menslike opvatting of praktyk nie, maar slegs in die lewende
God en Sy openbaring.

Dit is veral vergesog om by die apostel Paulus vir sy gesag 'n
beroep op sy tyd se sedes te soek. As apostel het hy sy gesag
en daarom sy beroep vir enige van sy voorskrifte slegs in sy
geroepenheid deur en openbaringe van die Here gegrond (bv.
1 Kor 2:13, Gal 1:8—12). In lyn hiermee het hy hom beroep op
die wet of Bybel van sy dag waarin die Goddelike openbaring
opgeteken is (bv 1 Kor 9:8, 14:34; Ef 6:1—2). Die enigste uit-
sondering is sy beroep in 1 Kor. 1:14 op die “natuur”. In die lig
van hierdie ander funderinge van die apostel vir sy gesag meen
ek dat “’natuur’ hier nie dui op die “‘algemene, ingebore opvat-
ting by mense” (Bybel met Verklarende Aantekeninge) nie,
maar eerder op dit wat God deur sy skeppingswerk so bepaal
het, soos Hy dit geskep het om te wees en dit daarom natuur-
lik en reg is.

3.4.7 "Dit beteken wel dat vroue daaraan herinner
word dat onderdanigheid aan hulle mans in die
skeppingsorde neergel@ is en dat hulle op grond
daarvan ook gehoor moet gee aan wat Paulus van
hulle vra in verband met hulle gedrag in die ge-
meente."”

Soos die sin hier staan aanvaar die meerderheidstandpunt
twee dinge:

3.4.7.1 die vrou se onderdanigheid aan die man in die
huwelik as ‘'n skeppingsordening.

In punt a hierbo het ek gevra wat vir die meerderheidstandpunt
die beginsel is wat God met die skepping gegee het en
toe aangevoer dat hulle nie die hoofskap van die man tot die
konsekwensies van onderdanigheid deurvoer nie. Hierdie sin
weerspreek blykbaar hierdie kritiek. Nie noodwendig nie.

Die kommissie het aangetoon dat hy die vrou as die man se
kameraad eerder as sy ondergeskikte aanvaar (sien die minder-
heidstandpunt, bl. 522). Wat bedoel onderdanigheid dan as dit
nie ondergeskiktheid beteken nie? Die enigste ander moontlik-
heid is dat die man die eerste of vernaamste tussen twee ge-
lykes is, 'n soort “primus inter pares.”

Die woord “onderwerp’’ of “onderworpe wees" is dieselfde as
wat vir die vrou se onderdanigheid gebruik word, “onderdanig
wees’’ — hupotasso. Dit kom veertig keer in die NT voor. In
elke plek waar dit verhoudinge beskrywe buite die kerk dui dit
op ondergeskiktheid, of mag hé oor wat meebring dat gehoor-
saamheid verskuldig is. Dit word ook gebruik van die skepping
of ons onderhorigheid aan God of Christus (1 Kor 15:28; Hebr
2:5, 12:9; Jak 4:7). Binne die gemeente word Christene ver-
maan om aan mekaar onderdanig te wees (Ef 5:21; 1 Ptr 5:5).

Hier val die klem nie op die mag wat die een oor die ander het
het nie, want elkeen moet aan die ander onderdanig wees.
Hier dui dit meer op gesindheid van nederigheid teenoor
mekaar, die diensbaarheid aan mekaar (vgl bv Fil 2:3—4; Rom
12:10b).

In Ef 5:21—22 lyk dit of die vrou se onderdangiehdi aan die
man gesien word as laasgenoemde soort onderdanigheid:

“...onderdanig aan mekaar in die vrees van Christus die vroue
aan hulle eie mans soos aan die Here...”" (eie vertaling om aan
te toon hoe die Griekse vers 21 en vers 22 aan mekaar skakel.)

Gaan ons egter na hoe Paulus vanaf vers 22 verder die vrou se
onderdanighed aan haar man uiteensit, sien ons —

3.4.7.1.1 dat hy die gemeente se onderdanigheid aan Chris-
tus as voorbeeld vir die vrou voorhou en dit beteken onder-
gekiktheid;

3.4.7.1.2 dat vers 22 die begin is van 'n perikoop wat handel
oor verhoudinge in die huislike lewe: vrou-man, kinders-ouers,
slawe-here. Die hele perikoop moet dus gesien word as voort-
vloeiend uit die “onderdanig aan mekaar” in vers 21. Daar is
geen twyfel dat onderdanigheid by die kinders (6:1) en die
slawe (6:5) ondergeskiktheid beteken nie. Dit is opvallend dat
in al hierdie verhoudinge vanaf man en vrou gesag van een oor
die ander in die verhouding ter sprake is.

Uit dit alles is dit dus duidelik dat die onderdanigheid van
gelowiges aan mekaar ook tot die huwelik deurgevoer word en
daar verdiep dit, kom daar ook ander dimensies van onder-
danigheid by, wat ook weer die gelowiges se onderdanigheid
aan mekaar moet verdiep en verryk tot nog groter en meer
volkome onderdanigheid.

Die kommissie verstaan dus nie die onderdanigheid van die
vrou as skeppingsverordening soos die Skrif dit uiteensit nie.
Sien verder 5.1; 6.1 en 6.2; 7.5.

3.4.7.2 Dit kom voor of die meerderheidstandpunt die vrou
se onderdanigheid aan haar man in die huwelik deurvoer tot
haar optrede (en posisie?) in die gemeente as hulle sé dat sy op
grond daarvan “‘gehoor moet gee aan wat Paulus van hulle vra
in verband met hulle gedrag in die gemeente.”

In sy deurvoering van die vrou se onderdanigheid tot die ge-
meente gee Paulus die swyggebod en dit aanvaar die meerder-
heidstandpunt nie as vandag geldig nie. Dit is daarom onseker
wat met hierdie sin in die stelling van die meerderheidstand-
punt bedoel word.

3.4.8 “Wanneer die kulturele situasie en die posisie van
die vrou egter totaal anders word mede onder invioed
van die evangelie en die status van die vrou in Christus
— en die opbou van die gemeente dit wenslik maak (en
rondom die opbou van die gemeente sentreer alles wat
Paulus aan ordemaatreéls aan die gemeentes voorhou),
dan kan daar 'n situasie ontstaan waarin vroue 'n ander
funksie in die gemeente kan vervul as net dié van 'haar
in stilte laat leer in onderdanigheid’ (1 Tim 2:11)".

Hierdie sin is myns insiens die gewigtigste in die hele stand-
puntstelling. Die vorige deel het hierna opgeloop. Toelating
word bepleit op grond van —

3.4.8.1 Verandering van die kulturele situasies en die posisie
van die vrou.

'n Blote kultuursituasie en die vrou se posisie in die samelewing
kan nooit op sigself 'n argument wees vir die kerk om hom op 'n
bepaalde wyse in te rig nie. Dan sou die apostel immers in sy
tyd manne in poligame huwelike of met bywywe tot die amp
moes toegelaat het, terwyl hy eis dat ampsdraers manne van
een vrou moet wees (1 Tim 3:2). Hiermee het hy lynreg teen
die opvatting en gebruike van baie gemeenskappe waaronder
hy gearbei het, ingegaan.

Voordat die kerk hom by die samelewing aanpas in sy
strukturering moet daar bewys kan word dat die kultuur-
situasie in ooreenstemming met die Skrifbeginsels is. Ja, daar
sal moet aangetoon word dat die Skrif in die samelewing reeds
'n verdere konsekwente deurvoering van sy beginsels gehad

het sodat die kerk nodig het om sy praktyk met die samelewing
s'n in lyn te bring.

Bylae Il wend geen poging aan om deur redevoering te bewys
dat die posisie van die vrou in die hedendaagse Westerse
samelewing wel so 'n deurvoering van Skrifbeginsels is nie.
Dit maak in die aangehaalde sin hierbo net die bewering dat
die vrou hierdie posisie vandag bereik het “‘mede onder invioed
van die evangelie en die status van die vrou in Christus”.
Onder die minderheidstandpunt word die emansipasie van die
vrou en gelykheid aan die man kritiekloos verwelkom. Weer-
eens voel 'n mens aan dat die bylae op kardinale punte gebrek-
kig is.

Ek het reeds onder bespreking van die 1978 AKLAS-verslag
(bylae 14) hierdie saak aangeraak (II.B hierbo).

In sy artikel oor ‘““Vrouewenbeweging’® (Christelijke En-
cyclopedie, vol 6) toon dr FT Diener-Lindeboom aan hoedat
die beweging wat tot die emansipasie van die vrou gelei het,
begin het met die struktuurveranderinge wat die industriéle
rewolusie in die samelewing veroorsaak het. Dit gee onder
andere aanleiding tot sosiale hervorminge ‘“‘door pioniers-
arbeid van vrouwen, gedreven door ontferming en christelijke
verantwoordeliksbesef”’. 'n Lang lys van sulke vrouens en hul
werk word genoem. Hierdie onderskeie pionierswerke word
later gekonsolideer deur die vorming van verenigings. Vanuit
dié werk word op die duur die maatskaplike en juridiese on-
mondigheid as '‘n belemmering aangevoel. Van barmhar-
tigheidswerk het die beweging uitgebrei na terreine van onder-
wys, arbeid, stemreg en die vrou se posisie in die wet teenoor
die man.

"’Begrijpelijk, gezien de geestelijke stromingen die hier de toon
aangaven, is van orthodox prot. chr. zijde aan die strijd om
vreouwenrechten als zodanig hoegenaamd niet deelgenomen.
Die ruimere mogelijkheden, door de strijd verkregen, werd
veelzins gaarne geaccepteerd.” Dit lei tot die stigting van
christelike maatskaplike en kerklike verenigings. Tot sover die
vernaamste punte in dié artikel.

Wat die historiese verloop betref, lyk dit asof wat aanvanklik
as 'n beweging van ontferming oor sosiale misstande ontstaan
het, op 'n stadium deur vreemde geestelike strominge
oorgeneem is sodat die ortodokse protestantse kerke nie
daarmee kon saamgaan nie, waarskynlik toe dit begin uitbrei
het tot meer as net filantropiese werk en 'n beweging vir
vroueregte begin word het. Hierdie gees in die beweging het
soms tot allerhande eksesse gelei soos in Engeland met mev
Pankhurst en haar dogters.

Hieruit kom dit voor asof die beweging meer deur 'n
humanistiese gees gedra was as deur 'n christelike.

In die beoordeling van die resultate van die beweging sal geen
Christen seker beswaard voel oor die verwydering van onreg
teenoor die vrou en die groter erkenning en beter ontwikkeling
van die vrou wat hierdie emansipasie meegebring het nie.

‘n Onvermengde seén was en is alles egter nie. Die vrou het
nie net die man se gelyke geword nie, maar in baie situasies
selfs sy meerdere. Dit het haar gevoel van afhanklikheid
van die man en sy gevoel van eie waarde as broodwinner en
hoof afgebreek. Hierdeur het daar in baie huwelike groot span-
ning tussen man en vrou ontstaan en is die vaderbeeld en
moederbeeld vir baie kinders ernstig afgebreek. Daar sou selfs
beweer kon word dat een van die uitwasse van dit alles 'n ver-
vrouliking van die man en 'n vermanliking van die vrou vir baie
meebring wat weer lei tot groter homoseksualisme en les-
bianisme in ons tyd.

In die lig van die geskiedenis en van hierdie resultate is dit
myns insiens nie te verantwoord om aan die evangelie 'n te
prominente rol toe te ken in die moderne emansipasie van die




vrou nie. Ook hierdie emansipasie moet krities vanuit die Skrif
beskou word. In soverre as wat die vrou groter waardering
geniet en 'n beter vrou, lewensmaat en moeder daardeur
word, is dit in ooreenstemming met die gees van christelike
vryheid en liefde. In soverre as wat dit egter die vrou se onder-
danigheid aan die man oorboord gooi met al die wrede
gevolge daarvan vir baie huwelike, moet dit verwerp word. Ek
meen die beweging vir vroueregte is ook weer ‘n reaksie teen
die versuim van die kerk om die man te onderrig en te lei om
die vrou te “voed en te koester soos die Here die gemeente”
(Ef 5:29). Sou hierdie beweging ooit ontstaan het as dit nie
was vir soveel verontregting van die vrou in die samelewing
nie? Sulke verontregting was tog heeltemal in stryd met die
bybelse vermaning aan die man dat hy die vrou moet eer, {1
Pet 3:7). Soos alle reaksionére bewegings het hierdie eman-
sipasie van die vrou myns insiens ook te ver gegaan en die
vrouebeeld in stryd met die Skrif gaan verander. Vanuit die
Skrif is daar nie sprake van die vrou as die man se gelyke ven-
noot in gesag nie. So 'n standpunt van gelykheid kan net deur
die wegrasionalisering van die Skrif se duidelike vermanings,
bevele en voorbeelde gehou word.

Die mens vind alleen in gehoorsaamheid aan God se verorden-
inge geluk en vervulling. In soverre as wat die vrou se posisie
in die Westerse wéreld hiermee in stryd is, gaan die
sogenaamde emansipasie of vrymaking van die vrou nog
wreed boemerang. |s die tekens van uniseks wat reeds in die
Westerse samelewing merkbaar is, nie 'n volgende logiese
stap in die ontwikkeling van die humanistiese siening van die
vrou nie?

3.4.8.2 Toelating vir die vrou tot die amp word ook bepleit
op grond van die opbou van die gemeente waarom dit gaan in
al Paulus se ordereélings.

Dat die vrou 'n groot bydrae te lewer het en wel ook lewer vir
die opbou van die gemeente hoef daar geen betoog te wees
nie. Dat dit egter deur ‘n oopstelling van die amp moet
geskied, is nie Skriftuurlik nie. Selfs bylae 14 (1978-verslag)
wat die amp by implikasie ook wil oopstel, gee toe dat die vrou
haar besondere diens kan lewer deur “gespesialiseerde
dienswerk naas die amp.” Verder is die wyse en doel van die
opbou van die gemeente tog van kardinale belang.

3.4.9 “Ook daarby sal die spesifieke skeppingsmatige
aard van die vrou in gedagte gehou moet word.
Sy is en bly ‘n ‘hulp vir die man, ook in die ge-
meente.”

Myns insiens is die “skeppingsmatige aard van die vrou”

eerder as die onderdanigheid van die vrou vir dié standpunt die

verordening wat met die skepping vir alle tye vasgestel is. Die

vrou as hulp vir die man beteken nie vir dié standpunt die

onderdanigheid wat die Skrif bedoel nie.

'n Belangrike beginsel wat in die hele aangeleentheid van die
vrou se posisie teenoor die man, soos by die skepping bepaal,
ter sprake kom en wat met hierdie meerderheidstandpunt in
gedrang kom, is die een van gesag. Die basiese gesags-
verhouding wat onder mense met die skepping gegee
is, die van die man wat as hoof en leier deur God oor die vrou
gestel was. Die oomblik toe God menseverhoudinge ingestel
het, het Hy die beginsel van gesag tussen mense daargestel.
Jy kan nie so 'n fundamentele, skeppingsgegewe gesagstruk-
tuur aftakel sonder dat alle ander gesagstrukture daardeur een
of ander tyd beinvioed word nie.

3.4.10 “Maar selfs s6 mag sy tog in 'n posisie gestel
word waarin sy die gemeente as geheel mag
dien met die Woord van God wat oor die ge-
meente regeer.”

Met hierdie stelling word nie net die diakenamp nie, maar al die

ampte tot by die leraaramp oopgestel. Dit is natuurlik ook die

logiese konsekwensie van die pad waarop die Algemene

Sinode van 1982 met sy besluit or toelating van die vrou tot die
diakenamp begin loop het. Deur die tweede aanbeveling van
die kommissie, naamlik dat AKLAS moet voortgaan met sy
studie oor die ampte, word die deur oopgelaat vir die Sinode
om in die toekoms nog verder op die ingeslane pad te beweeg.

Bogenoemde aanhaling is weer 'n kwalifisering van die vorige
een se aanvaarding van die vrou as hulp van die man soos by
die skepping bepaal. Dit versterk die indruk dat die
meerderheidstandpunt die Skrif se siening en vermaninge oor
die vrou 'n probleem vind om haar in die kerk vandag tot haar
“reg” te laat kom volgens wat in die samelewing aanvaar word
oor die vrou se posisie teenoor die man. Dit bly een van my
probleme met hierdie standpunt en bylae. Dit aanvaar onkrities
die korrektheid van die samelewingspraktyke en -siening oor
die vrou. Dat die Skrif dan ‘n probleem word en nie die
samelewing nie, is 'n logiese konsekwensie hiervan. Die
uitgangspunt, ja, die ingesteldheid hieragter teenoor die Skrif
en die samelewing, moet noodwendig alhoemeer die Skrif se
gesag aftakel as dit verder deurgevoer sou word, al bely die
meerderheidstandpunt ook dat ‘‘die Woord van God oor die
gemeente regeer.” 'n Mens aanvaar die goeie trou en die
opregtheid van bedoeling egter hierdie woorde, maar hulle
standpunt oor die vrou in die amp is in stryd met hierdie
belydenis.

Dat die vrou die geleentheid moet kry om ook met die Woord
te dien, behels nie noodwendig die oopstelling van die amp
nie. Dit skep immers 'n onhoudbare teenstrydigheid as sy met
die Woord dien, maar nie volgens die Woord nie.

3.5 Die aanbeveling van die kommissie wat besluit van die
Sinode geword het (Handelinge, bl 1103, pt 25.2)

“Die Algemene Sinode vereenselwig hom met die stand-
punt wat op grond van die huidige stand van verant-
woordelike Skrifverklaring oortuig is dat daar geen
prinsipieel-teologiese beswaar teen die toelating van die
vrou tot die amp van die diaken in die Ned Geref Kerk
bestaan nie en stel gevolglik die amp van diaken vir die
vrou oop om daarin volgens haar spesifieke skeppings-
matige aard te dien” (Agenda, bl 461, pt 14.1).

Twee vorige sinodes het ook op grond van studiestukke voor
hulle oor die Skrifgetuienis aangaande die vrou in die amp
besluit om nie die vrou tot die amp toe te laat nie (1974 en 1978
Algemene Sinodes). Dit het natuurlik spesifiek op die
diakenamp betrekking gehad. Die Algemene Sinode van 1982
se Skrifberoep kan dus net geregverdig word deur die woorde
“die huidige stand van verantwoordelike Skrifverklaring.”

Hieruit moet afgelei word dat daar sedert die 1978-Sinode
nuwe Skriflig ocor die saak opgegaan het sodat die
1982-Sinode met oortuiging kon aanvaar dat die 1978-Sinode
se Skrifinsig nou tekortskiet. Dat so iets gebeur het, blyk egter
glad nie uit die bylaes wat voor die twee Algemene Sinodes
was nie.

Reeds in bylae 14 wat voor die 1978-Sinode gedien het, is die
standunt van die sogenaamde tyd- en kultuurgebondenheid
van Paulus se swyggebod gestel, asook die beperktheid daar-
van tot getroude vroue, Die vrou wat volgens haar eie aard
moet dien — 'n mens moet soek na iets wat werklik nuut is in
die bylae wat voor die 1982-Sinode gedien het. Die enigste wat
nuut is, is dat die meerderheid van die kommissie in die
laasgenoemde bylae die ingrypende hermeneutiese uitgangs-
punt van tydgebondenheid in die betrokke verse meer heelhar-
tig aanvaar. Waarom dit met soveel meer oortuiging aanvaar
was, word nie op 'n eksegeties-beredeneerde wyse in bylae 11
gesé nie. So byvoorbeeld is daar in die verslag geen
noukeurige aandag gegee aan Paulus se funderinge vir sy
gesag en bevele nie. Die onoortuigende verwysing na 1 Kor
11:5 is al werklike eksegetiese grond vir hierdie hermeneutiese
uitgangspunt.

Daarom kan met reg gesé word dat die besluit van die
1982-Sinode glad nie oortuig in sy beroep op die Skrif in die lig
van nuwe eksegetiese lig nie. Indien die beroep of die Skrif
platval, kan natuurlik ook nie gesé word dat “daar geen
prinsipieel-teologiese beswaar teen die toelating van die vrou
tot die diakenamp’ is nie. Inteendeel, as hierdie besluit
geneem is in stryd met die Skrifgetuienis, is daar ernstige prin-
sipiéle beswaar teen hierdie besluit.

4. ARTIKELS IN DIE KERKBODE

Ek behandel drie artikels wat vir toelating van die vrou tot die
amp gepleit het.

4.1 "Pleidooi vir Vrou op die Kansel” — Mev Joey G van
Niekerk, Die Kerkbode, 7 Oktober 1981.

Mev Van Niekerk antwoord in hierdie artikel op prof FJM
Potgieter se artikels in Die Kerkbode van 15 Julie 1981 oor
*‘Die Vrou in die Amp van Predikant.”” Haar hoofargumente is
soos volg:

4.1.1 Die onderdanigheid van die vrou is deur die geskiedenis
bewys ‘n minderwaardige posisie te wees waardeur sy verne-
der en verontreg is. Met verwysing na Gen 3:16 sé sy: “Die
sleepsel van die slang het moeder Eva, en deur die eeue heen
haar dogters, nie gespaar nie. Hierdie straf van God wat na die
sondeval oor Eva uitgespreek is, het egter deur menslike
verdorwenheid in ‘'n vloek ontaard.”

Ek stem hiermee saam. Geen Christen kan die vernederinge en
die verontregting van die vrou in die geskiedenis goedpraat
nie.

Om die vrou se onderdanige posisie net aan Gen 3:16 te koppel
is myns insiens nie korrek nie. Gen 3:16 (“’Na jou man sal jou
begeerte wees en hy sal oor jou heers”), moet verstaan word
in die lig van die gesagsverhouding wat God reeds met die
skepping van die man en vrou daargestel het. Volgens 1 Tim
2:12—13 het God deur die man eerste te maak hom as hoof
oor die vrou gestel. Dit is immers die klaarblyklike implikasie as
die apostel daaruit sé dat die vrou nie toegelaat moet word om
oor die man te heers nie.

Vanweé die betekenis van sonde as opstand teen God en Sy
gebod het die sondeval die moontlikheid ingehou dat dit die
gesagsverhouding tussen man en vrou omver kon gooi, ja, die
huwelik kon opbreek. In God se woorde aan Eva in Gen 3:16
het Hy die huwelik as instelling en hierdie gesagsverhouding
bevestig, maar ook verklaar dat hy nie die deurwerking van
sonde as straf hierin sal stuit nie.

Die strafelement staan natuurlik in Gen 3:16 voorop. Dat die
man oor die vrou sal heers moet dan gesien word as 'n
deurwerking van die sonde in die vrou se skeppingsgegewe
onderdanigheid aan die man. Waar die man in sy hoofskap oor
die vrou, haar moes koester en met eer moes behandel, sy
gesag oor haar moes gebruik om haar te verhoog, het hy haar
verneder en verontreg. Die selfgerigtheid wat deur die
sondeval ingekom het, sou maak dat die man haar dikwels sou
uitbuit. Die onselfsugtigheid van die suiwer liefde wat maak
dat heerskappy diens word tot voordeel van die ondergeskikte,
sou deur hoogmoed vervang word en gesag oor die onderge-
skikte 'n harde eis vir diens aan hom vir sy voordeel en genot
word. Heers sou heers alleen word waaruit die element van
diens verdwyn.

Tereg toon mev Van Niekerk aan hoedat dit alles in die
geskiedenis tot diepe lyding van die vrou uitgewerk het.

4.1.2 Pragtig wys mev Van Niekerk op die aandag wat die
vrou in Christus se bediening gekry het en dat Hy ook die vioek
van die scnde oor die vrou weggeneem het. Hieruit maak sy

476

dan die gevolgtrekking: ““God se wil vir die vrou is vandag dus
nie meer slawerny nie, maar vryheid. Ja, vryheid om saam met
die man te bou aan 'n mooi, monogame huwelik waarin die
vrou hulp, maat en metgesel naas die man is, en nie slavin
nie.”

Dit wil hieruit voorkom asof mev Van Niekerk wegskram van
die apostels se voorskrif dat die vrou aan haar man onderdanig
moet wees, ja, of sy so iets wil interpreteer as ‘'n vorm van
slawerny. Of anders bedoel sy met onderdanigheid wat die
1982-AKLAS daarmee in bylae 11 daaronder verstaan en wat
ek onder 4.4.7 behandel het.

Dit is nodig om daarop te wys dat die onderdanigheid van die
vrou op sigself nie iets vernederends of 'n straf is nie. Dit was
deel van God se werke en instellings by die skepping wat in Sy
oé alles goed was (Gen 1:31). Saam met die man is die vrou
medeheerser oor die aarde, 'n koningin aan sy sy, maar hy is
koning, ook hare. So was dit goed vir God en moet dit goed
wees vir almal wat in Sy koninkryk Sy heerskappy eer.

Christus het deur Sy verlossingswerk die vernederende en die
sondige wat in die man se gesag oor die vrou ingekom het,
weggeneem en die verhouding tussen man en vrou kom
herstel tot die verhewe bedoeling wat God gehad het toe Hy
die man as hoof oor die vrou gestel het. Daaom sé die apostel
Petrus dan ook: ““Net so moet julle, manne, verstandig met
hulle saamlewe en aan die vroulike geslag, as die swakkere,
eer bewys, omdat julle ook mede-erfgename van die lewe is (1
Petr 3:7). Dit s& hy nadat hy twee keer (Vse 1 en 5) daarop
gewys het dat die vrou aan die man onderdanig moet wees en
Sara in haar gehoorsaamheid aan Abraham as voorbeeld van
hierdie onderdanigheid voorgehou het (vs 6). Uit Gen 16 weet
ons dat Sara hierin alles behalwe 'n slavin was.

4.1.3 Wat die swyggebod in 1 Kor 14:34 betref probeer mev
Van Niekerk dit ook tot die plaaslike gemeentelike situasie in
Korinte beperk. Hierdie argument is reeds afdoende in my
behandeling van bylae 11 bespreek 4.3.3 hierbo).

4.2 “Vrou in die Kerkraad” — Dr Adelbert Scholtz, Die
Kerkbode, 11Augustus 1982.

Dr Scholtz antwoord in hierdie artikel op ‘n vyftiental besware
wat teen toelating van die vrou tot die amp ingebring is.

4.2.1 Van sy argumente is hinderlik tendensieus en selfs
foutief in die feite daarvan.

4.2.1.1 Teen die argument dat Jesus net mans as apostels
aangestel het, bring dr Scholtz twee teenargumente in:

4.2.1.1.1 Die twaalftal simboliseer die nuwe lIsrael en “‘geen
Jood sou hierdie simboliek begryp het indien Hy die twaalf
stamvaders deur vroue laat verteenwoordig het nie.”

Dit is nie korrek om die aanstelling van mans as apostels tot
simbole van die nuwe Israel te beperk nie. Hulle was die
toekomstige leiers en gesagsdraers in Sy kerk en dit was geen
vrou in die NTe kerk nie.

4.2.1.1.2 Jesus het ook die eerste nagmaal slegs met hierdie
twaalf mans gevier. Desondanks laat ons vroue by die

nagmaal toe, terwyl geen Bybelteks so iets eksplisiet toelaat
nie.

Die antwoord hierop: Jesus stel die nagmaal met hulle in, nie
vanweé hulle geslag in die eerste plek nie, maar omdat hulle
die verteenwoordigers en latere leiers van Sy kerk is. Daarom
is alle lidmate van Sy kerk in hulle betrokke by die instelling
van die nagmaal.

4.2.1.2 Dr Scholtz sé van Junias wat in Rom 16:7 moontlik
as apostel opgeneem kan word, dat die Nestlé-uitgawe van die




Griekse teks hierdie naam aandui as Junia, ‘n vrouenaam, en
nie as Junias, 'n mansnaam nie.

Dit is nie korrek nie. Die Nestlé-teks (26e uitgawe) plaas op die
a 'n lang streep, dus Junian. Volgens Arndt en Gringrich se
woordeboek moet dit dan as Junias opgeneem word. Indien
dit as 'n vrouenaam opgeneem word, kry die i die beklemto-
ning, dus Junian.

Daar is wel ‘n papirusfragment uit die derde eeu (p 46) wat
toon dat die naam moontlik Julia kon gewees het, maar die
verre meerderheid van die vroeé manuskripte het dit as Junias,
terwyl net twee ou manuskripte T (5e eeu) en W (5 eeu), dit as
Junia het. Die Vulgaat waarna dr Scholtz as getuienis vir die
vroulike naam verwys, is maar een van die tekskritiese ge-
tuienis en geensins so belangrik soos die ou Griekse tekse nie.

Indien dit wel as Junia opgeneem word of as Julia, kan dit
verstaan word dat sy die vrou is van Andronikus met wie sy
saamgenoem word (’Andronikus en Julia”).

4.2.1.3 “Die feit dat Maria se lied in die Bybel opgeneem is
(Lk 2:46vv — my invoeging) wys dat sy deur die vroeé Chris-
tene as profetes erken moes gewees het.”

Die enigste bewys wat dr Scholtz hiervoor gee, is dat sy soos
ander Bybelskrywers geinspireerd was toe sy die lied gemaak
het. Daarom is dit immers in die Bybel opgeneem.

Dit oortuig nie as bewys nie:

4.2.1.3.1 Al sou sy in daardie oomblikke 'n besondere in-
spirasie van die Heilige Gees gehad het, is dit geen bewys dat
sy dit blywend of selfs meermale gehad het nie.

4.2.1.3.2 Word Salomo as 'n profeet erken omdat van sy
werke in die Bybel opgeneem is? As met 'n profesie 'n spreek
of skrywe onder besondere inspirasie van die Gees bedoel
word, seker wel. Tog het Salomo onder inspirasie nie profesie
geskrywe nie, maar wysheid en was hy nie as profeet bekend
nie, maar as koning en wyse man.

4.2.2 Dr Scholtz probeer uit karige NTe gegewens bewys
wat nie daaruit bewysbaar is nie.

4.2.2.1 Om te sé omdat Maria, Trifena, Trifosa en Persis "vir
ons gearbei het” of 'in die Here gearbei het”” (Rom 16:6, 12),
dit beteken dat hulle amptelike werk verrig het, is om te veel
van sulke woorde af te lei. Dr Scholtz meen dit word bewys
deurdat die woord vir albei elders deur Paulus gebruik word
vir sy eie werk en die arbeid van apostels, voorgangers en
ouderlinge.

In Paulus se geskrifte kom hierdie woord volgens Moulton en
Geden 14 keer voor en word soos volg gebruik: sy eie arbeid —
5 keer vir amptelike werk, 1 keer vir werk met sy hande; amps-
draers — 2 keer; vroue — 3 keer; alledaagse werk — 2 keer;
medewerkers wat nie in die amp gestaan het nie (vgl. Gros-
heide oor 1 Kor 16:16) — 1 keer. Elders in die NT word die
woord 8 keer gebruik waarvan nie 1 keer op amptelike werk dui
nie.

4.2.2.2 So ook is dit geensins seker dat Paulus se aanduiding
van mense as sy ''medewerkers” beteken dat hulle in die amp
gestaan het nie, soos dr Scholtz impliseer ("“Paulus gebruik
hierdie woord — ‘medewerkers’, my invoeging — origens van
mense wat saam met hom in amptelike kerkdiens staan”). Het
Paulus nie almal wat gehelp het om die evangelie te versprei,
as medewerkers beskou nie? Die klem val op meehelp en mee-
werk in die uitbreiding van die evangelie, nie op amptelikheid
nie. Daar kan nie met sekerheid vasgestel word in watter hoe-
danigheid sy medewerkers elkeen gehelp het en wat die aard
van elkeen se hulp was nie. Ek het reeds hierbo na Grosheide
se kommentaar op 1 Kor 16:16 verwys.

Paulus sou mos in teenstrydigheid verval het indien hy sy
vroulike medewerkers wat ook “‘in die Here gearbei het” of “‘in
die evangelie saamgestry het” (Rom 16:12, Fil 4:2-3), sou
toegelaat het om in gemeentes te preek, maar die vroue in die
gemeente self sou verbied het om te spreek.

4.2.3 Dr Scholtz gebruik ook Skrifbewyse vir toelating van
die vrou tot die amp wat baie meer gewig dra.

4.2.3.1 1Tim 5:9-10 (“Laat 'n weduwee gekies word,
nie minder as sestig jaar oud nie, wat die vrou van een
man gewees het en getuienis van goeie werke het, as sy
kinders grootgemaak het, gasvry gewees het, die voete
van heiliges gewas het, verdruktes gehelp het en elke
goeie werk nagestreef het.”)

Dr Scholtz meen dat Paulus se opdrag dat weduwees
gekies word, dui op “die vroulike ekwivalente van die
ouderling-opsieners in 1 Tim 5:17”. Hy regverdig hierdie
stelling daarmee dat die strukturele opbou van die brief
aantoon dat Paulus 'n lang lys kontrasterende sake
langs mekaar stel en dat die weduwees in 5:9—10 met
die ouderlinge in 5:17 gekontrasteer word. Verder word
vir die weduwees ‘n aantal vereistes gestel wat grootliks
ooreenstem met die vir opsieners en diakens in hoofstuk
3. Onder 'n ander punt in sy artikel wys hy daarop dat die
Griekse woord vir “kies” hier in 5:9 beteken “op 'n lys
plaas, registreer” en beweer dan dat dit 'n mens laat
dink aan ‘n amptelike indiensstelling of bevestiging in 'n
amp.

4.2.3.1.1 Dit is moeilik om dr Scholtz se argument oor die
strukturele opbou van die brief te beoordeel omdat ek die
besondere strukturering nie ter insae het nie. 'n Vergelyking
tussen enige twee kommentare oor 'n Bybelboek toon egter
hoe subjektief 'n skrywer se strukturering daarvan kan wees.

4.2.3.1.2 Prof Groenewald noem ook in sy kommentaar op
hierdie verse die laaste twee argumente wat dr Scholtz hierbo
gebruik en kom myns insiens tot 'n beter gevolgtrekking: “Of
hierdie weduwees in 'n amp gedien het, is uit die gegewens
nie met beslistheid af te lei nie. Dit is wel duidelik dat hulle op
grond van sekere kwalifikasies uit 'n breér kring van weduwees
gekies is en op ‘n lys ingeskryf is om in die gemeente dien”
(Pastorale Briewe, bl 66). Die woord “kies”” het wel 'n tegniese
betekenis en kan volgens prof Groenewald dui op 'n inskry-
wing by 'n lys van ‘'n “orde van weduwees”. In die kerklike
literatuur van die eerste drie eeue, sé dr SP Dee (Christelijke
Encyclopedie vol 2, Diacones), vind ons gedurig melding van
weduwees wat tot die geestelikheid gereken was, die soge-
naamde viduaat of weduwee-instituut. Hulle het hulpdiens vir
biskoppe verrig en naas barmhartigheidswerk geestelike werk
onder vroue gedoen. Hy meen dat hierdie viduaat moontlik op
1 Tim 5:9— 11 teruggegaan het. Calvyn meen weer dat hierdie
weduwees diakonesse kon gewees het (Inst [V.3.9.) Uit dit
alles blyk dat ons kennis oor hierdie weduwees in 1 Tim
5:9- 10 te beperk is om met sekerheid vas te stel wat Paulus
met hulle in gedagte gehad het. In die vroeé kerk het hulle amp
saamgeval met die episkopaalse vorm van kerkregering en ons
het in die Ned Geref Kerk niks wat met hulle vergelykbaar is
nie.

4.2.3.2 Rom 16:1 (*...ons suster Febe wat 'n dienares is van
die gemeente in Kenchrée”’). Die woord vir dienares is
diakonos.

Dr Scholtz sé dat daar “nagenoeg eenstemmigheid by
eksegete is dat Febe (Rom 16:1,2) 'n vroulike diaken was".
Soos uit die 1979-Vertaling afgelei kan word, stem die NT'ci
wat daaraan gewerk het, nie saam nie. Hulle vertaal: “"Wat in
die gemeente van Kenchréé diens doen.” So ook die Bybel
met Verklarende Aantekeninge (‘Waarskynlik moet dit nie in
amptelike sin verstaan word nie, maar van barmhartigheids-
werk in die algemeen”). Die kommentare wat ek kon raad-
pleeg, toon dat daar groot verskil van mening oor Febe as

diaken is (Calvyn, Ridderbos, Murray, Jonker, Hendriksen,
Nygren, Wuest, Allen, Barrett, Newman and Nida).

Daar is egter baie sterk argumente vir Febe as diaken waarop
in 7.3 van hierdie gravamen ingegaan word.

4.2.3.3 Vrouens wat geprofeteer het.

Soos dr Scholtz meen ek ook dat daar in die NTe kerk vrouens
was wat die profetiese gawe besit het. Dit behandel ek in 7.2,

4.2.4 Dr Scholtz se argumente teen die geldigheid van die
swyggebod in 1 Kor 14:34 en 1 Tim 2:12 vir die kerk van alle
tye oortuig nie.

4241 1 Kor 14:34-35 probeer dr Scholtz tot die ge-
meentesituasie in Korinte en tot die getroude vrou beperk. Dit
is reeds behandel in 4.4.3 van hierdie gravamen.

4.2.42 1Tim 2:11-12

Dr Scholtz probeer hierdie swyggebod tot die huwelik beperk
en ontken uitdruklik dat dit die erediens insluit. Sy gronde hier-
voor is die volgende:

4.2.4.2.1 Daar staan niks van gemeentelike byeenkomste
nie.

Ek glo nie dat 'n mens op 'n argument moet antwoord deur
bloot net ‘'n gesaghebbende standpunt daarteenoor te stel
nie. Elke eksegetiese standpunt moet op grond van sy eie
argumente in die lig van die gedeelte van die Skrif wat dit
bespreek, beskou word, en daar moet nie eerstens gekyk word
na hoe bekend of gesaghebbend die persoon is wat dié
betrokke standpunt handhaaf of weerspreek nie. Selfs groot
teoloé en bekende eksegete se menings kan 'n voorbeeld wees
en nie die toets van Skrifgetroue, kritiese ontleding deurstaan
nie. Daar is uiteindelik net een gesaghebbende eksegeet en
leidraad vir die verstaan van die Skrif, naamlik die Heilige Gees
en die Skrif self. Tog dra die mening van manne wat hulleself
as betroubare leermeesters bewys het, gewig, omdat hulle
bekend is as manne van kennis en insig en reeds bewys het dat
hulle die Skrif nie verdraai nie, maar altyd eerlik daarmee pro-
beer omgaan.

As ek prof Groenewald en ander eksegete aanhaal, moet dit in
die lig hiervan gesien word. Prof Groenewald sé van 2:1—3:16
dat ons daarin “‘die oudste voorskrifte vind vir die reéling van
die godsdiens en die kerkregering in die gemeente” en van
2:1—15 spesifiek: “'Eers praat hy oor die erediens waar voor-
bidding gedoen moet word en manne en vroue onderskeidelik
hulle rol moet speel’” (Die Pastorale Briewe, bl. 30).

Persoonlik neem ek dat 2:1— —5 op sowel die gemeenteby-
eenkoms as die man en vrou in hulle persoonlike en huislike
lewe slaan. Dat vir owerhede gebid moet word en dat die vrou
haar behoorlik moet klee, geld tog nie net vir die een of die
ander nie, maar binne sowel as buite die erediens. So ook geld
2:11 =12 vir die vrou in haar verhouding tot haar man in die ge-
meentebyeenkoms en in die huis, hoewel meer op eersge-
noemde as laasgenoemde (sien 7.6.1.4).

4.2.4.2.2 Die wenslikheid van moederskap in 2:15 toon dat
Paulus se swyggebod in 2:11— 14 op die huwelik slaan.

Vers 15 is die afsluiting van 'n hele perikoop oor die vrou wat in
vers 9 begin met “so ook moet die vroue...”” Die “so ook”
toon dat hierdie perikoop aansluit by die vorige een oor voor-
bidding en spesifiek by die vorige vers se bevel dat “die manne
op elke plek moet bid en heilige hande ophef sonder toorn en
twis”’.

So moet die vroue se gebede gepaard gaan met heiligheid (vgl
“heilige hande ophef” in vorige vers). Deel van die vrou se
heiligheid kom uit in haar beskeidenheid en ingetoéndheid wat

weer onder andere in haar kleredrag en versiering blyk. Hierdie
beskeidenheid en ingetoéndheid werk ook verder uit in haar
onderdanigheid aan die man wat onder andere inhou dat sy
hom nie moet onderrig of oor hom moet heers nie. Die vrou se
beskeidenheid en ingetoénheid is deel van haar en kan nie net
tot een situasie beperk word nie. Dit geld in die kerk en in die
huis, so ook hoe dit moet uitwerk in haar kleredrag en in haar
verhouding tot die man.

Vers 15 sluit dan die perikoop af deur te sé: 'Sy sal gered word
deur kinders te baar...” In die vorige twee verse het Paulus die
vrou se onderdanigheid aan die man gegrond in God se skep-
pingsordening deurdat Hy Adam eerste gemaak het, asook in
Eva se val. As gevolg van laasgenoemde het God aan haar
gesé dat sy met smart kinders sou baar en dat die man oor
haar sou heers (Gen 3:16). Die onderdanigheid in 1 Tim
2:11,12 sluit aan by die skeppingsordening en by die “‘man sal
oor jou heers’’ in Gen 3:16, terwyl die kinders baar in 1 Tim
2:15 aansluit by die “met smart sal jy kinders baar” in die
eerste deel van hierdie vers in Gen 3 waarin die belofte gegee
word van die saad van die vrou. Deurdat die vrou kinders baar
is redding vir haar en haar kinders bewerk omdat die Verlosser
deur haar saad en skoot in die wéreld gekom het. Nog steeds
word sy “‘gered deur kinders te baar’’, maar dan in die sin dat
moederskap salig (gelukkig) maak. Daarin vind die vrou haar
hoogste vervulling en geluk as vrou.

Paulus sé dus vir die vrou dat die vioek wat deur die val oor
haar gekom het, deurdat sy kinders baar, weggeneem is — sy
word gered deur haar Saad wat in die wéreld gekom het.
Aangesien verlossing hierdeur gekom het, sal haar besondere
geluk as vrou dan in moederskap voortgesit word. Moeder-
skap behels ook die opvoeding en geestelike vorming van haar
kind, soos Paulus impliseer in die woorde: *...mits hulle bly in
geloof en liefde en heiligmaking met ingetoéndheid.” Indien
haar kinders nie so gevorm word nie, sal die vrou opnuut ont-
dek dat sy met smart kinders gebaar het.

Die vrou vind dus nie in die kerk en in die huwelik haar geluk
deur oor die man te regeer nie, maar deur haar rol as moeder te
vervul. Paulus beperk nie die swyggebod tot die huwelik deur
na moederskap te verwys nie, maar wys eerder op wat God
self na die val van Eva vir haar as haar groot bydrae tot die
mens se ontwikkeling en geluk aangetoon het,

4.2.4.2.3 Die uitdrukking wat Paulus gebruik (oor die man
heers nie") sou dan aan die destydse straattaal ontleen wees
en eerder beteken dat die vrou op die man se kop sit.

Ek kon gee bevestiging hiervoor vind, maar dit mag so wees.
Dit is egter geen argument om te bewys dat die swyggebod
net tot die huwelik beperk is nie.

4.2.4.2.4 |Indien die swyggebod nie tot die huwelik beperk is
nie, “’sou die kerk al lankal beswaar moes gemaak het teen
vroue in die Parlement en in ho& posisies..."”

Ek kan nie dink dat dr Scholtz hiermee bedoel dat die posisie
van die vrou in die samelewing vandag aan die kerk moet voor-
skryf hoe ons die Skrif moet verstaan nie. Dit sou 'n verwerp-
like hermeneutiese uitgangspunt wees.

Indien die kerk oortuig is dat die samelewing oor enige saak
dwaal, moet hy beswaar maak. Daar is geen heilige koeie in
die samelewing nie. Die Skrif se gesag gaan bo alle ander uit.

Die situasie in ‘'n samelewing mag egter vereis dat die kerk se
effektiefste manier van beswaar nie negatief moet wees nie,
maar positief, deur onderrig en deur ‘'n meer Skrifgetroue
voorbeeld van 'n saak te skep.

4.2.4.2.5 Die woord vir onderrig (“didaskein’) beteken in 1
Tim so iets as ‘‘vermaan’’ of ‘berispe’’ en het niks te doen met
die werk van 'n leraar nie.




Die woord word ook in 4:11 en 6:2 gebruik vir wat Timothels
moet doen. Wil dr Scholtz beweer dat Paulus se opdrag aan
Timothels in hierdie verse om “‘hierdie dinge te leer”’ niks te
doen het met onderrig in gemeentes nie? Juis die feit dat dit vir
Timothelis se werk gebruik word, kan daarvoor pleit dat dit
ook in die vrou se geval in 2:11 sien op onderrig in die ge-
meentebyeenkoms. 'n Mens kan ook met reg vra waarom die
woord in 1 Timothelis meer berispe en vermaan sal beteken,
terwyl dit elders in die NT leer of onderrig aandui?

4.2.4.2.6 Die Heilige Gees het dit toegelaat dat vroue
meehelp in die skrywe van die Bybel (bv Debora, Hanna en
Maria se lofsange in Rig 5, 1 Sam 2:1—10 en Luk 1:46 —56).
Vroue het dus bygedra tot die Boek waaruit die kerk geleer
word.

As dr Scholtz hiermee impliseer dat vroue tot die leraarsamp
toegelaat mag word, gaan hy te ver. Daar moet onderskei
word tussen vroue se lofsange in groot momente van God-
delike seén in hulle lewe wat by die historiese raamwerk as 'n
heerlike reaksie op 'n daad van God opgeteken is, en leringe in
‘'n amp wat gesag in die gemeente behels.

4.3 “lIs Manlike Eersug nie onder meer in die Pad van
NG Diakonesse” — Dr MTS Zeeman, Die Kerkbode, 29
September 1982.

Dr Zeeman is in die kerk bekend vir sy geskrifte oor kerkleer en
Skrifgedeeltes. Hoewel ek verbaas was dat hy hom so kritiek-
loos met dr Scholtz se artikel kon vereenselwig, toon sy artikel
waarom hy met reg 'n goeie naam deur sy geskrifte verwerf
het.

Omdat ek op verskeie van die Skrifgegewens wat hy behandel,
reeds ingegaan het of in 'n volgende deel van hierdie
gravamen sal ingaan, kyk ek hier net na argumente wat nie
elders behandel word nie.

4.3.1 "“Rom. 12:1 en 1 Kor 12 wys op die groot ver-
skeidenheid dienste en gawes (charismata — my invoeging) in
die gemeente en elkeen van die lidmate (mans, vrouens, jong-
en oumense — my invoeging) kom daarvoor in aanmerking.”
Die apostelamp is die enigste amp wat vir mans gereserveer
was.

Omdat die Gees soewerein is, deel Hy uit aan elkeen afson-
derlik soos Hy wil. Dit is die groot beginsel wat in 1 Kor 12:11
gestel word in verband met die persone aan wie Hy Sy gawes
uitdeel. In 1 Kor 12:28 gee Paulus 'n soort opsomming en inde-
ling van die genadegawes en dienste wat die Gees werk: “'En
God het sommige in die gemeente gestel: in die eerste plek
apostels, ten tweede profete, ten derde leraars, daarna kragte,
daarna genadegawes van gesondmaking, helpers. regeringe,
allerhande tale.”

Daar is geen bewys uit die NT dat die vrou in enige diens ges-
taan het of 'n genadegawe op so 'n wyse beoefen het dat dit
‘haar onderdanigheid aan die man in gedrang gebring het nie.
Dit impliseer dat dienste wat regering behels het, uitgesluit
was.

4.3.2 “Priscilla, 'n vrou, |é aan Apollos, 'n man, die weg van
saligheid uit (Hand. 18:26)".

Die betrokke teks lui so: "Hy het begin om in die sinagoge
vrymoediglik te spreek; toe Priscilla en Akwila hom hoor, het
hulle hom opsygeneem (vgl Arndt en Gingrich oor proslam-
bano) en noukeuriger die weg van God aan hom uitgelé” (eie
vertaling).

Ons lees ses keer in die NT van hierdie egpaar (Hd 18:2, 18, 26;
Rom 16:3; 1 Kor 16:19; 2 Tim 4:19) en volgens die Griekse teks
word Akwila net twee keer voor Priscilla genoem (Hd 18:2; 1
Kor 16:19). Uit die voorrang wat Priscilla in die aanduiding van
hierdie egpaar geniet, is al afgelei dat sy moontlik uit 'n adellike

familie was (vgl Bruce op Hd 18:2 — 3). Dit is ook moontlik om
hieruit af te lei dat Priscilla ‘'n sterker persoonlikheid as haar
man was en selfs dat sy meer beindruk het in haar toewyding
aan die Here en ywer vir die evangelie.

Indien hierdie moontlikhede korrek is, kan hierdie Skrifge-
deeltes oor hulle soos volg met ander oor die posisie van die
vrou in verband gebring word:

4.3.2.1 Akwila se hoofskap het beteken dat hy in hulle huwelik
pragtige ruimte vir sy vrou geskep het om as vrou haar talente
te gebruik en haar persoonlikheid te laat geld. Dit dui daarop
dat’ hy verstandig met haar saamgeleef het en aan haar eer
bewys het (1 Petr. 3:7).

4.3.2.2 Dit val egter op dat in een teks waarin van hulle twee
in die verband van hulle gemeente gepraat word (1 Kor 16:19),
Akwila eerste genoem word (“...Akwila en Priska saam met
die gemeente by hulle aan huis”), terwyl in 'n ander Priscilla
weer eerste genoem wor: “Groet Priska en Akwila... en die
gemeente by hulle aan huis” (Rom 16:3,5). Dit toon myns in-
siens dat daar nie te veel van hierdie rangorde van hulle name
gemaak moet word nie.

4.3.2.3 Uit Hd 18:26 is dit duidelik dat Priscilla nie op haar eie
Apollos onderrig het nie, maar saam met haar man, en dat
hulle dit nie in die sinagoge gedoen het nie, maar eenkant,
privaat. Watter aandeel Priscilla in hierdie onderrig gehad het,
word meer deur die eksegeet se vooroordele bepaal as deur
eksegese. Sy kon net biddend bygesit het of 'n aktiewe rol in
die onderrig self gespeel het, in 'n mindere of meerdere mate.

4.3.2.4 Uit die verwysing na hulle in die NT is dit duidelik dat
hierdie egpaar tot groot seén was in die kerk en vir die apostel
Paulus baie beteken het. Dit is te betwyfel dat hulle dit sou kon
gewees het as hulle verhouding as man en vrou sodanig was
of Priscilla so 'n posisie in die gemeentes waar hulle gekom
het, ingeneem het dat dit die apostels se voorskrifte oor die
vrou en haar verhouding tot die man sou ondermyn het. Indien
Priscilla die sterk persoonlikheid en toegewyde vrou was wat
die voorrang van haar naam laat vermoed, sou dit juis des te
meer beindruk het omdat sy haar man steeds as die hoof geéer
en laat voorgaan het. Sy was 'n uitstaande Christen-vrou in
die NTe kerk wat deur haar geheiligde, nederige vroulikheid
miskien meer beindruk het as haar man met sy geheiligde
manlikheid. Juis daarom sou enige aandeel wat sy in Apollos
se onderrig gehad het (Hd 18:26), nie die welsprekende
Apolles met sy leierspersoonlikheid afgestoot het nie, maar
hom net nog dieper oortuig het van die suiwerheid van die
evangelie wat mense herstel tot God se bedoeling met hulle.

6.3.2.5 Dr Zeeman sluit sy artikel af met die beroep dat ons
ons eerlik moet afvra of 'n sondige ampshoogheid en manlike
eersug nie deels in die pad staan van die oopstel van
diakenamp vir die vrou nie.

Ek vind hierdie slotsin jammer en uit pad met die res van sy ar-
tikel.

Elkeen wat beswaard voel oor die besluit van die Algemene
Sinode om die vrou wel tot die diakenamp toe te laat, sal
homself oor sy eie motiewe en gesindhede hierin, net soos in
alle ander sake, sekerlik onder die leiding van die Gees en die
Woord moet stel. Dr Zeeman meen blykbaar dat in sy en in dr
Scholtz se artikel die Woord voldoende oor die saak uiteen-
gesit is en dat al wat oorbly nou eerlike ondersoek van die hart
1S.

Wat gesindheid en motief betref, probeer ekself eerlik voor die
Here te staan en was al heel dikwels in gebed oor die saak in
volkome gewilligheid om hierdie gravamen te los. Wat waar-
dering vir die vrou betref, staan ek vir min agter en wil juis help
om die beeld van die vrou wat die Bybel voorhou in die kerk uit
te bou. Wat oortuiging en insig in die Woord betref, meen ek

dat ek nie oppervlakkig en bevooroordeeld daarmee omgaan
oor hierdie saak nie en in alle waarheid van dr Zeeman en
ander moet verskil oor wat hulle ook in eerlikheid meen die
Skrif oor hierdie saak leer. Indien ek dwaal, ontvang ek graag
korreksie. Tot dan glo ek is my besware Skrifgefundeerd en
grondig genoeg om 'n gravamen te regverdig en die eerlike
aandag van die kerk te geniet.

5. PROF DR JA HEYNS OOR DIE POSISIE VAN DIE
VROU NAAS DIE MAN IN SY DOGMATIEK

Prof Heyns word vanweé sy kennis, geskrifte en bydrae op
kerklike gebied tereg as een van ons kerk se leidende teoloé
gerespekteer. Ek glo dat sy pleitbesorging vir die toelating van
die vrou tot die diakenamp op die Algemene Sinode van 1982
‘n besondere bydrae gelewer het om die Sinode tot ‘'n posi-
tiewe besluit oor die saak te beweeg. Vanweé my agting vir sy
bekwaambheid as teoloog vind ek dit jammer dat ek van hom
moet verskil. Ongelukkig kan ek sy standpunt net beoordeel
uit wat hy in sy Dogmatiek oor die verhouding tussen man en
vrou skryf.

5.1 Vir die saak waaroor dit in hierdie gravamen gaan, is hfst
6 4.4 -5 hier van belang.

Hy beklemtoon dit dat man en vrou saam deur God geskape
is, die beeld van God genoem word, geseén word, 'n opdrag
van God ontvang wat 'n voortplantingstaak en kultuurtaak
behels, in sonde val en die belofte van die saad wat verlossing
sal bring, ontvang. Al hierdie dinge beklemtoon hulle gesa-
mentlikheid en dat die vrou van geen taak vanweé haar geslag
uitgesluit is nie.

"“Dat die man eerste geskape is, beteken dat in die verhouding
van man en vrou 'n sekere rangorde ingebou is, wat aan die
man 'n bepaalde leiersposisie toeken. Maar dit beteken geen
oomblik ‘'n meerderwaardigheid van die man met betrekking
tot die vrou, of 'n minderwaardigheid van die vrou met betrek-
king tot die man nie.”

Die gevolg van die sondeval is dat die man se leiersposisie tot
'n heersersposisie geword het en die vrou se hulp aan die man
haar verleiding van hom. ““Ook hierdie sondige verwording in
die verhouding van man en vrou, het Jesus Christus herstel en
aan die vrou ereplek naas en saam met die man teruggegee.”

In hst 6 4.2 sé dr Heyns onder andere: “'Geskape deur God is
die manlike mens en die vroulike mens gelyk, maar as
manlike mens is hulle as aanvulling vir mekaar bedoel. Uit-
druklik word die skepping van die vrou in Gen 2:18 dan ook as
‘n hulp vir die man aangekondig. Daarmee word natuurlik nie
bedoel dat die vrou daar is ter wille van die man nie, maar dat
hulle daar is vir mekaar.” Prof Heyns se standpunt kan uit dit
alles met reg opgesom word as dat man en vrou in alles gelyk
is, maar dan so dat hulle aanvullend naas mekaar staan.

5.2 Ek meen dat prof Heyns se standpunt nie ooreenstem
met wat die apostel Paulus leer nie.

5.2.1 1 Kor 11:3,7—12 (“3. Maar ek wil hé dat julle moet
weet dat Christus die hoof is van elke man, en die man die
hoof van die vrou, en God die hoof van Christus, 7. Want
‘n man moet die hoof nie bedek nie, omdat hy die beeld en
heerlikheid van God is; maar die vrou is die heerlikheid van die
man. 8. Want die Man is nie uit die vrou nie, maar die vrou
uitdieman. 9. Want die man is ook nie ter wille van die vrou
geskape nie, maar die vrou ter wille van die man. 10. Daarom
moet die vrou ‘'n (aanduiding van) gesag op die hoof hé ter
wille van die engele. 11. En tog, in die Here is die man nie
sonder die vrou nie, en die vrou ook nie sonder die man
nie. 12. Want soos die vrou uit die man is, so is ook die man
deur middel van die vrou; maar alles is uit God."”)

5.2.1.1 Hoe belangrik die beginsel van gesag is in die
verhouding van man en vrou, blyk daaruit dat die apostel dit
binne ‘n hele hierargie van gesag plaas: God — Christus —
man — vrou (vs 3). Elkeen is die hoof van die een wat na
Hom/hom genoem word. Net so min as wat daar twyfel kan
wees oor die man se onderdanigheid en ondergeskiktheid aan
Christus, kan daar binne hierdie raamwerk twyfel wees oor die
vrou s'n aan die man.

5.2.1.2 Die man is die beeld en heerlikheid van God, maar die
vrou is die heerlikheid van die man (vs 7).

Waar prof Heyns na aanleiding van Gen 1:27 beklemtoon dat
die man en vrou saam die beeld van God is, stel Paulus hier 'n
ander perspektief: Die man is die beeld van God, maar omdat
God 'n God van heerlikheid is waarvan die man ook uitdruk-
king is, moet die man om volle beeld van God te wees, ook uit-
drukking hé van sy heerlikheid en dit is die vrou. In lyn met die
gesagshierargie in vers 3 van Paulus se verdere gedagtegang
sou ‘'n mens kon sé dat waar God se heerlikheid gesien word in
Sy gesag en heerskappy oor die man, die man se heerlikheid
dan weer gesien word in sy gesag oor die vrou. Heerlikheid
hier is dus 'n begrip wat ten nouste saamhang met gesag in die
verhoudinge. Man en vrou is dus saam beeld van God (Gen
1:27) in die sin dat die vrou die man as beeld van God ver-
volmaak deurdat sy die man se heerlikheid is. (Sien die
opmerking hierby hieronder, punt 6.2.1.9). Prof Heyns se sie-
ning van die man se heerskappy oor die vrou as 'n sondige ver-
wording wat na die sondeval ingetree het, word hiermee
natuurlik weerspreek.

6.2.1.3 Teenoor Prof Heyns se uitdruklike stelling dat die
vrou nie ter wille van die man gemaak is nie, sé Paulus as
verdere uitbouing van die vrou as heerlikheid van die man:
“Want die man is ook nie ter wille van die vrou geskape nie,
maar die vrou ter wille van die man’* (Vs 9). Om dit te beklem-
toon, stel die apostel dit eers negatief en dan positief. Dit sé&
Paulus na aanleiding daarvan dat die man nie uit die vrou
geneem is nie, maar dat God die vrou uit 'n deel van die man
gemaak het (vs 8).

5.2.1.4 Hierdie Skrifgefundeerde, gesagvolle uiteensetting
van die man se posisie teenoor die vrou deur die apostel,
moenie in die lug bly hang nie, maar uitwerk in die gemeente,
en dit onder andere daarin dat die vrou in die gemeentebyeen-
koms 'n aanduiding van die man se gesag op haar hoof moet
hé. Later in 1 Korinthiérs word dit weer in die swyggebod
verder deurgevoer (14:34 — vgl. “wet" hier met wat Paulus in
11:7-9 s8).

5.2.1.6 Hoedat die gemeente deel is van die koninkryk van
die hemele, kom uit deurdat die apostel sé dat die vrou hierdie
aanduiding van gesag op haar hoof moet hé “‘ter wille van die
engele.”” In die koninkryk van die hemele, kom uit deurdat die
apostel sé dat die vrou hierdie aanduiding van gesag op haar
hoof moet hé “ter wille van die engele.” In die koninkryk van
die hemele moet alles geskied soos God dit verorden het,
anders neem die engele as wesens van God se heerlikheid wat
voortdurend sy wil doen, aanstoot en is ons vir hulle 'n
struikelblok aangesien hulle juis vir diens uitgestuur word ter
wille van die wat die saligheid sal beérwe (Hebr 1:14).

5.2.1.6 Eers nadat die apostel hierdie verhouding tussen man
en vrou beklemtoon het, kom hy dan uit by wat prof Heyns
tuisbring, naamlik man en vrou se eenheid met, behoefte aan,
aanwysing op en afhanklikheid van mekaar. Dit vloei eintlik
vanselfsprekend voort uit wat hy oor die vrou as heerlikheid
van die man gesé het. Nou stel Paulus dit ten opsigte van die
geestelike lewe en die natuurlike lewe: In die Here is man en
vrou nie sonder mekaar nie en sonder die een sou die ander nie
gewees het nie (eers is die vrou uit die man geneem en daarna
word die man uit die vrou gebore. In Gal 3:28 sé hy dat in
Christus, in die eenheid wat Hy bewerk, "’daar nie man en vrou




is nie.”’ Tog hef dit nie die natuurlike skeppingsgegewe verskil
op nie, soos Paulus tuisbring deur te sé dat die man alleen
deur die vrou gebore kan word.

Dit mag lyk of die apostel in verse 11 — 12 weerspreek wat hy in
verse 3, 7 — 8 gesé het. Die waarheid is eerder dat verse 11— 12
aanvullend by die vorige is. Die man se posisie as hoof van die
vrou mag nie beteken dat hy die vrou moet geringskat nie. Hy
moet haar eer want sy is in Christus aan hom gelyk en sonder
haar sou hy nie in die wéreld kan voortbestaan nie. Sy weer
moenie hierdie waarhede so uitlewe dat haar onderdanigheid
aan die man daardeur in die gedrang kom nie.

5.2.1.7 Dit bring ons by 'n saak wat blykbaar baie hinder in
Paulus se leer oor die vrou se posisie ten opsigte van die man,
naamlik of hiermee geimpliseer word dat die man meerder-
waardig teenoor die vrou en die vrou minderwaardig teenoor
die man is (vgl prof Heyns in die aanhaling hierbo: ““Maar dit
beteken geen oomblik ‘n meerderwaardigheid van die man
met betrekking tot die vrou, of ‘n minderwaardigheid van die
vrou met betrekking tot die man nie.”)?

Ek meen hierdie verse in 1 Kor 11 toon dat dit 'n valse afleiding
is dat ‘'n mindere posisie in 'n gesagsverhouding minderwaar-
digheid beteken. Inteendeel, dit alles moet gesien word binne
die raamwerk van baie hoé eer.

Dit is geen vernedering vir die man om Christus as sy hoof oor
hom te hé nie. Hy is die Koning van die konings. Hy maak ko-
nings van almal oor wie Hy regeer. Hy verheerlik hulle. So ook
is daar nie sprake van vernedering of minderwaardigheid vir
die vrou in haar onderdanigheid aan die man as haar hoof en
heerser nie. Enige man wat enige vrou in oneer behandel en
verneder, bring skande oor homself en beklad sy heerlikheid.

God waak vir Sy eer en heerlikheid en laat nie Sy gesag en
heerskappy deur die man omverwerp nie. Hy waak nog meer
daarvoor deur die man wat Sy heerlikheid is, te versorg, te red
en te verheerlik. So moet die man met die vrou ook maak. Hy
moet haar eer en na Christus lei. Hoe meer hy haar eer, hoe
meer eer hy sy eie heerlikheid. Dan moet hy dit egter nie so
doen dat sy gesag oor haar daardeur in gedrang kom nie. Dan
word sy hoé agting vir die vrou selfverydelend. Daar is geen
sprake in die verhouding van man en vrou tot mekaar van
minderwaardigheid nie, maar wel van meerderwaardigheid.
Deurdat die vrou die man as haar hoof eer, stel sy hom in die
posisie om haar te eer. Deur sy meerderwaardigheid oor haar,
is sy meerderwaardig en moet hy haar al hoe meer meer-
derwaardig maak. Hoe groter sy meerderwaardigheid, hoe
groter haar meerderwaardigheid. Dit is waar van die man in sy
verhouding tot Christus en dit moet ook waar wees van die
vrou in haar verhouding tot die man.

5.2.1.8 Dit is opvallend dat Paulus so van die vrou as
heerlikheid van die man praat en van die man en vrou wat nie
sonder mekaar in die Here is nie, terwyl hyself ongetroud was.
Dit bring maar net verder die waarheid tuis dat dit nie hier gaan
om man en vrou in die huwelik nie, maar in die algemeen,
anders sou Paulus as man nie sy heerlikheid gehad het nie. In
Christus is hy egter ook nie sonder die vrou nie.

5.2.1.9 As opmerking by (ii} hierbo oor die vrou as die man
se heerlikheid wil ek vra of ons die vrou as vrou dan nie ook
moet sien as na die beeld van God geskape nie? Waar die vrou
in ware geregtigheid en heiligheid geskape was, is sy natuurlik
ook draer van die beeld van God (Ef 4:24). By haar werk hier-
die geregtigheid en heiligheid onder andere uit in haar aanvaar-
ding van haar posisie teenoor die man soos God dit bepaal het.

Hierin word dan ook verder gesien hoedat man en vrou saam
die beeld van God uitmaak omdat heiligheid en geregtigheid
nie net inherente eienskappe is nie, maar in verhoudinge
uitwerk en geopenbaar word.

5.2.2 1Tim2:11-14
Dat prof Heyns aan die vrou se ondergeskiktheid aan die man
as iets wat met die skepping gegee was en na die sondeval
bevestig is, nie in sy Dogmatiek reg laat geskied nie, word ook
in hierdie verse gesien.

5.2.2.1 Die wyse waarop die apostel hier van die vrou se
onderdanigheid praat, toon tog duidelik aan dat haar onder-
danigheid 'n ondergeskiktheid behels. Haar onderdanigheid
beteken immers in hierdie verse dat sy haar in stilte moet laat
leer en nie oor die man moet heers of hom moet onderrig nie.
Hierdie swyggebod grond Paulus daarin dat Adam eerste
gemaak is (vs 13). Prof Heyns sien in hierdie voorrang
van Adam in die tydsorde dat dit wel aan hom 'n bepaalde
leiersposisie toeken, terwyl Paulus tog duidelik aantoon dat
die vrou daardeur aan die man ondergeskik gemaak was en dat
sy nie gelyke gesag naas die man gehad het nie. Die man was
nie net 'n eerste van twee gelykes nie.

5.2.2.2 Prof Heyns sé dat die man se leiersposisie eers na die
sondeval ‘'n heersersposisie geword het. Die tweede rede wat
Paulus aangee vir die vrou se ondergeskiktheid aan die man is
dan ook die sondeval: ““Adam is nie verlei nie, maar die vrou
het haar laat verlei en in oortreding gekom (vs 14).

Saam met vers 13 gelees is dit duidelik dat die apostel Paulus
die onderdanigheid van die vrou sien as iets wat God voor die
sondeval al gegee het en wat hy met die sondeval bevestig
het. Dit lyk of prof Heyns in sy siening weer die klem wil laat
val op die strafelement waarvan duidelik in Gen 3:16 ("...en hy
sal oor jou heers’’) sprake is. Om reg aan albei hierdie aspekte
van die vrou se onderdanigheid te laat geskied, naamlik dat die
vrou se posisie voor en na die sondeval dieselfde was, maar
dat daar tog ook in Gen 3:16 'n strafelement is, het ek die
verklaring daarvoor gegee wat u vind in my antwoord op die
artikel van mev Joey van Niekerk 5:1.1.

5.3 Uit prof Heyns se standpunt dat geen taak van die man
vir die vrou uitgesluit is nie, kan natuurlik bepleit word dat alle
ampte in die kerk daarom vir die vrou oopgestel moet word.

Ek meen dit kan nie betwis word dat in sowel die OT as die NT
die vrou se taak byna uitsluitlik tot haar huis as vrou en moeder
beperk was nie. Die enkele vroue wat in die openbare lewe
vanweé besondere gawes van die Gees opgetree het, het aan
hierdie algemene reél geen verskil gemaak nie. Die diens-
doende vroue by die tabernakelpoort (Ex 38:8) se rol in die
tabernakeldiens was so ondergeskik dat dit nie as teenargu-
ment kan geld nie. Dat Paulus daarby die vrou van lering en
regering in die gemeente uitsluit, word in hierdie gravamen juis
betoog. Dat sy as hulp vir die man gemaak is, sluit dit uit dat
sy vanwesg eie reg op die man se terrein mag optree. Haar rol is
vanweé haar skeppingsbepaaldheid altyd bedoel om onder-
steunend van aard te wees.

6. BYLAE 13 VAN DIE AKLAS-VERSLAG, ALGE-
MENE SINODE AGENDA 1978, BLE 272-275

Dit is nodig om in hierdie gravamen nie net die argumente wat
na jou mening verkeerd is, te weerlé nie, maar om ook 'n
positiewe uiteensetting te gee van wat dan die Skrif se lering
oor die vrou in die amp is.

Hiervoor verwys ek die eerwaarde vergadering wat hierdie
gravamen oorweeg, na die bogenoemde bylae, Ek wil egter
graag daarop verder uitbrei en sekere punte daarin aanvul, ter-
wyl ek ook in alle eerlikheid moet aandui waarin ek van hierdie
bylae op eksegetiese punte verskil.

6.1 “Debora wat Israel gerig het” (Rig 4:4)
Tereg sé bylae 13 dat dit niks te doen het met die besondere

amp in die kerk nie (3.5.1). Dat Debora se optrede geen nuwe
riglyn vir leierskap in Israel geskep is nie, is daaruit duidelik dat
geen verdere vroulike rigters geroep was of dat vrouens later
as amptelike leidsters oor mans regeer het nie. Debora was 'n
uitsondering op die reél.

6.2 Vroue wat geprofeteer het

Bylae 13 is hiervoor baie kort en wys net enige poging af om
hieruit tot copstelling van die amp vir die vrou te kom: “Maar
die gawe van profesie laat niemand ipso facto vir die
besondere amp kwalifiseer nie. Dit is ‘'n genadegawe wat die
Gees afgesien van 'n amptelike funksie gee aan wie Hy wil (vgl
1 Kor 12 en Hand 21:9)" (3.5.1.1).

“Daar was ook vroue met ander spesiale gawes, soos die
dogters van Filippus, wat die profetiese gawe besit het, maar
hoewel hulle vader diaken was, is daar geen aanduiding dat
hulle amptelik gedien het nie. Daarteenoor stel Hand 14:23 dit
juis duidelik dat op ‘elke plek ouderlinge aangestel is’" (3.5.2).

Daar is egter twee probleme in verband met vroue wat
geprofeteer het, waarop ingegaan moet word om eerlik oor die
Skrif se getuienis oor die vrou in die amp te wees. In Ef 4:11 lees
ons dat profete een van die ampte is wat God gegee het om in
die gemeente die heiliges toe te rus en op te bou. Dit is 'n
vraag of die vroue wat geprofeteer het, ja, almal wat so
gespreek het, in hierdie amp gestaan het? In 1 Kor 11:5 is
sprake van vroue wat in die gemeentebyeenkoms geprofeteer
het. Hoe moet dit gerym word met Paulus se swyggebod in
14:34?

Ek meen die antwoord hang saam met wat ons onder “‘profe-
tering” en “profeet”” moet verstaan. Uit OTe gegewens word
die volgende duidelik:

6.2.1 lemand profeteer waneer hy bonatuurlik deur die Gees
vervul en tot spreke beweeg word. Daarom lees ons dat mense
profeteer wanneer die Gees op hulle rus en daarna nie meer nie
(Num 11:25,26), wanneer die Gees op hulle kom (Num 24:2; 1
am 19:20; 2 Kron 15:1, 20:14) en wanneer hy oor mense vaar-
dig word (1 Sam 10:10). Die profeet is daarvan bewus dat hy
nie spreek nie, maar God deur hom en kan daarom sé: “So
spreek die Here" (bv Amos 3:8, Eseg 39:1). Daarom sé& Petrus
ook dat geen profesie ooit deur mense se wil voortgebring is
nie, maar deurdat die Gees “‘drywe’’ (2 Ptr 1:21).

6.2.2 Wat die inhoud van hierdie profetiese spreke betref, is
dit “'n woord van die Here'’ wat tot die profeet kom (bv Jer
11:1, ens). Dit is 'n bonatuurlike openbaring (Amos 3:7) wat
aan die profeet gegee word en daardeur weet die persoon iets
wat nie deur die natuurlike prosesse van kennisverkryging
moontlik is nie.

6.2.3 Almal wat profeteer, is nie noodwendig mense wat
daarom die profeteamp beklee nie, soos die oudstes in Num
11:25, Saul in 1 Sam 10:10 en Saul se boodskappers in 1 Sam
19:20.

6.2.4 Profeteer was daarom iets heeltemal anders as die
onderrig uit die wet wat die priestrs en die Leviete gegee het
(Mal 2:7, Jer 18:18, Neh 8:8,9).

Ek meen hierdie besonderhede is ook van toepassing op die
profetering en die profete/es in die NT. Dat hulle spreke nie
dieselfde is as wat die gewone prediking was nie, blyk daaruit
dat vir die gewone prediking of onderrig daar die amp van die
leraar was. In 1 Kor 14:6 word profesie onderskei van onder
andere “kennis... of lering” en in 12:28 word profete onder-
skei van apostels en leraars.

Vanweé die toeskrywing van profesie aan die direkte,
bonatuurlike spreke van die Heilige Gees deur 'n persoon word
die profete daarom ook as deel van die kerk se fondamente
aangedui en net na die apostelamp geplaas (Ef 2:20).

Dit was dus 'n heel besondere en buitengewone amp en
spreke en ons het niks in die Ned Geref Kerk vandag wat
hieraan gelyk is nie. Om te sé dat omdat die profesie in die NT
(net soos in die OT) woorde van stigting, troos en bemoedi-
ging bevat en die gemeente stig, leer en bemoedig (1 Kor
14:3,4,31), dit daarom aan die gewone prediking gelyk is, is
om nie al die gegewens oor profesie/-tering in die Bybel in ag
te neem nie.

Daarby is dit van belang om daarop te let dat waar die vrou in
die gemeentebyeenkoms geprofeteer het, dit so geskied het
dat haar onderdanigheid aan die man steeds sou blyk. Daarom
moes sy profeteer met ‘'n hoofbedekking op as blyke hiervan (1
Kor 11:5,10). Dit is daarby ook opvallend dat van die twee
buitengewone ampte in die NT kerk, apostel en profeet, die
vrou nie deur die Gees tot die een waarin die regeringsmag
setel, naamlik die apostelamp, geroep of aangestel was nie.

Die buitengewone karakter van die profete-amp en die bona-
tuurlike aard van die profetering is ook die rede waarom ’n
profeterende vrou toegelaat was om in die gemeentebyeen-
koms te spreek ten spyte van die swyggebod wat in gewone
omstandighede sou geld. As die Gees van God oor 'n persoon
kom, selfs 'n afvallige (vgl Bileam, Saul), wie kan Hom
verhinder? Hy is immers soewerein. Dan buig die gelowige om
Sy Woord met geloof en dankbaarheid te ontvang en word
selfs 'n Bileam se woorde in die Bybel opgeteken. Hier is so 'n
direkte spreke van God dat die persoon vervaag. Waar pro-
fetering ook 'n element van lering bevat en lering weer 'n vorm
van gesagsbeoefening is (vgl 1 Tim 2:12), het die hoofbedek-
king van die profeterende vrou eintlik gesé dat dit nie sy is wat
nou hier gesag uitoefen nie, maar die Gees wat so direk deur
haar spreek.

In die gewone lering van die amp is so 'n direkte Goddelike
spreke nie op die voorgrond nie. Dit geskied meer vanuit die
persoon self, hoewel onder die verligting van die Gees en is
daarom gesagvol, veral in soverre dit die inhoud en betekenis
van die Woord van God suiwer uitlé en toepas. In die leraars-
amp is die persoon nie afhanklik van die sporadiese inspirasie
van die Gees nie, maar meer besig om deur die Gees se heili-
ging van die natuurlike gawes van verstand en onderwys uit
die geinspireerde Woord te onderrig. Omdat die natuurlike
gawes hier ook sterk op die voorgrond is, kan die leraar se
onderrig bevraagteken word en selfs as dwaalleer bevind
word.

Daarom kom die natuurlike verhouding tussen man en vrou in
die bekleding van die leraaramp ook sterker na vore. Vanweé
die feit dat dit ‘'n amp is en onderrig 'n vorm van gesagsbeoe-
fening is, mag die vrou in die kerk hirdie amp nie beklee nie.

In die hele aangeleentheid van lering deur profesie en onderrig
gaan dit myns insiens om die saak van gesag in wat Paulus
toelaat of nie toelaat nie. Waar die hoér direkte gesag van God
tot openbaring kom, kan ons net buig, hoewel ons daarin ook
moet raaksien dat God nie die gewone gesagsverhoudinge
ophef nie. Wanneer die gewone gesagsverhouding tussen
man en vrou, soos deur God in die ‘wet’ bepaal, in die saak
van lering sterker na vore kom, moet die vrou se optrede so
wees dat wat God met die skepping ingestel het en Hy nie deur
‘n bonatuurlike ingryping tydelik ophef nie, steeds erken en
gesien word. In albei gevalle gaan dit steeds om die onderwer-
ping aan Cod se gesag en wil. So word Sy koninkryk in en
deur Sy keix gesien.

Hierdie selfde beginsel kom ook tot openbaring in die talle
wonderwerke wat God doen en wat in die NTe kerk veral
geskied het deur persone aan wie Hy die gawes van genesing
en kragte gegee het (1 Kor 12:9,10). Die gewone natuurwette
en -verhoudings kan op 'n sekere punt opgehef word vir die
bereiking van 'n hoér doel vir die eer van God, terwyl in die
gewone natuurprosesse wette geld wat God by die skepping
reeds vasgelé het.




6.3 Febe as diakonos (Rom 16:1)

Soos reeds in die behandeling van dr Scholtz se artikel in De
Kerkbode aangetoon 5.2.3.2, is hierdie teks baie omstrede.
Ook in bylae 13 word meer as die gewone aandag daaraan
gegee. Dit haal drie argumente aan teen die opvatting van die
“diakonos" hier in die amptelike sin van die woord: Die woord
word hier gebruik in die wyer betekenis van dienskneg of be-
diening soos in Rom 12:7 (“...of bediening, in die werk van
bediening”) en 1 Thess 3.2 {"’en ons het Timothelis, ons
broeder en dienaar van God en medewerker in die evangelie
van Christus, gestuur...”). Waar die woord presbuter of
episkopos nooit in die NT of in die vroeg-Christelike kerk aan
‘n vrou gekoppel word nie, is dit anders met die naam
diakonos. Die een keer se gebruik van die woord vir 'n vrou in
die Skrif hier in Rom 16:1 is onvoldoende grond vir die bewe-
ring dat die vrou in die NTe kerk as diaken gedien het.

Hendriksen sé dat vers 2 aantoon in watter sin Febe diakonos
was. Wat Paulus die Romeinse-gemeente vra om vir haar te
doen, is wat sy in Kenchrée gedoen het: **...dat julle haar ont-
vang in die Here, soos dit die heiliges betaam, en haar bystaan
in elke saak waarin sy julle mag nodig hé. Want sy was vir baie
'n beskermster en ook vir my."” In ‘n hawedorp soos Kenchréé
waardeur menige reisiger gegaan het, het sy aan menige
Christen wat op pad was, 'n woord van hartlike verwelkoming
gerig, goeie advies gegee, beskerming teen gevaar gebied en
dikwels selfs ‘n oop huis om die nag deur te bring, of dan in te
bly tot die volgende skip sou vertrek, In kort, sy het gasvryheid
aan baie van die besige hawesentrum van Kenchréé gebied.
Ook Ridderbos sien haar optrede as '‘beskermster’’ as dat sy
hulp en steun aan baie gebied het, ook aan Paulus. Hoewel die
woord prostasis op sigself patrona beteken, beskermvrou bv
van vreemdelinge of vrygelatenes, in die regtelike juridiese sin,
het dit hier 'n meer algemene betekenis.

Hieruit sou ‘n mens dan kon sé dat net soos die woord pro-
stasis 'n regtelike betekenis het, maar hier in. ‘'n meer
algemene sin gebruik word, die woord diakonos in die ge-
meentelike verband gewoonlik ‘n amptelike betekenis dra,
maar hier ‘'n meer algemene betekenis het.

Die argumente vir Febe as diaken in die amptelike sin is ook
sterk: Die woord diakonos kom 22 keer in Paulus se briewe
voor en word soos volg gebruik: die owerheid — 2 keer; Febe,
‘'n vrou — 1 keer; Christus — 2 keer; Timothelis — 2 keer;
Tichikus — 2 keer; Paulus — 7 keer; Satan — 2 keer; valse
apostels — 1 keer; diakens — 3 keer. Vir ampsdraers in die
kerk kom die woord dus 14 keer in Paulus se geskrifte voor
waarvan net 3 keer op diakens dui. Vir 7 van die 8 ander kere in
Paulus se briewe kan 'n sterk saak daarvoor uitgemaak word
dat die woord ook dui op diens wat 'n amptelike karakter dra.
Die 8 ste een is dan Febe.

Paulus se gebruik van die woord in sy briewe lyk dus asof dit
die standpunt begunstig dat Febe in een of ander amptelike
hoedanigheid gedien het.

Die manier waarop Paulus van Febe praat, dui ook op meer as
net gewone diens: “...ons suster Febe, wat 'n diakonos is
van die gemeente in Kenchrée.” As Febe in Rome kom, sou sy
nog steeds gesien word as diakonos van die gemeente in
Kenchrée, terwyl die roeping van die gelowige om in die
Algemene amp van die gelowige oral en voortdurend goeie
werke te doen, tog nie so uitgedruk sou word nie. Die woorde
"diakonos van die gemeente’’ laat tog dink dat sy in die ge-
meente van Kenchré& meer was as net 'n suster in die
algemene amp van die gelowiges soos alle ander susters.

Dit is moeilik om tussen hierdie twee eksegetiese standpunte
te kies. Daarom s& verskeie kommentare dan ook net dat die
uitleg van diakonos hier onseker is en dit is myns insiens die
eerlikste gevolgtrekking om te maak.

Ek meen nie die beswaar teen die vrou in die amp in die Ned

Geref Kerk staan of val by die moontlikheid dat Febe in Rom.
16:1 'n diaken was en dat die weduwees in 1 Tim 5:9—10 of
diakonesse was of dan ‘'n weduwee-orde gevorm het nie.
Enigeen wat met ‘'n oop gemoed lees wat die taak van sulke
moontlike diakonesse was volgens Calvyn se kommentaar
daarop (Inst 1V 3.9 en sy kommentaar op 1 Tim 5:9—-10) en
hoe dit in die kerk van die eerste eeue ontwikkel het, sal toegee
dat dit baie verskil van die posisie en taak wat diakens in die
Ned Geref kerk vandag beklee en verrig (sien verder VII.1). Dit
was suiwer net 'n hulpdiens naas die amp van biskop of
presbieter of dan tot werk onder vroue beperk. Ons Kerk se
Vroue Diens kom baie nader daaraan as wat enige diens van
vroue-in die diakenamp daaraan ‘n beter uitdrukking kan gee.
In die vroeé kerk is weduwees wat hierdie diens verrig het,
spesiaal daarvoor afgesonder en het hulleself daaraan gewy.
Daarom moes hulle volgens 1 Tim 5:9 dan ook ouer as 60 jaar
wees sodat hulle nie deur 'n huisgesin of moontlike nuwe
huwelik verhinder sou word om hulleself so algeheel hiervoor
te gee nie. So lei ek in elk geval af uit wat Calvyn sé oor hulle
ouderdom in 1 Tim 5:9 ("First he says that they must be sixty
years old, for since they were being supported at the public
expense, it was but right that they should have reached old
age. And another and even stronger reason was that it was in-
tolerable that they should dedicate themselves to the service
of the Church if there still remained any likelihood of their be-
ing remarried. They were received on condition that the
Church should help them in their destination and that they on
their side should be employed in ministering to the poor, as far
as their health allowed’’).

Voorstanders van toelating van die vrou tot die diakenamp
moet om konsekwent te wees in hulle beroep op Calvyn dan
ook vra dat so 'n vrou in die amp ouer as 60 jaar moet wees.

6.4 1 Tim 3:11 (“Net so moet die vroue waardig wees, geen
kwaadspreeksters nie, nugter, betroubaar in alles.”)

Hierdie moontlike Skrifgrond vir toelating van die vrou tot die
amp word nie in bylae 13 behandel nie.

Praat Paulus miskien hier van vroulike diakens? In 3:1-13 is hy
immers besig met die vereistes vir opsieners en diakens. Eers
skryf hy oor die opsieners en dan in vers 8 tot die diakens oor
te gaan met die woorde: “Net so moet die diakens waardig
wees..."” (Diakonous, hosautos, semnous...). Hierdie stuk
oor die diakens sluit eers in vers 13 af. In die middel daarvan
(vs 22) sé hy skielik: “Net so moet die vroue waardig wees..."”
(Gunaikas, hosautos, semnas...”) In vers 12 praat hy weer
van die mans as hy sé: “’Die diakens moet manne van een vrou
wees... (Diakoni estosan mias gunaikos andres).

Uit hierdie verband kan twee moontlike verklarings aan die
“vroue” van vers 11 gegee word en myns insiens is dit nie
moontlik om suiwer eksegeties die een bo die ander te verkies
nie:

Die inleidingswoorde van verse 8 en 11 stem so ooreen dat dit
moontlik is dat Paulus hier van manlike en vroulike diakens
praat.

Omdat Paulus onmiddellik in die daaropvolgende vers praat
oor die diaken as man van een vrou, is dit ook moontlik dat hy
in vers 11 van die vroue van diakens praat. In verse 8 en 11
praat hy van ““diakens’ en “vroue’ en in vers 12 bring hy die
twee met mekaar in verband: ‘’Diakens...vroue”.

Indien vroue in vers 11 wel na diakonesse verwys, is dit in-
teressant dat Paulus nie soos by die opsieners en diakens
enigiets sé oor hoe hulle huislike lewe moet wees nie. Hieruit
ontstaan die vraag of hierdie vroue die weduwees is waarna hy
ook in 5:9 — 10 verwys, hoewel dit 'n vraag bly waarom hy dan
die vereistes vir die diakonesse so herhaal?

Die bepaalde lidwoord *'die’’ ontbreek in vers 11 voor “vroue”




BESKRYWINGSPUNTE

en daarom kan dit of opgeneem word as *‘die vroue” wat die
standpunt van diakonesse sou bevoordeel, of as “hulle vroue”
wat dan sou dui op vrouens van die diakens (Groenewald).
Pleitbesorgers vir eersgenoemde verklaring sé dat as Paulus in
vers 11 die vroue van die diakens bedoel het, hy duidelik sou
gesé het “hulle vroue”. Aan die anderkant kan gesé word dat
as hy diakonesse bedoel het, hy dan sou gesé het “vroue wat
diaken is"".

Uit hierdie vers kan dus geen sekerheid verkry word nie en
geen verantwoorde standpunt kan daarop gebou word nie.
Ridderbos sé in sy kommentaar op Rom 16.1 dat 1 Tim 3:11 as
bewys vir vroue as diakens hoogs onseker is en Groenewald
gee voorkeur aan die vroue hier as vroue van die diakens,
hoewel hy ook die moontlikheid van diakonesse so sterk
beskou dat hy vanuit hierdie moontlikheid 'n hele stuk kom-
mentaar gee oor hierdie vereistes wat die apostel stel vir sulke
vroue in die amp van diaken.

Suiwer eksegeties beskou kan Rom 16:1 en 1 Tim 3:11 dus nie
as “bev\{yse” vir diakonesse in die NTe kerk eintlik gewig dra
nie. Dit toon hoogstens aan dat daar so 'n moontlikheid was.
Dit Iyk egter of ons ‘n buite-Bybelse bewys het dat hierdie
tekse wel opgeneem moet word as aanduiding van diakonesse
in die NTe kerk. In sy brief aan keiser Trajanus skrywe Plinius,
goewerneur van die provinsie Bethinie-Pontus, oor hoe hy die
Christene behandel en vertel van twee slavinne wat hy laat
martel het. Sy presiese woorde is: ““ancillis quae ministrae
dicebantur” (slavinne wat ministrae genoem word). Hierdie
brief dateer uit die jaar 112/113. Hy noem hierdie slavinne dus
ministrae van die Christene. Volgens Smith se Latynse
woordeboek is die betekenis van hierdie woord "‘an inferior,
hence a server, servant, attendant, helper, agent.”” Dit stem
ooreen met die gewone betekenis van diakonos. Plinius dui
dus hierdie twee slavinne aan as diakonesse. Vir my kom hier-
die buite-Bybelse getuienis redelik sterk voor, veral ook in die
lig van die vraag wat dr SP Dee vra (aw Diacones): ‘"Hoe zou
die zo snel hebben kunnen opkomen, en dat in een tijd waarin
de vrouw van het publieke leven uitgesloten was, indien de
apostolische tijd hier niet het voorbeeld gegewen had?”

Ek meen ons moet dit egter sien in die lig van wat bylae 14 van
die AKLAS-verslag van 1978 sé& oor die amp in die vroeé
Christelike kerk: “Die tyd van die vroeé Christelike kerk was 'n
tyd van wording en groei en gevolglik is ook 'n sekere
vloeibaarheid duidelik te merk: dit was 'n tyd van 'n losmaak
van die tempel en sinagoge, van die stigting en organisasie van
nuwe gemeentes in nuwe situasies waarvoor baie aanpassings
en reélings nodig was waarvoor daar geen kerklike orde be-
staan het nie. Daar was 'n veelheid van charismata en dienste
(diakonia) wat nie noukeurig beskryf word nie, maar almal was
gerig op die opbou van die gemeente en het iets uitgedruk van
die volheid van die genade van Christus aan Sy liggaam”’
(Gevolgtrekking 1). Hierdie vloeibaarheid van die amp in die
NT word myns insiens daarin gesien dat hoewel Efes 4:11
onderskei tussen “herders en leraars’ toon 'n vergelyking van
Hd 20:28, 1 Tim 3:2 en Tit 1:7,9 dat herder, leraar en ouderling
tog ook weer gelykgestel word. Dit was eerder verskillende
aspekte van dieselfde ampsbediening. Uit 1 Tim 5:17 is
duidelik dat die leraarsamp uit die ouderlingamp aan die ont-
wikkel was. Ook WD Davies sien dit so as hy van die vroeé
stadium van die eerste gemeente verklaar: "It was more an
organism (as 'n organisasie — my invoeging). The rudiments
of order were there, but far more characteristic was die ardour
of life under the guidance of the Spirit” (Peake's Commentary
on the Bible, bl 870).

In hierdie tyd van ontwikkeling het sekere soorte ampte en
dienste egter redelik vroeg, ja, selfs van die begin af bestaan of
uitkristalliseer. Eerstens was daar die buitengewone ampte van
die apostels en die profete, naas die meer gewone arapte
waarbinne daar weer die ampte of bedieninge was waarin
regeringsmag gesetel het, soos herders, leraars en ouderlinge,

dan ampte en bedieninge wat meer 'n dienende karakter as
hulpdiens van die regerende amp of diens in die gemeente
gehad het, soos die diakens en helpers. Vir al hierdie diakonia
en ampte moes daar ‘n besondere toerusting van die Gees
wees. So was daar binne die ouderlingegroep ook weer
diegene wat 'n besondere toerusting van die Gees gehad het
om te onderrig of te leer en hulle het dan as leraar in die ge-
meentebyeenkoms opgetree, terwyl daar weer ander was wat
net as voorgangers opgetree het (Rom 12:8). Waarskynlik was
daar ook gemeentelede buite die ouderlingamp wat gawes van
onderrig gehad het hoewel ons geen gegewens oor soO iets'in
die skrif kry nie. Genesings, kragte en tale was meer net
genadegawes as sulks waarmee die gemeente gedien is, maar
waaraan geen amp verbonde was nie. So ook kon sekere per-
sone die gawe van profesie gehad het sonder dat hulle as pro-
fete in 'n profeteamp erken was. Dit is duidelik dat moontlike
diakonesse binne die raamwerk van hulpdienste ontwikkel het.
Die apostel Paulus het daarvoor gewaak dat vroue nie in hier-
die vrye, lewende gang van orde in die gemeente so sou op-
tree dat dit hulle onderdanigheid aan die man in gedrag sou
bring nie, en dit nie vanweé die samelewing nie (immers wat
sou die gewone vry burger sé van 'n gemeenskap waarbinne
slavinne diakonesse kon wees), maar vanweé die Here wat 'n
sekere rangorde binne die vryheid wat die Gees werk, gehand-
haaf wou hé. Hoewel dit dus so is dat profeet, leraar, apostel,
genesing, helper, tale, barmhartigheid, voorganger, en-
sovoorts in een asem genoem word vanweé die feit dat dit
alles van die Gees se toerusting en werking afhanklik was en
alles maar basies vorms van diens binne die koninkryk en ge-
meente was, was daar alreeds ampte. Buiten die charismata
en bedieninge wat die karakter van hulp- of barmhartigheids-
diens gedra het, is 'n patroon geskep van uitsluiting van die
vrou van sekere posisies en dienste wat haar verhouding tot
die man anders sou reél as wat God by die skepping ingestel
het.

Drie dinge is dus belangrik waar die vrou in die diakonesseamp
ter sprake kom: die belangrikste is dat alle ampte moet fungeer
binne die raamwerk en atmosfeer van die vrye werking van die
Gees van die Here in die gemeente. Die tweede is dat so 'n
diens van die vrou nooit in stryd moet wees met haar God-
gewilde posisie teenoor die man nie en dat dit in die derde plek
die karakter van hulp- en barmhartigheidsdiens moet dra. As
diakonesse binne hierdie raamwerk in die Ned Geref Kerk kan
dien, kan ek nie sien dat daar vanuit die Skrif teen so 'n diens
van die vrou in die gemeente beswaar kan wees nie. Diens vir
die vrou in die diakenamp in die Ned Geref Kerk pas egter nie
by hierdie raamwerk in nie. Wat die eerste en belangrikste
betref meen ek is hierdie ontwikkeling in ons Kerk meer 'n
toegewing aan die tydsgees as wat ons daardeur tot dieper
gehoorsaamheid aan die Woord van God kom. Wat die
tweede betref druis die posisie van die vrou as diaken in ons
Kerk in teen die soort onderdanigheid wat die Skrif van die
vrou in haar verhouding tot die man verwag. Wat die derde
betref bied die Vroue Aksie van ons Kerk aan die susters van
ons Kerk ruim geleentheid om sulke hulp- en barmhartigheids-
dienste te verleen.

6.5 Die vrou in haar verhouding tot die man as beeld van die
gemeente in haar verhouding tot Christus, Efes 5:22-24.

Bylae 13 sé niks hieroor nie. Uit wat ek reeds oor 1 Kor
14:34—35en 1 Tim 2:11 — 14 geskryf het (4.4.2en 4.4.3; 6.1.1;
6.2.4; 7.2.2), is dit duidelik dat die apostel Paulus die swyg-
gebod vir die vrou vanuit haar posisie van onderdanigheid aan
die man beveel. Ek het ook reeds uit 1 Kor 11:3,7-12 (7.2.1)
aangetoon dat hierdie onderdanigheid 'n saak van hoé eer vir
die man en vrou is. Uit al hierdie gedeeltes is dit ook duidelik
dat die onderdanigheid vir die vrou in die algemeen geld en nie
net vir die getroude vrou in haar verhouding tot haar eie man
in die huwelik nie.

Daar is wel twee gedeeltes waarin haar onderdanigheid net




binne die raamwerk van die huwelik geplaas word sonder
enige verwysing daarin na die posisie van die vrou in die ge-
meente, naamlik Kol 3:18 (*Vroue, wees julle mans onder-
danig soos dit betaamlik is in die Here'’) en 1 Petr 3:1 (“"Net so
moet hulle vroue aan julle eie mans onderdanig wees’’).

In Efes 5:22 — 24 (sien ook 4.4.7) het ons weer 'n gedeelte wat
handel oor die verhouding van man en vrou in die huwelik as il-
lustrasie van die verhouding tussen Christus en Sy gemeente.
Die volgende waarhede uit hierdie gedeelte val op:

6.5.1 Soos uit die Grieks blyk, word die vrou se onder-
danigheid aan haar man gesien as ‘n verdere praktiese deur-
voering van die vervulling met die Heilige Gees in die ge-
meentelike lewe. Ons het die hoofwerkwoord van 'n baie lang
sin in 5:18 waar Paulus sé: “...word met die Gees vervul.” Al
die werkwoorde wat hierop volg is deelwoorde wat van die
hoofwerkwoord afhanklik is. Om dit in Afrikaans uit te bring,
vertaal ek soos volg: “...word met die Gees vervul, sprekende
onder mekaar met psalms...” singende en psalmsingende in
julle harte...” dankende altyd vir alles...” onderdanig aan
mekaar in die vrees van Christus, die vroue aan hulle eie
mans...”” Binne watter heerlike raamwerk van verheffende
geestelike belewenisse word die verhouding van die vrou en
man tot mekaar nie geplaas nie. Die vervulling met die Gees
met die verblyding en onderdanigheid aan mekaar wat dit in
die gemeente werk, word tot die huwelik deurgevoer. Onder
andere kan ons hieruit sien dat die geestelike kwaliteit van die
gemeentelike lewe die gesin moet verryk (ek glo ook ander-
som).

6.5.2 In lyn hiermee moet die woorde in vers 22 “‘soos aan
die Here’" ("die vroue aan hulle eie mans soos aan die Here")
ook gesien word as verdere deurvoering van dieselfde in-
gesteldheid op die Here as in die vorige verse: ... psalmsing-
ende in julle harte vir die Here, dankende... in die Naam van
onse Here Jesus Christus vir God die Vader, onderdanig... in
die vrees van Christus, die vroue aan hulle eie mans soos aan
die Here...”” Die vrou se onderdanigheid aan haar man moet
dus deel wees van 'n algemene lewensgerigtheid op die Here
wat geskep word deur die vervulling met die Heilige Gees en in
die teken staan van groot lof en blydskap. Net so die man in sy
verhouding tot die vrou. Daarom sé Paulus aan hom om sy
vrou te voed en te koester soos Christus die gemeente. Hierdie
siening van mekaar via Christus en Sy gemeente sal natuurlik
die blydskap van die Here in die huweliksverhouding ook
verder bevorder.

6.5.3 In hierdie vreugdevolle onderdanigheid aan haar man in
toewyding aan die Here deur die toerusting van die Heilige
Gees word die vrou ‘n beeld van die gemeente in haar onder-
danigheid aan Christus as Hoof van Sy kerk. Ook haar
verhouding tot haar man word dan iets wat 'n sterk
getuieniskarakter dra omdat dit heenwys na ‘n veel groter
werklikheid as net haarself in haar huwelik. Hierdie getuienis
lewer sy in die eerste plek in haar eie huis teenoor haar
huisgenote, maar dan ook in die gemeente en aan die wéreld
met sy siening en praktyk oor die verhouding van die vrou tot
die man. Hier het ons presies die teenoorgestelde van wat
eksegete wat die vrou tot die amp wil toelaat, voorhou.-De
swyggebod waarin die onderdanigheid van die vrou in
die gemeente deurwerk, vind nie sy aansluiting by die
sedes van die tyd en die praktyk van die destydse same-
lewing nie, maar moet juis aan die gemeenskap wat in
Paulus se tyd heidens was en vandag nog steeds van
God afvallig is, 'n getuienis lewer van die nuwe verhou-
ding wat Christus tussen man en vrou kom skep het, 'n
verhouding wat van die nuwe gemeenskap, die gemeente,
deurwerk na die huwelik en van die huwelik na die nuwe
gemeenskap. Christus het so 'n ander gees, so 'n verhewe in-
houd en karakter aan die vrou in haar onderdanigheid aan die
man gebring {en natuurlik in die man se hoofskap oor die vrou)
dat dit onherkenbaar anders was as die posisie van die vrou in

die samelewing. Christus se verlossing was ook 'n verlossing
van die huwelik omdat hy die mense wat daarin staan, verlos.
Net soos wat daar ‘n verskil is tussen die ou mens en die
wedergeborene, al lyk hulle uiterlik nog na dieselfde mens,
was daar 'n groot verskil tussen die vrou in haar verhouding
tot die man in die Christelike huwelik en gemeente en die wat
in die samelewing bestaan het. So moet dit vandag ook wees.

6.5.4 Uit hierdie verhewe karakter van die vrou in haar onder-
danigheid aan haar man is dit weereens duidelik dat die vrou in
hierdie onderdanigheid geensins verneder word nie. Watter
eer is dit immers vir die gemeente om aan Christus onderdanig
te wees.

6.5.5 Aangesien die huwelik die eerste terrein van die vrou se
lewe is en haar verhouding met haar man die persoonlikste van
alle menseverhoudings in haar lewe is, moet haar onderdanig-
heid vanselfsprekend juis ook eerste daar gesien word. Onder-
danigheid aan haar eie man behels op persoonlike viak uitslui-
ting van onderdanigheid aan ander mans, maar nie die ophef-
fing van hierdie beginsel as sulks tussen die twee gslagte in die
gemeente nie. Daarom voer die apostel Paulus ook die vrou se
onderdanigheid tot haar optrede in die gemeente deur. In die
gemeente moet dit so uitgewerk word dat dit altyd eerbaar bly
in terme van haar onderdanigheid aan haar eie man, en ook
eerbaar bly in terme van die man se posisie teenoor sy vrou.
Dit sou tog teenstrydig wees dat die man in die huwelik oor sy
vrou moet heers, maar in die gemeenskap deur haar of 'n
ander vrou regeer word. Die gemeente en die huisgesin moet
mekaar immers nie afbreek nie, maar die een moet die ander
versterk. Die een is 'n instelling van God as Verlosser en die
ander van Hom as Skepper en Hy is nie met Homself in stryd
nie. Wat Hy met die skepping ingestel het, het profeties
heengewys na die hoogste vervulling daarvan gevind in
Christus en Sy gemeente. Vanuit hierdie vervulling word die
huwelik in Efes 5:22 vv belig.

6.5.6 'n Opvallende aspek van wat Paulus in Efes. 5:22—24
sé is dat die verhewe betekenis van die man en vrou se
huweliksverhouding normatiewe karakter kry waaruit 'n gebod
vioei: “Soos die gemeente aan Christus onderdanig is, so
moet die vroue dit ook aan hulle eie mans wees'’ (vs 24). Hier
is dus nie net ‘'n mooi en verhewe beeld wat teologies aan-
spreek maar in die lug bly hang nie. Dit moet in die praktyk
uitwerk.

Die vrou moet dus in haar onderdanigheid aan haar man in die
huwelik en aan die man in die gemeente die illustrasie wees
van 'n baie verhewe beeld en getuienis. Die toelating tot die
ampte wat die vrou in die Ned Geref Kerk begin kry het deur
die besluit van die Algemene Sinode van 1982, tas noodwen-
dig die praktiese vergestalting van hierdie beeld in ons Kerk
aan en verarm die geestelike karakter van ons kerklike lewe.

6.6 Nogeens 1 Kor 14:34—-35en 1 Tim 2:11-14

Hierdie twee Skrifgedeeltes is van soveel belang vir die saak
van die vrou se toelating tot die amp dat ek reeds verskeie kere
in hierdie gravamen verskillende aspekte daarvan moes uitlig
ten einde 'n antwoord te kon gee op sekere standpunte (4.4.2
en 4.4.3,5.5.5, 5.2.4, 6.2.2). Om 'n volledige beeld te kry oor
wat hierdie twee Skrifgedeeltes leer, behandel ek dit hier
verder. Om nader aan die oorspronklike Grieks te kom (teks
van Bybelgenootskappe, 3e uitgawe), gee ek my eie vertaling.

6.6.1 1 Kor 14:34-35

(33) Soos in al die gemeentes van die heiliges (34) moet die
vroue in die gemeents swyg, want dit word hulle nie toegelaat
om te praat nie; maar hulle moet onderdanig wees, soos die
wet ook sé. (35) As hulle iets wil leer, laat hulle tuis (let. in
huis) hulle eie mans uitvra, want dit is lelik vir ‘'n vrou om in die
gemeente te praat.

6.6.1.1 Die klem op die gemeente(s) val op. Drie maal staan
daar “in die gemeente(s)”. Dit word nog verder onderstreep

deur die teenstellende “in huis’” — “tuis”. Dit is duidelik dat
die apostel die kerk in die geheel en in sy gemeentebyeenkoms
bedoel.

6.6.1.2 Ook drie keer word stilswye die vrou opgelé. Die
eerste keer gebruik die apostel die direkte woord ““swyg’’. Dan
stel hy dit negatief “’nie toegelaat om te praat nie’’, om dan 'n
praat in die gemeentebyeenkoms as “lelik’’ te beskryf. Hy kon
nouliks dit sterker gestel het. Voeg hierby nog die sterk
motiveringe wat die apostel vir hierdie swyggebod gee,
naamlik die wet (vs 34) en die bevele van die Here (vs 37) en dit
is duidelik dat ons hier 'n apostoliese bevel van buitengewone
gesag het wat net deur doelbewuste ongehoorsaamheid ver-
ontagsaam kan word.

6.6.1.3 Die Grieks plaas ook groter klem op die vrou se wil of
begeerte om te leer as wat in die vertaling hierbo uitkom: ““As
die vrou iets wil leer...”” (mathein thelousin in plaas van net
die optatief vir mathein). Ek meen nie dat die apostel enigiets
neerhalend hiermee suggereer asof die vrou by uitsondering
die begeerte en wil het om iets te leer nie. Inteendeel, hiermee
erken hy juis dat die vrou ook hierdie begeerte na kennis en in-
sig het. Daarom word sy in teenstelling met die Joodse sina-
gogediens in die gemeentebyeenkoms ten volle saam met die
man toegelaat, anders kon die man net so wel alleen die diens
bygewoon het en haar dan tuis van alles vertel het wat daar
geleer is. Sy mag egter geen vrae of aan enige bespreking
deelneem nie (soos wat daar blykbaar geleentheid voor was in
die gemeentebyeenkoms in die NTe kerk). As die vrou dit nie
eers mag gedoen het nie, ten spyte van haar begeerte en selfs
moontlike bydrae, hoeveel minder dan wat die onderrig self
betref. So iets was net nie toelaatbaar nie. Die enigste uitson-
dering was wanneer God direk met profesie deur die vrou sou
praat of die vrou in die gebed met God sou praat (1 Kor 11:5).

Hoe 'n duidelike voorbeeld is hierdie swyggebod nie van hoe
min die NTe kerk humanisties ingestel was nie. Hulle het nie
vanuit die mens oor hulle geloof besin of hulle gemeentes in-
gerig nie, maar suiwer vanuit God en Sy wil soos deur open-
baring bekend gemaak. Die hele gees van hierdie swyggebod
weerspreek enige gedagte van ‘n aansluiting daarvan by
menslike sedes en opvattinge van daardie tyd.

6.6.1.4 Die vrou se vra van haar man tuis word deur 'n
versterkte vorm van die werkwoord erotao (vra) aangedui
(eperotao). Daarom vertaal ek dit met uitvra. Dat hierdie soort
vra tuis meer behels het as net vrae wat gevra is, word vir my
bewys deur Priscilla wat tuis een of ander aandeel gehad het
om Apollos saam met haar man te onderrig (Hd 18:26).

6.6.2 1Tim2:11-12

{11) 'n Vrou moet in stilte onderrig ontvang in alle onderdanig-
heid. (12) Ek laat 'n vrou nie toe om onderrig te gee of oor 'n
man gesag te hé nie, maar om in stilte te wees.

6.6.2.1 Twee keer stel die apostel die vrou se swye as "in
stilte””. Die “in stilte” in vers 11 korelleer met “nie onderrig gee
nie”" in vers 12, terwyl “in alle onderdanigheid” (vs 11) weer
korreleer met ‘‘nie oor die man gesag te hé& nie” in die
volgende vers. Net soos in 1 Kor 14:34 — 35 val dit dus op hoe
sterk die apostel ook weer hierdie swyggebod en die vrou se
onderdanige posisie beklemtoon. As die stilheid van die vrou
beklemtoon word deur die herhaling van “‘in stilte’’, word die
onderdanigheid weer beklemtoon deur die woord “alle’” —
"‘alle onderdanigheid.” Verder word die stilheid beklemtoon
deurdat die teenoorgestelde ter verduideliking afgewys word
— “nie om onderrig te gee nie. Net so ook met die onderda-
nigheid waarvan die teenoorgestelde is om oor die man gesag
te hé. Dan is daar ook die teenstellende “onderrig ontvang” en
“onderrig gee’’.

6.6.2.2 As Paulus hier sé: "‘ek laat nie toe nie”" is dit duidelik
dat hy sy apostoliese gesag agter hierdie gebod of verbod

plaas. Saam met “die wet s&" en "'bevele van die Here"” in 1

Kor 14:34, 37 het ons dus 'n drieledige of drievoudige
gesagstruktuur agter die swyggebod. Om dit af te maak met 'n
verklaring dat die apostel hom op die sedes van sy tyd vir die
swyggebod beroep het, is om die Skrif te verdraai. ‘'n Mens
voel genoop om te vra dat as so 'n beklemtoonde Skrif-
uitspraak met sulke onbetwisbare gesag daaragter deur
die kerk so gerelativeer kan word, watter uitspraak in
die Skrif dan op die ou end werklik gaan geldig bly vir
die lewe van die kerk?

Het die Algemene Sinode van 1982 besef wat die implikasies
van sy besluit is vir die kerk se omgang met die Skrif? Ek kan
nie anders as om te glo dat talle afgevaardigdes so deur een of
ander redevoering meegevoer moes gewees het dat hulle
onder die indruk van ‘n oomblik besluit het sonder om die ver-
reikende konsekwensies van so 'n besluit in gedagte te hou.
So het 'n sekere afgevaardigde in elk geval sy besluit ten
gunste van die vrou se toelating tot die amp van diaken vir my
verduidelik.

6.7 DIE GEES VAN DIE NUWE TESTAMENT

is nie 'n wettiese gees nie, maar een van vryheid en bevryding,
van liefde en genade oor mense. Dit mag lyk of hierdie streng
uitsluiting van die vrou uit die amp en die beklemtoning van
haar onderdanigheid in stryd is met die gees en bedoeling van
die evangelie en of die samelewing vandag vir die vrou groter
vryheid bied as wat die apostels die kerk toelaat om te doen.

Wat die “emansipasie” van die vrou in die samelewing betref,
moet die konsekwensies daarvan nog volledig deurgetrek
word. Dit moet nog gesien word wat die vrugte aan hierdie
boom alles gaan wees. Myns insiens is daar alreeds vrugte te
bespeur wat nie vir 'n gelowige te mooi lyk of te soet smaak
nie. Dit sal moet gesien word of die vrou hierdeur 'n groter
vryheid gevind het wat waarlik groter vervulling van God se
bedoeling met haar meegebring het en dan dieper verydeling
en groter gebondenheid as ooit. Hoe het die Westerse
samelewing in sy ontkerstende toestand nie juis die “‘krag,
liefde en selfbeheersing” (2 Tim 1:7) nodig wat die Gees van
die Here in sy kinders werk nie.

Wat die vryheid en verlossing betref, dit maak ons nooit los
van God nie, maar bring ons eerder tot groter gehoorsaamheid
aan Sy wil. Dit is juis bevryding van opstand teen Hom om in
onderworpenheid aan Hom ons hoogste verwesenliking te
vind.

Die diepste vraag is of die apostels, en in besonder die apostel
Paulus, in hierdie saak die wil en bedoeling van die Here reg
verstaan en uitgespel het. Vir Gereformeerdes met ons Sola
Scriptura en geloof in die inspirasie deur die Heilige Gees van
die Skrif se skrywers kan daar hieroor egter geen twyfel bes-
taan nie. Die Ned Geref Kerk bou immers leer en lewe op die
Skrif, nie in soverre as wat dit die Woord van God bevat nie,
maar omdat dit die Woord van God is.

Hierdie klem op die gees van die NT word deur die apostel
Paulus self gelé as hy in 2 Kor 3:6 van sy bediening sé dat God
“ons bekwaam gemaak het as dienaars van ‘n nuwe testa-
ment, nie van die letter nie, maar van die gees; want die letter
maak dood, maar die gees maak lewend"’. Die gees van die NT
hier kan natuurlik nie los verstaan word van die Heilige Gees
nie.

Volgens hierdie getuienis oor sy bediening moet die swyg-
gebod dan gesien word as ‘'n voorskrif wat Paulus gegee het
volgens die Heilige Gees se bedoeling met die NT. Tog is dit
moontlik dat ons die letter van die vrou se uitsluiting van die
amp in die Ned Geref Kerk kan reg hé sonder dat ons meer die
beginsel en die gees van die vrou se onderdanigheid aan die
man in die gemeente en tuis ervaar. Dan word die uitsluiting 'n
blote vorm sonder krag en iets wat nie verstaan word nie.




Wanneer so 'n situasie oor ‘n Skrifwoord ontstaan, kan die
kerk op drie maniere daarop reageer:

6.7.1 Hy kan aanvaar dat die letter in die lig van die tyd se op-
vattinge en gees wat ook in die kerk posgevat het, kragteloos
geword het, ja, selfs wetties, en dit prysgee vir dit wat gedra
word deur die gees wat onder lidmate heers volgens die
beskouings van die tyd.

6.7.2 Die kerk kan aanvaar dat die letter hoegenaamd nie
meer in terme van ons gebruike van die gees van 'n voorskrif
uitdrukking kan gee nie. Dan kan hy so 'n voorskrif ignoreer
mits dit geen skade sal doen aan die gees daarvan in die kerk
nie (bv. voetewas), of nuwe uitdrukkings vind van die gees
wat agter die letter sit. (In plaas van mekaar se voete te was,
kan ons mekaar se skoene skoonmaak, en aangesien 'n
broederlike kus nie ons manier van groet is nie, kan ons by ons
gemeentebyeenkomste heelwat meer maak van ‘n hartlike
handdruk). Laasgenoemde is van die twee moontlikhede
getrouer aan die Skrif.

6.7.3 Die kerk kan lidmate opnuut skool in die betekenis van
die letter of vorm en hulle lei tot 'n aanvaarding van die gees
daaragter. In verband met die uitsluiting van die vrou van die
amp in die Ned Geref Kerk is hierdie myns insiens die aange-
wese weg. Ons moet immers steeds trag om die gees en letter
van die Skrif te gehoorsaam. Aangesien regering van die vrou
oor die man volgens die Skrif so duidelik indruis teen die gees
en beginsel van die vrou se onderdanigheid aan die man, kan
ons ook nie anders as om die leer van die Skrif hieroor na te
volg nie.

In die lig van Efes 5:18—24 (sien 5.i—iii hierbo) is die
belangrikste wat die kerk moet doen, om opnuut die vervulling
met die Heilige Gees te soek.

7. 'N GEGRONDE BESWAAR TEEN DIE TOELATING
VAN DIE VROU TOT DIE DIAKENAMP IN DIE NED
GEREF KERK

In die lig van wat in hierdie gravamen aangetoon is, wil ek my
besware teen die toelating van die vrou tot die diakenamp in
die Ned Geref kerk in die volgende punte saamvat:

7.1 Die posisie van die diaken in die Ned Geref Kerk
Dat die apostel Paulus die vrou van lering en regering in die
kerk uitsluit, is al voldoende in hierdie gravamen beredeneer en
bewys. Hieruit volg vanselfsprekend dat die amp van leraar en
ouderling vir die vrou geslote is en het die NG kerk tot sover
ook nog nie die vrou tot hierdie ampte toegelaat nie.

Wat die diakenamp betref het die Algemene Sinode van 1974
reeds besluit om die vrou ook hiervan uit te sluit “gesien die
besondere posisie van die diakens in die kerkregering van die
Ned Geref Kerk.” In bylae 10 van die AKLAS-verslag van 1982
word die volgende punte oor die diaken gemaak (punt 7, bl
516 —517 in die Agenda van die Algemene Sinode):

7.1.1 Die kerkorde verleen aan hom ongekwalifiseerde
aandeel aan die regering van die gemeente (art 9.5).

7.1.2 Daar is nie een van die opdragte aan die ouderling (art
16) wat nie vir die diaken geld nie, veral as daarop gelet word
dat art 9.5 aan hom die regering en tug oor die gemeente
toevertrou.

7.1.3 Alleen al die direkte opdragte aan die diaken (art 17)
dra aan hom veel omvangryker verantwoordelikhede op as die
eertydse armversorging.

7.1.4 Die verskil tussen diaken en ouderling in ampsopdrag
word in die kerkorde en praktyk sterk geévalueer. Daar is reeds
op gewys dat aan die diaken “‘ouderlingswerk” opgedra word
en dat hy dit in die praktyk doen. Terselfdertyd is die ouderling
ook betrokke by die diakenswerk. Die opdrag aan die ouder-

ling in art. 16 kan nie anders as om ook die opdrag aan die
diaken in art 17.1 in te sluit nie. Selfs wat kollekteerwerk
betref, sit ouderlinge dikwels hand by.

Die vrou kan dus nie tot die diakenamp in die Ned Geref kerk
toegelaat word sonder om die duidelike uitsluiting van rege-
ringsmag in die kerk deur die apostel Paulus ongehoorsaam te
wees nie. Hierdie besluit van die Algemene Sinode van 1982
was dus onskriftuurlik.

7.2 Die normatiwiteit van die Skrif in gedrang

Bylae 11 op grond waarvan die Algemene Sinode van 1982
besluit het om die vrou tot die diakenamp toe te laat, het in die
formulering van sy hermeneutiese uitgangspunt asook in die
ontwikkeling van die meerderheidstandpunt getoon dat dit die
voorbeeld van die NTe kerk en selfs 'n sekere beginsel in Paulus
se swyggebod nie aanvaar as normatief vir die kerk vandag
nie. Dat hierdie verslag hom hierin op die besluit van die
Algemene Sinode van 1978 oor die vrou se hoofbedekking kon
beroep, toon dat daar in die besluite oor die vrou 'n deur
oopgemaak is om duidelike Skrifuitsprake so te interpreteer
dat dit van die krag daarvan beroof word. Dit kan die Ned
Geref Kerk net goed doen om krities na die konsekwensies van
hierdie besluite vir die Skrifgesag te kyk.

Sien in hierdie gravamen 4.3; 4.4.2; 4.4.3; 4.4.6; 7.6.

7.3 ‘n Kritieklose aanvaarding van die vrou se posisie in

die samelewing
Net soos die pasvermelde beswaar hierbo word ook hierdie een
teen die AKLAS-verslag (bylae 11) van die Algemene Sinode
van 1982 ingebring. Ek het hierdie saak voldoende in die
gravamen toegelig.

Sien 3.3.2; 4.2; 4.4.8; 5.2.4.2.4

7.4 Die grondliggende saak van gesag glad nie in aan-
merking geneem nie

Grondliggend aan die hele aangeleentheid van die vrou se
posisie in die kerk en samelewing is die beskouing oor gesag
omdat 'n fundamentele gesagsverhouding tussen mense wat
God met die skepping van die eerste mensepaar daargestel het,
in die hele aangeleentheid ter sprake kom. Ten diepste gaan dit
om die aanvaarding van God se verordeninge en voorskrifte oor
die aangeleentheid van die vrou se posisie teenoor die man soos
dit uitwerk in die kerk. Ek glo die Ned Geref Kerk het in die
besluit oor die vrou in die amp van diaken (1982) verder
wegbeweeg van sy roeping om 'n illustrasie van die koninkryk
van God te wees. In geeneen van die bylaes of ander stukke wat
ek oor die saak gelees het, is hierdie belangrike aspek van die
saak goed beskou nie. Dit alleen regverdig al 'n hersiening van
die besluit om die vrou tot die diakenamp toe te laat.

Die hele gravamen loop dus daartoe op dat ek vra vir —

8. 'N HERSIENING VAN ‘N HERSIENING

Die besluit van die Algemene Sinode van 1982 was 'n hersie-
ning van die besluit van die Algemene Sinode van 1978 dat
vroue “in die betrekking van diakonesse as hulpkragte mag
optree, maar nie as diakens bevestig mag word nie.” In die lig
van die sterk moontlikheid dat ons wel in die NT verwysing
vind na diakonesse wat nie deel gehad het aan die regering van
die kerk nie, maar as hulpkragte gedien het, is hierdie besluit
van die 1978-Sinode vir my Skriftuurlik beter gegrond en meen
ek dat die Algemene Sinode van 1982 se hersiening hiervan
verkeerd was. Die ander alternatief is dat alle diakens van die
kerkregering uitgesluit moet word.

Graag bedank ek u as eerwaarde vergadering vir die oorwe-
ging van hierdie gravamen en bid u die leiding van die Here
daarvoor toe.

WILLEM LOUW (BA,M Th)

3.1.3.2 Die gravamen verwerp die opvatting waar-
volgens die gebruik van die vroeé kerk nie as sodanig
normatiewe gesag het nie, hoewel hierdie afwysing tog
ook weer in 3.3.3 gerelativeer word. Die situasie-
gebondenheid van 'n gebruik kan wel aanvaar word mits
“die boodskap en gees van die NT met so 'n aanvaar-
ding” nie benadeel is nie.

Daar sal waarskynlik weinig meningsverskil bestaan
daaroor dat Paulus se opdrag dat die vrou nie sonder
hoofbedekking in die erediens moet verskyn nie, tyd-
gebonde is. Hierdie voorbeeld is besonder insiggewend
omdat dieselfde motivering daarvoor aangebied word as
in 1 Tim. 2:11,13, naamlik dat Adam voor Eva geskape is
{1 Kor 11:8-10). Dit beteken egter nie dat hierdie tyd-
gebonde voorskrifte wat ons in die Skrif aantref en wat
binne ‘n spesifieke kulturele situasie gegeld het, vir ons
tyd sonder betekenis is nie. Die Christelike gesindheid
van minsaamheid en eerbied en bereidheid tot onder-
danigheid wat destyds in daardie spesifieke situasie, op
daardie spesifieke wyse uitdrukking gevind het, blyk vir
die vrou, maar ook vir die man, hoewel die vormgewing
verander. Toegespits geformuleer: om dieselfde rede
waarom Moses by die brandende doringbos sy skoene
uittrek, trek ons deesdae op ‘'n Sondag ons skoene aan.

3.1.4 Bevinding

Die gravamen bring geen nuwe insig wat die oortui-
gingskrag het om die vrou uit die diakenamp te weer
nie. Aangesien volgens alle getuienis die vrou in die
diakenamp ‘n uitstaande bydrae lewer tot die gemeente-
like lewe, berus die bewyslas tot die herroeping van die
Sinode-besluit in hierdie verband, by die opsteller van
die gravamen. Terwyl nie daarin geslaag word nie, word
aanbeveel dat die gravamen nie aanvaar word nie.

3.1.5 Aanbeveling — goedgekeur.
Die Sinode aanvaar nie die gravamen nie.

3.2 DIE MINDERHEIDSVERSLAG — nie aanvaar nie.

DIE ADDENDUMVERSLAG BY DIE TWEEDE VERSLAG
VAN DIE TYDELIKE KOMMISSIE VIR LEER EN
AKTUELE SAKE: MINDERHEIDSTANDPUNT OOR DIE
AANBEVELING VAN DIE MEERDERHEID OOR DIE
GRAVAMEN OP DIE BESLUIT OM DIE DIAKENAMP
VIR DIE VROU OP TE STEL — word aan die orde gestel.

3.2 MINDERHEIDSVERSLAG
3.2.1 Ons aanvaar die gravamen.

3.2.2 Die beredenering spreek van deeglike navorsing,
eksegetiese voortreflikheid, en van hoogstaande akademiese
bekwaamheid.

3.2.3 Die gravamen grond sy beredenering daarop dat die
gesagsbeginsel soos ons dit verneem in Skrifuitsprake soos
onder andere Gen 3:16; 1 Kor 11:1-6; 1 Kor 14:36; Ef 5:22-24;
Kol 3:18; 1 Tim 2:12; 1 Petr 3:1-7 skeppingsgefundeerd is.

3.2.4 Die gravamen toon duidelik aan dat hierdie skeppings-
gefundeerde gesagsbeginsel nie net geld vir die verhouding
man en vrou in die huwelik nie.

3.2.5 Die gravamen hanteer die hermeneutiese beginsel wat
nog altyd in die gereformeerde tradisie gehanteer is.

3.2.6 Die gravamen toon duidelik aan dat die grond wat aan-
gevoer word vir die toelating van die vrou tot die diakenamp
op sogenaamde pragmatiese motiverings gegrond is naamlik
situasiegebondenheid; destydse heersende kultuurtoestande;
die verandering van die vrou se rol in die samelewing sedert die
Bybelse tyd; die plek wat die professionele vrou in die huidige

samelewing inneem, die vrou se skeppingsmatige aard; wat vir
die Koninkryk van belang is; die praktiese behoeftes in ge-
meentes ens.

3.2.7 Die gravamen toon duidelik aan dat die sogenaamde
gronde uit die Skrif vir die oopstelling van die diakenamp vir
die vrou 'n hermeneutiese sleutel tot Skrifverklaring gebruik
wat groot gevare vir die verklaring van die Skrif inhou.

Die gravamen toon duidelik aan dat as die diakenamp vir die
vrou oopgestel word dit onafwendbaar en konsekwenterwyse
tot die oopstelling van die regeer- en leeramp vir die vrou moet
lei.

Ds M J P Olivier

Ds A Gerber

Die sinode besluit om nie die minderheidsverslag te aanvaar
nie.

Die volgende mosie word nie aanvaar nie:

1. Die gravamen word aanvaar nl: Die vrou word nie
langer tot die amp van diaken toegelaat nie.

2. Die vroue wat reeds in die amp bevestig is, dien hulle
huidige dienstydperk uit en word dan nie herkies nie.

W G James

A Gerber

Die volgende afgevaardigdes vra dat hulle name
aangeteken moet word dat hul in die midnerheid gestem
het: Ds H N J van Rensburg, oudl W G James, oudl C J
Potgieter.

Hiermee is die verslag afgehandel.

Die Sinode keer weer terug tot die behandeling van:

6. VERSLAG VAN DIE
ALGEMENE KOM-
MISSIE
VIR LEER EN
AKTUELE SAKE
(vervolg) (Agenda bl
160)

28. DIE VROU IN DIE AMP
28.1 OPDRAG — kennis geneem.

28.2 WERKWYSE — kennis geneem.

28.3 AANBEVELINGS

Die besprekings hiervan duur tot met die einde van die
namiddagsitting.

SPREEKBEURT:

Die moderator gee aan ds Leynja uit Nederland die
geleentheid om die Sinode kortliks toe te spreek.

AANKONDIGINGS
Na enkele aankondigings verdaag die Sinode vir aandete.




AANDSITTING
23 OKTOBER 1986

Die Sinode gaan voort met die bespreking van punt 28. DIE
VROU IN DIE AMP

28.3 AANBEVELINGS
28.3.1 — 28.3.2 — goedgekeur.

28.3.1 — Die Sinode herbevestig sy besluit oor die toe-
lating van die vrou tot die amp van diaken.

28.3.2 Die Sinode herbevestig dat die vrou in hierdie
amp kragtens haar eie skeppingsmatige aard moet funk-
sioneer.

28.3.3.1 — 28.3.3.2

Die volgende ordemosie word omtrent hierdie twee
punte aanvaar:

Die Algemene Sinode neem kennis van die verslag
insake die vrou in die ampte van ouderling en leraar
en volstaan vir die huidige met die bespreking, maar
verwys die verslae in hierdie verband, na die onder-
skeie sinodes vir verdere studie en rapport aan
AKLAS vir verslag aan die Algemene Sinode. Die
Sinode oordeel dat die verslag betyds in die hande
van die onderskei kommissies vir Leer en Aktuele
Sake moet kom vir verslag aan die onderskeie
sinodes.

P B Botha
D S Snyman
28.3.4 — Goedgekeur

Die Sinode gee aan die Algemene Kommissie vir Leer en
Aktuele Sake opdrag om ondersoek in te stel na wyses
waarop die vrou beter kragtens haar eie skeppings-
matige aard in die amp van diaken benut kan word.

Die Sinode behandel nou:

T6.3 DERDE VERSLAG
VAN DIE TYDELIKE
KOMMISSIE VIR LEER
EN AKTUELE SAKE

1. SOEWEREINE WERK VAN GOD EN

DIE MENS SE GELOOF (vgl Aanvullende
verslag van die AKAE punt 4.8.3 en agenda bl 391 punt 4
Gemeentebou)

Aanbeveling — goedgekeur

Die Sinode dra dit aan die Algemene Kommissie vir Leer
en Aktuele Sake op om aan die kerk leiding te gee ten
opsigte van die juiste verband tussen die soewereine
genadewerk van God aan die een kant en die oproep tot
die mens om te glo, aan die ander kant. In die ondersoek
word die AJK en AKAE die geleentheid gebied om saam
te besin oor die praktiese implikasies daarvan.

2. DIE WERKSAAMHEDE VAN DIE
KERK (vgl agenda bl 502 punt 5)

Aanbeveling — goedgekeur

Die Sinode dra dit aan die AKAE op om 'n diepgaande
studie te onderneem na die kerkbeeld van die Ned Geref
Kerk sodat weé gevind sal word om die werksaamhede
van die kerk meer gemeente-gesentreer en minder
sinodaal-gesentreer te maak.

3. DIE PREDIKANTSVROU (vgl agenda bl 502
punt 12)

Aanbeveling — goedgekeur.

Die Sinode dra dit aan die AKAE op om 'n studie te loods
oor die rolverwagtinge, verantwoordelikhede en taak
van die predikantsvrou.

Die volgende mosie word nie aanvaar nie

Die Algemene Sinode versoek AKLAS om die vraag na
die prinsipieel-Skriftuurlike van een Kerkverband van die
Ned Geref lidkerke te ondersoek en aan die volgende ver-
gadering van die Algemene Sinode in 1990 verslag te
doen.

J A Victor
J J Gerber

Hiermee is die verslag afgehandel.

Die Sinode behandel nou:

T17.2 TWEEDE VERSLAG
VAN DIE TYDELIKE
REGSKOMMISSIE -
AFDELING
BESKRYWINGSPUNTE

Alle wysigings in die Kerkorde is goedgekeur met 'n
twee-derde meerderheid.

1. GEBRUIK VAN HOOF- EN KLEIN
LETTERS (bl 502, B17.1.1.1)

B17.1.1.1 Gebruik van hoof- en kleinletters
Die Algemene Sinode gee aandag aan die gebruik van hoof-en

kleinletters ten opsigte van Algemene Sinode, sinode, ring en
kerkraad in die Kerkorde en Reglemente.

— Dagbestuur Sinodale Kommissie Wes-Transvaal
Aanbeveling — goedgekeur
Die Sinode besluit dat wanneer Algemene Sinode,
Sinode, Ring en Kerkraad as aanduiding van 'n eienaam
gebruik word ‘n hoofletter gebruik word, maar wanneer

slegs in die algemeen na 'n sinode ens verwys word dit
met 'n kleinletter gespel word.

2. AFKORTING VAN DIE NAAM VAN
DIE KERK BI 503, B17.1.1.2)

17.1.1.2 Afkorting van die naam van die kerk

“Die Algemene Sinode besluit dat waar die naam van die Kerk
in die Kerkorde, in Bepalinge en in Reglemente afgekort word
dit behoort te wees NED GEREF en nie N G nie. Waar dit tans
foutief voorkom, moet dit reggestel word."”

— Dagbestuur Sinodale Kommissie Wes-Transvaal
Aanbeveling — goedgekeur.

Die Sinode besluit dat wanneer in die Kerkorde, Bepa-
linge en Reglemente die naam van die Kerk afgekort
word, van Ned Geref Kerk as afkorting gebruik gemaak
word.

VIR DIE
AGTSTE VERGADERING

VAN DIE
ALGEMENE SINODE
VAN DIE
NEDERDUITSE GEREFORMEERDE KERK
te Bloemfontein

Dinsdag 16 — Vrydag 26 Oktober 1990

Die inhoud van hierdie agenda is

STRENG VERTROULIK

Alle kopiéreg op hierdie boek (in geheel of gedeeltelik) word
voorbehou en geen publikasie hiervan of aanhaling hieruit
mag gedoen word voordat die Sinode daaroor besluit het

nie, en dan alleen soos dit deur die Sinode aanvaar of
gewysig word.




LEER EN AKTUELE SAKE

die taak van 'n verantwoorde vertolking van die Skrif om
te onderskei tussen die algemene gebooie van God en alge-
mene sedelike gesigspunte wat vir die mens van alle tye
geld, en die konkrete toepassing of toespitsing daarvan in
bepaalde gevalle, wat nie noodwendig net so vir ons geld
nie, ten einde die gemeente van ons dag in staat te stel om
in die eie tyd en situasie die algemene gebod van God op-
nuut te kan gehoorsaam.

6.22.4.3 Ook in gevalle waar ons in die moderne wéreld
met probleme te make het wat nie direk in die Skrif ter sprake
kom nie, het die Skrif nogtans vir ons deurslaggewende be-
tekenis by ons sedelike beslissings, omdat die Skrif aan ons
in verband met sy totale boodskap algemene motiewe en
gesigspunte bied waarvolgens ons ons eie probleme moet
beoordeel ten einde te kan ontdek wat ons behoort te doen.
Terselfdertyd moet ons ons probleme tot op die been ont-
leed om te ontdek wat die ware sedelike vrae is wat daarin
aan die orde is, sodat ons in die lig van die totale boodskap
van die Skrif daarop kan antwoord.

6.22.4.4 By die bepaling van wat as die algemene gebooie
of sedelike beginsels vir ons lewe in die Skrif gegee is, moet
daarteen gewaak word om nie die bedoeling en sentrale
boodskap van die Skrif uit die oog te verloor en so gevaar
te loop om dinge tot algemene Skrifbeginsels te verhef wat
binne die konteks van die Skrif nie as sodanig geld nie.
Historiese mededelings van die Skrif of mededelings van die
stand van sake kan alleen algemene normatiewe betekenis
besit as die Skrif self binne die konteks van sy boodskap
sodanige betekenis daaraan heg.

6.22.4.5 Hoewel dit moeilik is om op die regte wyse te be-
paal wat die algemene sedelike beginsels is wat die Skrif
aan ons voorhou op die gebied van die maatskaplike lewe,
die ekonomie en die politiek, mag ons tog nie daarvan af-
sien om die lig van die Skrif oor hierdie sake te soek nie.
Dit is vir die kerk onaanvaarbaar dat ons op die gebied van
die etiek aangewese sou wees op ons natuurlike sedelike
besef of op ons kennis van algemene skeppirigsbeginsels,
of ons nie die openbaring van God in Christus nodig het vir
ons kennis van die sedelike norme waarvolgens ons behoort
te lewe nie.

6.22.4.6 Die leiding van die Heilige Gees is onontbeerlik
vir die persoonlike omgang met die Skrif en die gemeenskap-
like wandel van die hele gemeente in die lig daarvan. Die
ontdekking van die wil van God vir ons lewe kom nie tot
stand deur 'n blote rasionele hantering van beginsels nie,
hoewel dit waar is dat ons God ook met ons verstand moet
liefhé en dat ons ook redelike insig in die bedoeling en be-
tekenis van die Skrif 'n rol speel in ons verstaan van die wil
van God in elke konkrete situasie. Tog sal ons moet sé dat
ons nie oor die waarheid van Gods Woord beskik nie, maar
dat dit oor ons beskik. Daarom moet die gemeente voort-
durend bid om die opening van ons o0& om te kan onderskei
waarop dit aankom en wat die goeie en welgevallige en vol-
maakte wil van God is (Filip. 1:10; Rom. 12:2).

6.22.5 AANBEVELINGS

6.22.5.1 In opvolging van sy verslag oor die Skrifgesag
(1986) aanvaar die Sinode hierdie rapport as 'n riglyn by die
Skrifberoep in etiese sake.

6.22.5.2 Die Algemene Sinode doen 'n beroep op lidmate
om die Skrifberoep in etiese sake te hanteer op ‘'n wyse wat
in ooreenstemming is met die Kerk se belydenis aangaande
die Skrif en sy gesag.

6.23 TUGREGLEMENT
6.23.1 OPDRAG
Die Algemene Sinode gee opdrag aan AKLAS om ondersoek

te doen na die teologiese beginsels wat die kerklike opsig
en tug ten grondslag |&€ en om hoofstuk 5 van die Kerkorde
en die ""reglement vir kerklike opsig en tug en beslegting van
kerklike geskille” in die lig daarvan te evalueer. Onder an-
dere moet aan die volgende vrae aandag gegee word:

6.23.1.1 Die verhouding van die pastorale en juridiese kom-
ponente in kerklike tughandeling.

6.23.1.2 Die toepaslikheid van die huidige ''reglement vir
opsig en tug ..."" vir normale voortgaande tughandeling met
lidmate in die gemeente.

6.23.1.3 Is 'n tugreglement hoegenaamd nodig?

6.23.1.4 Moet die tug noodwendig as 'n ""ondersoek’’ ge-
struktureer word? Kan dit nie eerder end-uit as pastorale
gesprek gehanteer word nie?

6.23.1.5 Is terminologie soos "'klag, 'n aangeklaagde, ver-
dediging, partye, getuies, die reg van ... kruisondervraging’’
onvermydelik in die kerkorde en reglement?

6.23.1.6 Na afloop van sy ondersoek 1& AKLAS die resul-
tate aan die Algemene Regskommissie voor vir oorweging
en rapport aan die Sinode {(Handelinge, Algemene Sinode
1986:709).

6.23.2 WERKWYSE

Die Kommissie het 'n verslag opgestel en dit aan die Alge-
mene Regskommissie deurgestuur. ‘'n Gesamentlike verga-
dering is ook met lede van die Algemene Regskommissie
gehou. Ongelukkig kon totale eenstemmigheid nie bereik
word nie. 'n Gewysigde tugreglement word deur die ARK
aan die Sinode voorgelé. Die standpunt van die Algemene
Kommissie vir Leer en Aktuele Sake word in 'n verkorte by-
lae tot die verslag van die ARK gevoeg.

6.24 VROU IN DIE AMP
6.24.1 OPDRAG

Die Algemene Sinode neem kennis van die verslag insake
die vrou in die ampte van ouderling en leraar en volstaan
vir die huidige met die bespreking, maar verwys die verslae
in hierdie verband na die onderskeie sinodes vir verdere
studie en rapport aan AKLAS vir verslag aan die Algemene
Sinode. (Handelinge, Algemene Sinode 1986:697)

6.24.2 INLEIDENDE OPMERKINGS

6.24.2.1 Daar bestaan reeds talle verslae en artikels waar-
in hierdie saak eksegeties en dogmaties gehanteer word. Om
al die argumente te herhaal, sal geen doel dien nie. Die Kom-
missie het egter deeglik kennis geneem van die volgende
stukke: Verslae van die Algemene Sinode 1986, Natal 1987,
Suid-Transvaal 1987, Wes-Transvaal 1987, Wes-Kaap
1987, die GKSA, die NHKA, die GER, besluite van die ver-
skillende sinodes in 1987, en van enkele artikels oor die
aangeleentheid in teologiese vaktydskrifte.

Die verslae wat voor die verskillende sinodes gedien het,
maak dit moontlik om vas te stel waar die kernprobleme in
die gesprek presies |&é. Wat hier voorkom, is dus nie bloot
'n herhaling van die argumente langs mekaar nie, maar 'n
poging om die gesprek verder te voer deur die gegewens
langs mekaar te stel en te weeg sodat daar nie bloot by die
opnoem van argumente (wat nie almal dieselfde gewig dra
nie) vasgesteek word (asof almal dieselfde gewig dra) nie.

6.24.2.2 Die verstaan van die vertrekpunte en beredenering
van elke standpunt is belangrik. Die hermeneutiek wat uit-
eindelik 'n rol speel, moet goed begryp word.




6.24.2.3 Vanselfsprekend sal daar naas die dogmaties-
eksegetiese hantering ook aandag gegee moet word aan
kerkregtelike en praktiese vrae,

6.24.3 ENKELE RELEVANTE HERMENEUTIESE
VERTREKPUNTE

6.24.3.1 Die Heilige Skrif is die openbaringsbron vir die
Kerk omdat God Homself en sy wil daardeur geopenbaar het.
Elke Christen moet bereid wees om voor die gesag van God
se Woord te buig.

6.24.3.2 Ons glo dat die Heilige Gees die Bybelskrywers
geinspireer het om God se boodskap te kommunikeer. Ons
aanvaar dat die boodskap so deurgegee is dat die oorspronk-
like lesers van destyds dit kon verstaan. Die kommunikasie
was primér op hierdie lesers gerig, hoewel God uiteindelik
deur dieselfde Woord ook met die Kerk van alle eeue wou
kommunikeer.

6.24.3.3 Omdat ons aanvaar dat waar Paulus byvoorbeeld
met die Korintiérs in gesprek was, God se bedoeling en bood-
skap verwoord is, is dit 'n uitgangspunt in ons eksegese om
te probeer verstaan wat Paulus eintlik bedoel het. Daarom
moet ons daarteen waak om van die oorspronklike situasie
te vergeet en die Woord net sommer so op die oog af te lees.

6.24.3.4 Ditis derhalwe 'n erkende eksegeties werkwyse
in ons kerk om nie biblisisties sommer net woorde uit die
Bybel direk op ons situasie oor te dra asof ons nog eerste
eeuse mense is nie. Daar moet gevra word na die bedoe-
ling, beginsel of norm wat ter sprake is. Dieselfde norm sal
dan vir ons vandag geld, hoewel dit miskien prakties anders
tot uitdrukking sal kom.

6.24.3.5 'n Verdere ter sake eksegetiese beginsel is om
altyd die konteks in berekening te bring. Dit behels nie al-
leen die onmiddellik voorafgaande en daaropvolgende dele
nie, maar uiteindelik ook die hele Skrif. Dit is dus legitiem
om te vra of die Woord in sy geheel 'n bepaalde verklaring
toelaat.

6.24.3.6 Nog 'n relevante beginsel van ons Gereformeer-
de tradisie is dat daar nie 'n sentrale of vername leerstuk
op 'n enkele vers gebou moet word nie, veral nie as die vers
eksegetiese probleme bevat nie. Lig moet dan by ander ge-
deeltes in die Skrif opgesteek word ten einde die bedoeling
van die gedeelte nader vas te stel (Sacra Scriptura sui ip-
sius interpres).

6.24.4 DIE AARD VAN DIE GESAG VAN DIE AMP

6.24.4.1 Ditis 'n opvallende feit dat die Nuwe Testament
geen afsonderlike woord het vir wat ons ""amp’’ noem nie.
Vir die funksie van die ""ampsdraer’” in die gemeente word
dieselfde woord gebruik as vir die funksie van elke afsonder-
like lidmaat, nl. diakonia (diens). Terwyl begrippe soos timé,
arche, en telos wat in die Griekse wéreld vir politieke en
godsdienstige owerhede gebruik word, in die Nuwe Testa-
ment sorgvuldig vermy word, het die woord diakonia vir
Griekse ore 'n vernederende konnotasie. Van fundamentele
belang vir die regte verstaan van die amp, is dan ook dat
die gesag van die amp nie verwar moet word met heer-
skappy (2 Kor 1:24) of baasspeel (1 Pet 5:3) nie. Wat van
elke lidmaat geld, geld ook (veral) die ampte: *’By nasies is
dit so: konings speel oor hulle baas, en die wat gesag af-
dwing, laat hulleself weldoeners noem. Maar by julle moet
dit nie so wees nie. Inteendeel, die belangrikste onder julle
moet soos die geringste wees, en die een wat die leier is,
soos die een wat dien’’ (diakén, Luk 22:25, vgl Mark
10:42-44). Daarom bestaan daar nie alleen geen hierargie
tussen die ampte onderling nie, maar ook nie tussen amp
en gemeente nie. Die verskil tussen die amp (van sommige)

en die charisma (van elkeen) is nie prinsipieel nie, maar
funksioneel.

6.24.4.2 Alle ampswerk is gefundeer in die amp van
Christus. Daaraan ontleen dit sy diakonia-karakter. Die Seun
van die mens het immers nie gekom om gedien te word nie,
maar om te dien (Mark 10:45) soos blyk wanneer Hy sy
dissipels se voete was (Joh 13:2-17), maar veral wanneer
Hy Homself verneder aan die kruis.

6.24.4.3 Dieselfde geld van alle ampsgesag. Die amp is
geen voortsetting van Christus se offer nie, maar is juis
gefundeer in sy volbragte versoening. In die gemeentelike
diakonia word die vrug van Christus se offer uitgedeel. In
woord en daad word die volbragte versoening bedien (2 Kor
5:18). Die gesag van die amp is gefundeer in die Woord.
Die amp kan nooit onafhanklik naas die Woord funksioneer
nie, want Christus self regeer sy gemeente deur middel van
die Woord.

6.24.4.4 Die gesag van die ampsdraer (diaken, vuderling,
predikant) is dus nie geleé in die persoon (man of vrou) nie,
maar in Christus en sy Woord wat deur die persoon, wat
die amp beklee, uitgedra word.

6.24.5 TWEE STANDPUNTE, TWEE BENADERINGS

6.24.5.1 Die gesprek rondom die toelating van die vrou as
ouderling en predikant sentreer hoofsaaklik rondom twee
uiteenlopende standpunte. Elkeen van hierdie standpunte
het 'n spesifieke benadering tot die Skrifgegewens wat
natuurlik tot ‘'n spesifieke slotsom lei. Die argumente draai
dan ook hoofsaaklik om net twee gedeeltes uit Paulus se
briewe: 1 Kor. 14:33-35en 1 Tim. 2:11-12. Die keuse wat
ten opsigte van hierdie verse gemaak word, word dan uit
die res van die Skrif met behulp van minder sentrale ar-
gumente soos byvoorbeeld die posisie van die vrou in die
samelewing van destyds, die plekke waar vroue wel diens
en ampswerk in die Bybel verrig, ensovoorts, gestaaf.

6.24.5.2 Uit die gesprek in die verskillende dokumente van
die kerk wat voor die verskillende sinodes gedien het, het
dit duidelik geword dat die sekondére argumente nie so be-
slissend is nie en geen werklike uitsluitsel op die manier be-
reik kan word nie. Die beslissende dele is die twee gedeel-
tes uit 1 Korintiérs 14 en 1 Timoteus 2. Daarom kan daar-
op gekonsentreer word.

6.24.5.3 In beide gedeeltes word daar gesé dat die vrou
moet swyg. Getrou aan ons eie eksegetiese beginsels moet
ons nie dadelik die woorde net so op ons situasie oorplaas
nie. Ons moet probeer vasstel wat Paulus bedoel het. Ons
moet probeer vasstel wat die beginsel of norm is waarmee
hy gewerk het en die beginsel of norm dan op ons situasie
oorplaas. Hierdie eksegetiese arbeid lei huidiglik tot twee
uiteenlopende konklusies: die een standpunt wil die vrou toe-
laat en die ander een nie.

6.24.5.4 Die vraagis nou: Wat staan 'n mens in so 'n situ-
asie te doen?.Die aangewese weg is om die argumente en
uitgangspunte van beide standpunte eerlik aan te hoor en
te oorweeg. Op grond daarvan kan dan 'n beslissing gemaak
word. Eerlikheid bestaan daarin dat nie allerhande ander oor-
wegings nie, maar alleen die oorwegings wat uit die teks
kristalliseer, die beslissing moet bepaal.

6.24.5.5 Wanneer die twee belangrikste Skrifgedeeltes
bestudeer word, is die hermeneutiese beginsel dat 'n mens
Paulus se bedoeling of motief moet probeer vasstel, uiters
belangrik. Om dit te kan doen moet daar "'in Paulus se
skoene’’ gestaan word. Dit impliseer dat die agter-
grond-situasie waarin die briewe geskryf is, herkonstrueer

moet word.

6.24.5.6 1 Kor 14:33-35

Hier staan geskrywe dat die vrou in die gemeente moet
swyg. Die belangrike vraag is dan waarom Paulus so 'n stel-
ling gemaak het. Is dit ‘'n norm vir alle tye of nie? Aanvank-
lik is daar op die lees af so gevoel. In sommige van die ver-
slae wat in die verlede voor sinodes gedien het, word daar
egter toenemend ingestem dat die gedeelte in 1 Korintiérs
nie 'n absolute verbod op die spreke van die vrou in die
gmeente ten doel het nie (vergelyk eksegetiese artikels van
F S Malan in Theologia Viatorium 13/1, 1985 56-69 en 14/1
1986: 34-43). Immers, in 1 Kor 11:5 word daar juis gesé
dat vroue bid en profeteer in die gemeente (vgl. ook 1 Kor
14:31 se ""almal’’). Skynbaar mag hulle dit doen net solank
hulle hul hoofde bedek. Uit die konteks van 1 Kor 14 word
dit dan ook duidelik wat Paulus se motief met hierdie uit-
spraak in hoofstuk 14 was. In 1 Kor 14:26, 33 en 40 word
daar na sake soos die orde in die gemeente wat tot opbou
moet dien, verwys. Die situasie ter sprake hou dan waar-
skynlik verband met die optrede van sekere vroue wat nie
tot opbou en orde van die gemeente gedien het nie; van-
daar die verbod. Omdat dit hier nie om 'n absolute verbod
teen alle spreke van die vrou in die gemeente gaan nie, maar
waarskynlik om ‘n negatiewe vorm daarvan, word die ge-
deelte nie gebruik as normgewend om die vrou tot swye in
die gemeente te dwing nie.

Die Kommissie het kennis geneem van godsdiens-sosiolo-
giese ontwikkelinge wat in resente tye nuwe lig werp op
die maatskaplike omstandighede wat indertyd geheers het.
Die situasie kan soos volg gerekonstrueer word:

Die vrou was in beheer van die huisreélings. Sy het ook nie
in die huis ’n sluier gedra nie. Die eerste Christene het toe
in huise begin bymekaar kom. In die huise het die vroue
waarskynlik nie nou skielik hul sluiers oorgetrek en stil
eenkant gaan sit nie. Hulle het net nie so gemaak in hulle
eie huise nie. Hulle het vryer opgetree soos hulle gewoond
was om in die huise te maak. Daarom kom Paulus met sy
opdrag om sluiers te dra en sé vir 'n sekere groep vroue dat
hulle nie moet ""oorneem’’ nie. Hulle moet onthou dat, hoe-
wel die kerk in die huis is, dit nog 'n ""erediens’’ bly. Daar
moet orde gehandhaaf word sodat dieselfde atmosfeer van
orde en vrede as in ‘n erediens (bv in die sinagoge) heers.
Uit so 'n siening is dit duidelik dat Paulus hier meer die orde-
like verloop van die erediens op daardie stadium wil beskerm
as wat hy die vrou vir ewig swye wil oplé.

Die Kommissie wil nie instaan vir alles wat deur hierdie Nuwe
Testamentici beweer word nie, maar dit is duidelik dat die
uiteenlopende beskouing bewys dat 1 Kor 14 op hierdie punt
nie met verantwoordelikheid vir hierdie debat gebruik kan
word nie.

Daar is ook diegene wat tog meen dat dit hier oor die beoor-
deling van profesie gaan en dus oor die besluitnemings-
proses in die gemeente. Daarvan word die vrou uitgesluit.
Dit wil egter voorkom of die voorstaanders van die swyg-
gebod nie meer baie sterk op hierdie gedeelte steun nie.

6.24.5.7 1 Tim 2:11-12

Die rekonstruksie van die situasie is hier moeiliker. In hier-
die gedeelte word die swyggebod deur Paulus aan die skep-
ping en die sondeval verbind. Die vraag is hier of die apos-
tel spesifiek na die erediens verwys.

6.24.5.7.1 Sommige eksegete aanvaar dat dit hier oor die
erediens handel (Malan, NGTT, XXIX no. 4 September
1988: 305-316). Dit blyk veral uit die konteks. Die eerste
gedeelte van hoofstuk twee asook die verwysing na die
ouderlinge in hoofstuk drie veronderstel die gemeentelike
situasie, wat dan op die erediens sou dui. Verder dui terme
soos "'leer’’ en “onderrig gee’’ op dinge wat in die erediens

plaasvind. As hier dus 'n swyggebod opgelé word, gaan dit
om optrede in die erediens.

Indien dit hier om die erediens gaan, is die manier waarop
Paulus die swyggebod motiveer belangrik vir die hele ge-
sprek oor die erediens. Dan moet ons wat gesé word ook op
6ns eredienste van toepassing maak. Die swyggebod word
immers op 'n besondere manier gemotiveer, naamlik in die
feit dat Adam eerste geskape is en dat Eva eerste mislei is
(Wat op haar swak leiding dui as sy die man se posisie wil
oorneem). So gesien is hierdie twee argumente nie tyd-
gebonde nie, want die betrokke feite wissel nie soos die jare
voortgaan nie. Dit sou beteken dat die swyggebod in die
skeppingsmatige aard van die vrou gesetel is; toe God die
mense reg aan die begin gemaak het, het Hy bedoel dat die
man die leier moet wees. Omdat God se werk in die her-
skepping aansluit by sy werk in die skepping, moet die vrou
daarom ook nog vandag in die kerk swyg. Sy moet nie die
man wil leer of regeer nie. ‘'n Vrou moet vrou bly en haar
by haar take bepaal. Sy moet nie die man se rol probeer oor-
neem nie.

Indien dit so aanvaar word, sal dit verkeerd wees om die
vrou op die kansel of in die ouderlingsbank toe te laat (vgl
Malan, NGTT, XXIX no. 4 September 1988:305-316).

6.24.5.7.2 Andersyds is daar eksegete wat dit sterk
bevraagteken of dit in dié gedeelte spesifiek om die erediens
{m.a.w. dit wat ons tydens die erediens in die kerkgebou
op Sondae doen) gaan. Die gedeelte kan dan ook nie vanuit
hermeneutiese perspektief gebruik word om oor ons ere-
diens vandag te praat nie. Dit sou dan eintlik beteken dat
hierdie gedeelte nie in die gesprek oor die vrou as predikant
gebruik kan word as argument teen toelating nie, want saak-
lik gaan dit nie oor die erediens nie maar eerder oor ander
samelewingsverbande. Paulus se motivering vanuit die skep-
ping vir dit wat hy hier s&, sou dan ook nie in dié geval meer
vir die gesprek relevant wees nie. Immers, as die saak
waarom dit hier gaan nie die erediens is nie, hoekom moet
‘n mens dan die motivering vir die saak nog te berde bring?

Die Nuwe Afrikaanse Vertaling se invoeging van die woord
""arediens’’ staan nie in die oorspronklike Griekse teks nie,
maar is ‘n invoeging deur die vertaler. Die verwysing veral
na moederskap, maar ook na goud en pérels pas byvoor-
beeld volgens hierdie siening ook nie in 'n eredienskonteks
nie, maar meer in ‘n gesinskonteks. Die woord authentein
{gesag uitoefen) dui nie op kerklike gesag nie, maar op n
sekulére magstrewe deur die vrou wat op die man se kop
wil sit. Ook dit pas meer in die huwelik. Verder beteken die
woorde soos "‘leer’’ nie in die Pastorale Briewe dit wat van
'n preekstoel af gebeur nie. Dit gaan veel wyer en pas dus
eerder in ‘'n meer alledaagse sosiaal-kulturele situasie,
byvoorbeeld die huwelik of gesin. Daar is in daardie tyd so
met die vroue gepraat oor hul optrede teenoor mans in die
algemene omstandighede van die lewe.

Indien aanvaar word dat dit hier nie om die erediens gaan
nie, beteken dit dat die gedeelte nie na die vrou in die rol
van ouderling of predikant verwys nie. Dit moet bly. Sy moet
nie haar man se rol in die huisgesin wil oorneem nie. Die
swye was in daardie tyd dan teken van respek en onder-
danigheid aan haar man. Vandag mag die respek in die
huwelik egter anders tot uitdrukking kom as by wyse van
swye. Daarom moet die swyggebod nie as 'n altyd-geldende
norm gesien word nie. Dit is alleen die vorm waarin bepaalde
norme (van die man wat gesinshoof is en van vrou wat vrou
moet bly) in 'n stadium van die geskiedenis kultureel uit-
drukking gevind het.

6.24.5.7.3 'n Volgende benadering stel dat die Skrif ver-
kondig dat die vrou by die skepping gelykwaardig maar onge-




lyk aan die man geskape is. Die hele Bybel dra die gedagte
dat man en vrou deur God bedoel is om fisies, psigies en
geestelik te verskil en daarom verskillende rolle en funksies
moet vervul. Man en vrou se rolle, funksies en posisie is
komplementér en nie kompeterend nie. Die sogenaamde
""'moeilik-verklaarbare’’ Skrifgedeeltes in hierdie verband
word slegs duidelik wanneer dit teen hierdie agtergrond ge-
sien word.

6.24.5.7.4 Nog 'n benadering is dat dit hier inderdaad nie
noodwendig om die erediens gaan nie, maar wel om die
gemeentelike opset. Hiervoor word veral verwys na die breér
teksverband van 1 Timoteus (vgl. 1:18, 2:8; 3:1, 8, 15;
4:13; 5:17; ens). By hierdie benadering word 1 Tim 2:11,
12 nie gesien as absolute swyg- en regeerverbod nie. Wat
die Skrif wel wil s& — gegrond op die skepping en die sonde-
val — is dat dinge wat in die gemeentelike lewe gebeur, nie
daartoe moet lei dat die man se Godgewilde posisie as
gesinshoof en die vrou s'n as vrou en moeder in gedrang
kom nie.

6.24.6 Die sekondére argumente dra nie veel bepalende ge-
wig nie, omdat dit na verskillende kante geinterpreteer kan
word. Om byvoorbeeld te sé dat die Bybel nérens van ‘'n vrou
as ouderling of predikant praat nie, hoef nie te beteken dat
die Bybel daarteen is nie. Dit mag ook wees dat die Bybel
nie so sterk daaroor voel nie. As die swyggebod so 'n belang-
rike saak was, sou die Bybel — en waarskynlik ook meer
as een skrywer — duidelik daarna moes verwys het. So sou
die argumente eindeloos in alle rigtings geplooi kon word.
Van die argumente wat tog genoem word, is dat baie van
Paulus se medewerkers vroue was. Dit gaan ook nie net om
preek nie, maar om ander dinge wat vroue buitendien in die
Bybel gedoen het; dat die vrou deur Jesus se verlossing
bevry is en dus in Christus met die man gelyk is — Gal
3:26-28.

6.24.7 ENKELE PRAKTIESE OORWEGINGS

Die Algemene Sinode sal in sy uiteindelike besluit moet reke-
ning hou met enkele praktiese oorwegings i.v.m. die vrou
in die amp — veral vir sover dit die leeramp raak.

6.24.7.1 Kerkhistoriese gegewens toon aan dat die vrou
wel van tyd tot tyd toegelaat is tot die amp (hoofsaaklik as
diaken). Hierdie reéling is egter telkens na verloop van tyd
herroep: in die vroeé kerk by die konsilies van Orange (411),
Epaon (517) en Orleans (533); en na die Hervorming by die
sinode van Middelburg (1581).

6.24.7.2 Die huidige situasie in gereformeerde kring is dat
die diakenamp vry algemeen oopgestel is vir vroue, maar
dat toelating tot die leer- en regeeramp nie so geredelik
geskied nie, alhoewel 'n aantal kerke tog daartoe besluit het.

6.24.7.3 'n Kerkregtelike prebleem ten opsigte van die leer-
amp is die uitdruklike bepaling van K.O. artikel 11 dat""..."'n
bedienaar van die Woord sy lewe lank voltyds aan die kerk-
diens verbonde is, (en) dit vir hom nie geoorloof (is) om tot
'n ander lewenstaak oor te gaan nie, behalwe om groot en
gewigte redes ..."" Indien die Bybelse beginsels van die man
as gesinshoof en die vrou as moeder gehandhaaf word, im-
pliseer dit noodwendig 'n wysiging van die Kerkorde om 'n
beperkte of tydelike legitimasie moontlik te maak. Die
enigste alternatief is die selibaat, wat nie oorweeg kan word
nie.

6.24.7.4 Empiriese navorsing toon dat daar in kerke wat
reeds die leeramp vir die vrou oopgestel het, nog sterk voor-
oordeel teen vrouepredikante bestaan. Dit het tot gevolg dat
baie van hulle nie poste kry nie. Ander wat wel in poste aan-
gestel word, ervaar probleme om die vertroue van lidmate
en ampsdraers te wen.

6.24.7.5 Toelating van die vrou tot veral die leeramp is 'n
aangeleentheid waaroor nog steeds verskil van mening in
ons Kerk bestaan: Alhoewel 7 van die 11 sinodes hulle ten
gunste van die vrou in die ouderling- en predikanteamp uit-
gespreek het, het drie van die elf sinodes hulle in 1987
onomwonde teen toelating van die vrou tot die leer- en
regeeramp uitgespreek. Hierdie situasie sal dus met groot
sensitiwiteit benader moet word.

6.24.7.6 Dat die kerk behoefte het aan 'n soort bediening
wat op ‘n uitnemende wyse deur vroue vervul kan word,
val nie te betwyfel nie. Indien weé gevind kan word waar-
deur dit kan geskied met eerbiediging van haar vrou-wees,
kan sy met haar eie gawes ongetwyfeld dien tot verryking
van die gemeentelewe. In groot gemeentes waar gespesiali-
seerde bediening deur 'n span predikante beoefen word, kan
'n vrou as deel van die span ‘n unieke bydrae lewer.

6.24.8 GEVOLGTREKKINGS

6.24.8.1 Die sola Scriptura (solus Christus) impliseer dat
daar geen sprake kan wees van 'n hierargie tussen amp en
gemeente of tussen die ampte onderling nie. Gesien vanuit
'n gereformeerde ampsbeskouing bestaan daar ook geen
teologiese grond om die vrou toe te laat tot die diakenamp,
maar nie tot die ander ampte nie.

6.24.8.2 Gestel selfs dit sou waar wees dat die vrou "'van
nature’’ onderdanig moet wees aan die man, dan beteken
dit nog geen diskwalifikasie vir die amp nie, net so min as
wat die "‘natuurlike’” onderdanigheid van 'n werknemer
teenoor sy werkgewer (vgl. Rom 13:1,2) eersgenoemde dis-
kwalifiseer vir 'n amp in die kerk waar hy toesig moet hou
oor laasgenoemde. Die gesag van die amp rus immers nie
op natuurlike skeppingsmatige of sosiale relasies nie, maar
in Christus. Verre daarvandaan dat onderdanigheid 'n
diskwalifikasie vir die amp is, is dit veeleer 'n aanbeveling.
Weliswaar mag die vrou in die kerk nie heers oor die man
nie, maar dit beteken nie dat die man dus mag heers oor
die vrou (of ander mans) nie. Dit sou 'n versekularisering
van die gesag van die amp beteken. Die vraag kan gestel
word of dit nie presies is waarop die beswaar teen die vrou
in die amp neerkom nie.

6.24.8.3 Alhoewel daar in ons Kerk nie eenstemmigheid
is oor die toelating van die vrou nie, meen die kommissie
by die lig wat hy tans het, dat die oorwig van getuienis daar-
op dui dat die Bybel nie toelating van die vrou tot die leer-
en regeeramp uitdruklik verbied nie.

6.24.8.4 Veral ten opsigte van die vrou in die leeramp be-
staan daar egter 'n aantal probleme van praktiese en kerk-
regtelike aard wat wel in ag geneem moet word by 'n even-
tuele beslissing.

6.24.9 AANBEVELINGS

6.24.9.1 Aangesien die Algemene Sinode by die lig wat hy
het, oordeel dat die Heilige Skrif prinsipieel nie die toelating
van die vrou tot die ampte van predikant en ouderling ver-
bied nie, besluit die Sinode om die vrou tot hierdie ampte
toe te laat.

6.24.9.2 Die Algemene Sinode laat dit aan die plaaslike
gemeentes oor om te besluit op watter wyse die vrou in die
amp van ouderling aangewend word.

6.24.9.3 Die Algemene Sinode dra dit aan die Algemene
Regskommissie op om aandag te gee aan die moontlike kerk-
regtelike en praktiese knelpunte ten opsigte van toelating
van die vrou tot die amp van predikant en ouderling met ver-
slag aan die Algemene Sinodale Kommmissie.

6.24.9.4 Aangesien KO Art 5-14 se bewoording impliseer
dat leraars steeds mans is, word dit aan die Tydelike Regs-
kommissie opgedra om die Sinode te dien met voorstelle hoe
die artikels aangepas behoort te word.

6.24.9.5 Die Algemene Sinode dra dit aan die AKAE op om
aanbevelings te maak oor die optimale funksionering van
die vrou in die ampte van predikant en ouderling.

6.24.9.6 Die Algemene Sinode doen 'n ernstige beroep op
gemeentes met die moontlikheid van gespesialiseerde bedie-
ning, om dames wat die opleiding aan ons Teologiese
Fakulteite deurloop het, ook wanneer hulle nie beroep en
bevestig word nie, in diens te neem en om die traktement
van predikante as riglyn by die bepaling van hulle lewens-
onderhoud te neem.

6.24.10 MINDERHEIDSVERSLAG OOR DIE VROU IN
DIE AMP: DS S M VAN VUUREN

6.24.10.1 INLEIDING

Hoe moet die ‘‘moeilike’’ tekste oor die plek van die vrou
in die gemeente verklaar word (bv 1 Kor 11, 1 Tim 2)? ‘n
Vroulike teoloog gee 'n interessante antwoord op hierdie
vraag: Die Bybel |8 in daardie gedeeltes klem op die anders-
heid van die vrou (Mary Evans in haar doktorale proefskrif
(1983: Woman in die Bible). Daardie andersheid moet eer-
biedig word. Sy skryf oor 1 Kor 11:2-16:

Al wat ons hieruit kan aflei is dat Paulus die verskil tussen
die gebruike van mans en vroue bevestig. Dis moontlik dat
hy hier verklaar dat dit oneerbaar vir 'n vrou is om in die ere-
diens soos 'n man te wil aanbid. Wees in aanbidding eie aan
jou vrou-wees!

In haar gevolgtrekkings (p107) stel sy dit so:

Paulus aksentueer in die gedeeltes oor die plek van die vrou
die gedagte van differensiasie. Die vrou is anders as die man.
Sy dien anders, sy aanbid anders. Albei kan ten volle
deelneem.

Teenoor die feit van die andersheid word die Algemene
Sinode gevra om die wesenlike verskille tussen man en vrou
te ignoreer en die besondere ampte, wat tot dusver net deur
mans gevul is, oop te stel, sonder in ag neming van daardie
Godgewilde andersheid. Die vrou moet dieselfde werk as
die man, op dieselfde wyse as die man doen. Sy moet dus
niks meer as 'n duplikaat van die man in die besondere ampte
wees nie.

In Noord-Amerika en, in ‘'n mindere mate in Europa, is daar
reeds honderde navorsingstudies oor die konsep manlikheid/-
vroulikheid en die rol van die vrou in die beroepslewe ge-
doen, en die navorsing gaan steeds voort. Daar is 'n massa
gegewens beskikbaar oor die vrou as predikant. Sommige
van die gegewens kan ook op die vrou in die amp van ouder-
ling toegepas word. Hierdie verslag wil daardie navorsing
onder die aandag van die sinode bring. Ongelukkig kan slegs
‘'n breukdeeltjie van die interessante gegewens vermeld
word.

6.24.10.2 DIE VROU IN OPSTAND

Die feminisme is die uitvloeisel van die vrou se opstand teen
haar minderwaardige posisie in die Westerse samelewing.
Die feminisme, wat die belange van die vrou teen elke prys
wil bevorder, het in die Vroue-Vryheidsbeweging gekul-
mineer. Ons vind die opstand in sy ergste graad by die
Amerikaanse Nasionale Raad van Christelike Kerke wat alle
"'seksisme’’ uit die Bybel wil weer. So voeg hulle oral waar
daar na God as Vader verwys word, die woorde ““en Moe-
der’’ by. Die feminisme het ook sy eie teologie — die
feministiese teologie.

Nie alle vroue wat in opstand is, is feministe nie. Die vrou
in haar broekpak, wat vroeér as 'n transvestiet gebrandmerk
sou word, die dogter-vrou met haar opsigtelike kort mini-
rok is albei in opstand. Maar die meisie-agtig geklede be-
baarde jongman met sy oorbelle en armbande en die homo-
seksuele mens, wat nie duidelik weet tot watter geslag hy
behoort nie, is deel van die opstand teen die minderwaar-
dige rol van die vrou.

Daar moet duidelik onderskei word tussen die feminis wat
haar ""gelykheid’’ met die man wil bewys ('‘anything you
can do, | can do better’) en dié vrou wat vra om as
gelykwaardige behandel te word (Jean Miller: Towards a
new Psychology of Women, 1986. Vgl Rosalind Miles:
Women and power, 1985). Die NG Kerk moet van hierdie
opstand kennis neem. Sommige vroue wil daarmee iets vir
die kerk sé. Die meeste van die vroue-lidmate vra nie daar-
mee dat die geslagsgrense vernietig moet word nie. Hulle
vra net dat daar beter ruimte in die gemeentes vir hulle God-
gegewe vrou-wees gemaak moet word.

6.24.10.3 GELYKWAARDIG EN ONGELYK

Wanneer 'n mens ‘n breé oorsig oor die resultate van die
navorsing tot dusver kry, is dit duidelik dat een bevinding
sterk uitstaan: Man en vrou is gelykwaardig en ongelyk! Die
Britse Nuwe Testamentikus, John Stott, skryf verhelderend
hieroor (1984: Issues facing Christians today).

Al is man en vrou gelykwaardig, is hulle nie dieselfde nie.
Gelykwaardigheid en gelykheid moenie verwar word nie.
Ons verskil en vul mekaar aan in die onderskeidende
kwaliteite van ons seksualiteit, beide fisies en sielkundig.
Hierdie feit vorm die basis van ons verskillende en toepas-
like rolle in die samelewing. ‘'Equality of worth is not iden-
tity of role.”” Gen. 1 sé man en vrou is gelykwaardig; Gen.
2 s& man en vrou is anders. Omdat man en vrou in skep-
ping en herskepping gelykwaardig is, is daar nie minderwaar-
digheid nie; omdat hulle mekaar aanvul, is daar nie eners-
heid nie.

Die antropoloog Margaret Mead (1973: Man en vrouw) het
geskryf:

Indien enige samelewing wil oorleef, moet dit 'n patroon van
sosiale lewe besit wat vrede maak met die verskille tussen
die geslagte. ’

George Gilder (1975: Sexual suicide, p 62) het geskryf:

""The differences between the sexes are the single most im-
portant fact of human society.”’

In die sielkunde is daar 'n sterk gedagte dat toetse voorsie-
ning moet maak vir vroue. 'n Belangrike uitgangspunt in die
beroepsielkunde is dat 'n vrou haar beroep op ‘n ander
manier kies as 'n man. Daar word nog steeds onderskei tus-
sen “"manlike’’ en "'vroulike’’ beroepe. Lunneborg (1984:
Career choice and development) en ander wys daarop dat
vroue in die VSA by wyse van uitsondering kursusse kies
wat in die katgorieé sakekontrakte, tegnies en buitelug val.
Die meeste navorsers het ook gevind dat die predikants-
beroep as 'n hoogs manlike beroep getipeer word (Hall,
1975: Occupations and the social structure; Lehman, 1980.
Review of Religious Research).

6.24.10.4 DIE VROU IS ANDERS

Die andersheid van man en vrou word deur verskillende
navorsers met verskillende name getipeer: Die man se
gedrag is instrumenteel en die vrou s'n ekspressief; die man
se benadering is taakgerig; die vrou s’'n kommunikatief. Die
Terman-studie, wat begaafde kinders se ontwikkeling oor




ses dekades gevolg het (1980. Psychology Today) het ge-
vind die man se beroep is vir hom belangriker as die vrou
se beroep vir haar.

Gloria Durka (1982: Leadership in religious organizatons)
wys op navorsing wat gevind het dat daar geslagsverskille
in morele redenering is. Die vrou se siening van en oplos-
sing vir morele probleme is meer gebaseer op die moraliteit
van interpersoonlike verantwoordelikhede as op die
moraliteit van reg/verkeerd. Die verklaring hiervoor is dat
die vrou meer veldafhanklik is as die man, dit wil s& meer
afhanklik van haar omgewing.

Hierdie is slegs enkele van die ter sake verskille wat gevind
is. Talle boeke is reeds oor die andersheid van die vrou ge-
skryf. Die Kerk kan die vrou nie 'n groter onreg aandoen as
om van haar ‘n duplikaat van die man te probeer maak nie
deur byvoorbeeld aan haar ‘'n manswerk te gee en aan haar
dieselfde eise as aan die man te stel.

6.24.10.5 DIE INVLOED VAN DIE VROU OP DIE AMP

Barbara Ekhardt en Goldsmith (1984: Journal of Psycholo—
gy and Theology) sé die oopstel van die predikantsamp vir
vroue was moontlik die mees radikale sosiale en teologiese
verandering wat Amerikaanse Christene in hierdie eeu ge-
tref het. Die kontrovers daaroor het kerke en gemeentes ver-
deel. Hierdie verandering het ook ‘n radikale verandering van
die sosiale waardes en van die hele bedieningspatroon in
kerke te weeg gebring.

Sommige vroue doen goeie werk in die ampte. Lester breek
'n lansie vir die vrouepredikant (1986: Review and Exposi-
tor) en pleit dat sy volkome aanvaar moet word as predi-
kant. Hy wys op sommige probleme wat veroorsaak dat sy
‘n besondere (nadelige?) invioed op die predikantsamp uit-
oefen:

* Haar seksualiteit — wat vir die gemeente, mans sowel
as vroue, haar kollegas, haar kollegas se vroue en vir haar-
self probleme skep;

* die kwessie van gesag. Vir iemand om effektief as
predikant (en ouderling) te funksioneer, moet gesag ge-
koester en verdien word. Vroue vind dit moeilik om 'n *“sin
van gesag’’ te internaliseer en die gemeente vind dit moei-
lik om "n vrou in die gesagsposisie van predikant te aanvaar.

* Die probleem van wedywering. Vrouepredikante kla dat
manlike kollegas hulle isoleer. Ook die predikantsvroue sien
in hulle ‘n bedreiging (Hall, 1975).

Die Detrick-egpaar, wat albei predikante is en een pos deel
(in die VSA is daar ruimte daarvoor), bespreek dieselfde
probleme.

Die egpaar Simpson (1969: The semi-professions and their
organizations) bespreek die invioed van vroue op die profes-
sies en semi-professies. In hulle ondersoek het hulle gevind
dat wanneer daar baie vroue in 'n professie is, dit bydra tot
verlaagde outonomie van die beroep en dus tot verminder-
de professionalisme. Dit word veroorsaak deur sekere neig-
ings van die vrou: * die konflik van die vrou tussen haar
rolle as vrou/moeder en beroepsvrou; * As gevolg daar-
van beleef daardie beroepe 'n groter omset in sy arbeids-
mag. Dit beinvloed die wyse waarop daardie beroep beoefen
word en die beeld van die beroep.

Hall {1975) noem nog ander karaktertrekke van die vrou wat
probleme kan skep, waaronder die gebrek aan langtermyn
ambisie.

6.24.10.6 DIE POSISIE VAN DIiE VROU
PREDIKANTSAMP

Die getal vroue in die bediening in die VSA het klein begin,
maar vinnig vermeerder. Barbara Ekhardt en Goldsmith
(1984) vermeld dat die persentasie vroulike teologiese
studente tussen 1972 en 1978 met 253% gestyg het. In
1978 was 17% van die teologiee studente aan die Pro-
testantse kweekskole in die VSA dames, in 1980 was dit
21%. Ekhardt en haar kollega het gevind dat onder die pro-
bleme van vrouepredikante tel: die tekort aan poste, weer-
stand van gemeentes, wat tot gevolg het dat hulle nie dames
beroep nie, diskriminasie teen vroue wat om ander ge-
meentelike poste aansoek doen, rolkonflikte, eensaamheid,
die bevraagtekening van hulle gesag, gebrek aan aanvaar-
ding deur hulle kerk, die gemeenskap en hulle portuurgroepe.

IN DIE

‘n Sosioloog, Lehman (1980: Review of Religious Research)
het 'n ondersoek gedoen na die plasing van vrouepredikante
in die VSA. Uit sy gegewens bevind hy die volgende:

* Die predikantsberoep is baie sterk geslagsgetipeerd, dit
wil sé net vir mans (in die VSA!l);

gemeentes dink selde aan 'n vrouepredikant wanneer
hulle beroep. Selfs wanneer die konsulent een aanbeveel,
is daar weerstand;

die meeste predikante en 74 % van die lidmate meen daar
is in die gedagtes van die lidmate van die kerke 'n alge-
mene onversoenbaarheid tussen die beeld van die predi-
kant en die beeld van die vrou;

amper een derde van die vroue wat gelegitimeer word,
word nooit geplaas nie. Van die wat wel beroep word,
bevind minder as ‘n derde hulle in predikantsposte. Die
res beklee assistentsposte of poste met ‘n besondere
opdrag (kategeseskool, musiekleiding, ens) maar teen
kleiner vergoeding.

*

Volgens Lehman vind daar weinig verandering in hierdie
posisie plaas.

Die Afrikaner is klaarblyklik meer konserwatief as die Anglo-
Saksiese Christen. Hoeveel poste is daar vir vroue in die NG
Kerk beskikbaar selfs as studenteleraars?

6.24.10.7 SLOTSOM

Om die ampte vir vroue nou oop te stel, sal weinig meer as
simboliese waarde besit. En dit sou ‘'n onreg wees aan die
dames wat gelegitimeer word en nie beroepe kry nie. Hoe
gaan die lidmate reageer op vroue wat met die gesag van
die ouderling en predikantsamp na hulle kom?

Die logiese weg is om ‘n ondersoek te doen na weé om die
gawes van die vrou optimaal in die gemeentes te benut —
binne en buite die besondere ampte. Stott (1984) dink aan
‘n interessante oplossing, wat moontlik oorweeg kan word.
Hy praat van 'n gedifferensieerde bediening: *’Different kinds
and different degrees of ministry’’. Ordening word dan 'n
erkenning van Godgegewe gawes en die openbare ‘‘authori-
zation to exercise them in a team’’. Hy verwys na 1 Tes
5:12 en Heb 13:17 oor die gesag van die voorganger. As
die ampte daardie gesag dra, is dit nie vir die vrou bedoel
nie. Dit neem egter niks weg van die feit dat die gawes van
die vrou in die gemeente erken en benut moet word tot op-
bou van die gemeente nie.

Daar word dus by die Sinode aanbeveel om hierdie
aangeleentheid as 'n hoé prioriteit te beskou en 'n deeglike
wetenskaplike ondersoek te laat doen na besondere gawes
en die rol van die vrou in die gemeente. Hierdie ondersoek
moet deur kundige lidmate (dit sluit ampsdraers in) op die
terreine van psigometriese en sosiologiese navorsing gedoen
word. Dit sou seker goeie kerklike beleid wees indien die




LEER EN AKTUELE SAKE

sameroeper van die kommissie 'n predikant is, maar die ak-
sent moet val op die nagaan en benutting van die bevindinge
van navorsing, en daarvoor is min predikante opgelei. Hier-
die kommissie moet direk aan die Algemene Sinode verslag
doen. Om tyd te bespaar, moet aanbevelings wat wysigings
aan die Kerkorde vereis vooraf met die Algemene Regskom-
missie uitgeklaar word. Om koste te bespaar, moet met die
teologiese fakulteite saamgewerk word sodat die moont-
likheid van toekennings (bv RGN, ens) nagegaan kan word.

6.24.10.8 MINDERHEIDSVERSLAG: AANBEVE-
LINGS

6..24.10.8.1 Die Algemene Sinode neem kennis van die
feit dat daar nog groot meningsverskil bestaan oor die juiste
interpretasie van Skrifgedeeltes wat oor die posisie van die
vrou in die besondere ampte handel.

6.24.10.8.2 Die Algemene Sinode beskou dit as uiters
belangrik dat die vrou se Godgegewe gawes ten beste in
die opbou van die gemeente benut word.

6.24.10.8.3 Die Algemene Sinode besluit om ‘n ad hoc-
kommissie van sewe kundige lidmate op die gebied van die
teologie, sielkunde en sosiologie aan te wys om in die lig
van ter sake navorsing die volgende Algemene Sinode te
dien met ‘n studiestuk en aanbevelings oor die beste benut-
ting van die vrou se gawes in die opbou van die gemeente.

6.24.10.8.4 Die ad hoc-kommissie het die bevoegdheid
om, indien nodig, self navorsing te doen. Sodanige navor-
sing moet in noue samewerking met die Algemene Fondse-
kommissie en die Teologiese Fakulteite gedoen word.

6.24.10.8.5 Indien die aanbevelings Kerkordewysigings
vereis, moet die ad hoc-kommissie betyds met die Algemene
Regskommissie oorleg pleeg.

6.24.10.8.6 Die Moderatuur word versoek om moontlike
name aan die Algemene Sinode voor te Ié.

6.25 VRYEMARKSTELSEL
6.25.1 OPDRAG

Die Algemene Sinode herhaal sy versoek aan AKLAS om in
medewerking met die ASSK en die AKDB 'n Bybelse beoor-
deling van die vryemarkstelsel te maak.

Aangesien die saak dringend is, moet aan die Breé& Moder-
atuur gerapporteer word wat na goeddunke daarmee han-
del. (Handelinge, Algemene Sinode 1986:589)

6.25.2 WERKWYSE

Die Kommissie het 'n omvattende verslag opgestel en dit
met aanbevelinge aan die ASK deurgestuur. Die ASK rap-
porteer oor hierdie belangrike saak aan die Sinode.

7. SLOT

Met die vertroue dat u Kommissie sy verantwoordelikhede
nagekom het, bid ons u die leiding van die Heilige Gees toe:
wanneer u tot sy eer en tot heil van ons kerk, besluite neem.

PROF J A HEYNS
VOORSITTER

DR W J BOTHA
SKRIBA




ALGEMENE KOMITEE VROUEDIENS

6.2.2 Stimulering

Die AKV bied die geleentheid dat verteenwoordigers van die
Vrouediens van die verskillende Sinodale Komitees saam kan
besin en van mekaar kan leer met die oog op die bevordering
van die praktiese dienswerk van die vroue in die kerk.

6.2.3 Skakeling
Die AKV bestaan in die belang van gesonde skakeling met:

6.2.3.1 die Algemene Sinode

6.2.3.2 die Kommissie wat die verskillende diensterreine
van die kerk bedien

6.2.3.3 die Vrouediens van die verskillende Sinodes, en
6.2.3.4 ander vroueorganisasies op nasionale vlak.

6.3 SAMESTELLING EN FUNKSIONERING VAN DIE
AKV

Die AKV het opnuut en krities 'n evaluering gedoen en die
volgende bevind:

6.3.1 Samestelling

Die missie van die AKV vereis dat hy so saamgestel word
dat die verskillende Sinodale Komitees daarin verteenwoor-
dig moet wees.

Die skakeling met die verskillende diensterreine van die kerk
vereis die teenwoordigheid van verteenwoordigers van die
tersaaklike Algemene Sinodale Kommissies by die jaarlikse
vergadering van die AKV.

6.3.2 Funksionering

In die bepaling van die agenda van die AKV moet die missie
duidelik die leiding gee. Die klem moet val op besinning en
studie. Die besinning moet aan die hand van gemeenskaplike
en aktuele sake geskied.

Die AKV is nie 'n gesagsliggaam wat verslag van die Sino-
dale Komitees aanvra of opdragte aan hulle gee nie. Daar
moet gewaak word teen verslae wat omvattende de-
tail/inligting van Sinodale Komitees aanvra.

Binne die breé beleidsriglyne van die Kerk bestaan egter heel-
wat ruimte vir eie inkleding van die vrouewerk.

Die AKV het nodig om op die hoogte wees van suksesse,
knelpunte en probleme in die dienswerk van die vroue en
om in die lig daarvan terreine vir studie en besinning te iden-
tifiseer. Daarom is dit belangrik dat die agenda voorsiening
maak vir ‘'n vorm van mededeling waarin die bogenoemde
sake aan die orde gestel kan word. Verder behoort die agen-
da voorsiening maak vir die bepaling van studie-
temas/projekte in die lig daarvan.

Langs dié¢ weg kan die AKV in lyn met sy missie, 'n groot
rol speel ter bevordering van die dienswerk van die vroue
in gemeenteverband en op breér kerklike terrein.

7. BESLUITE VAN DIE SINODE
7.1 VROU IN DIE DIAKENAMP

Die toenemende aantal vroue in die diakenamp kan sekerlik
as bewys dien dat die vrou ‘n waardevolle en onmisbare
bydrae lewer in die besondere amp.

7.1.1 Daar word verkeerdelik geredeneer dat die vrou in die
diakenamp 'n plaasvervanger is vir die vrou in die amp van
die gelowige. Elk van die twee ampte het egter 'n eiesoortige
bydrae te lewer in die Kerk van die Here.

7.1.2 Die verskillende Vrouediens Sinodale Komitees, in
oorleg en in samewerking met tersaaklike Sinodale Kommis-
sies, poog om volgens eie behoeftes en omstandighede die

vrywillige dienswerk van vrouelidmate aan te pas, sodat
mans en vrouelidmate SAAM in die Kerk van die Here diens-
baar kan wees.

7.2 DIE VROU IN DIE LERENDE AMP

7.2.1 Indien die Algemene Sinode besluit dat die vrou tot
die lerende ampte toegelaat word, sal dit vir die vrouewerk
in die kerk in sy huidige vorm, implikasies inhou.

7.2.2 Aanbeveling

Die Sinode dra dit aan ‘n Kommissie op om ondersoek in
te stel hoe sodanige besluit die vrouewerk in sy huidige vorm
sal raak. Die Sinode versoek die AKV om ook in hierdie Kom-
missie te dien.

7.2.3 Indien die Sinode nie die vrou in die lerende ampte
toelaat nie, versoek die AKV steeds dat dit aan 'n kommis-
sie opgedra word om vrouewerk in die Kerk te ondersoek.

7.2.4 Aanbeveling

Die Sinode besluit om dit aan 'n kommissie op te dra om
die vrouewerk in sy huidige vorm te ondersoek, sodat diens-
werk in die Kerk optimaal en eweredig versprei word tus-
sen alle lidmate van die Kerk. Die Sinode versoek die AKV
om vroue te benoem om ook in hierdie kommissie te dien.

7.3 WERELDBIDDAG VIR VROUE

7.3.1 Die Algemene Sinode se besluit in 1974 met betrek-
king tot die waarneem van die Wéreldbiddag vir Vroue gee
in sommige gemeentes aanleiding tot misverstand (Han-
delinge: 1974: bladsy 188, punt 2.7.2 en bladsy 454, punt
B.8.11 en bladsy 671, punt B.8.11).

7.3.2 Die besluit lui soos volg:

7.3.2.1 “‘Die Sinode besluit:

7.3.2.1.1 aangesien die huidige leiding van die Wéreld-
biddag vir Vroue, sterk onder die invioed van instansies
van die Liberalistiese en Suid-Afrika-vyandiggesinde
Weéreldraad van Kerke staan, sal voortaan nog met leid-
sters saamgewerk word wat aan Kerke behoort wat lede
van die Wéreldraad van Kerke is, ndg van die programme
van die W.B.V. of vertalings daarvan gebruik word;

7.3.2.1.2 dat by Kerkrade aanbeveel word, dat op die-
selfde dag wanneer die W.B.V. plaasvind daar — so0s
wat die Internasionale Raad van Christelike Kerke doen
— vrouebidure in ons eie gemeentes gehou sal word;

7.3.2.1.3 dat dit bekend gemaak sal word dat belang-
stellende vroue van ander Kerke by hierdie eie
byeenkomste welkom is;

7.3.2.1.4 dat die gebruik van die Engelse taal nie nood-
wendig by ons byeenkomstes uitgesluit sal word nie,
maar dat die hele leiding in suiwer Calvinistiese hande
moet bly.”” (Handelinge: 1974; bladsy 188);

7.3.2.2 ''Die Algemene Sinode besluit:

7.3.2.2.1 dat daar 'n eie program vir die Weéreldbiddag
vir Vroue vir gebruik deur die Ned. Geref. Kerk opgestel
word.

Die sentrale tema word nog behou maar die program
word ingerig in ooreenstemming met die Formuliere van
Enigheid en volgens die liturgiese vorm van die Ned.
Geref. Kerk.

7.3.2.2.2 aan die Algemene Kommissie vir Aktuele Sake
word opgedra om:




*1. die hele veld i.v.m. die Wéreldbiddag vir Vroue te
verken.

*2. Die Algemene Sinode te bedien met 'n voorstel wat
ons Kerk se beleid oor hierdie aangeleentheid vir eens en-
vir altyd duidelik stel.”” (Handelinge: 1974; bladsy 454).

7.3.3 Dieinterpretasie wat aan die besluite op bladsy 188
(soos in punt 7.3.2.1 hierbo weergegee) geheg word, is dat
die Algemene Sinode die geleentheid vir vroue om met vroue
van ander Kerke saam te bid, ontmoedig. Hierdie inter-
pretasie van die Sinodebesluit is klaarblyklik verkeerd.

7.3.4 Vir Chistene op plaaslike vlak is dit onbegryplik dat
'n wéreldwye biddag nie benut word om Christene byeen
te bring om saam te bid nie.

7.3.5 In die lig van bogenoemde en die feit dat die Ned.
Geref. Kerk strewe om ekumeniese verhoudinge op plaas-
like vlak uit te bou en beter verhoudinge tussen Christene
en die verskillende kerke in ons land te bevorder, behoort
genoemde besluit op bladsy 188 herskryf te word.

7.3.6 Aan die besluit op bladsy 454 soos in punt 7.3.2.2
hierbo weergegee is uitvoering gegee deur die Nasionale
Komitee van die Wéreldbiddag vir Vroue vir Suidelike Afri-
ka.

7.3.7 Aanbeveling

7.3.7.1 Die Algemene Sinode herroep die besluit soos
weergegee in punt 7.3.2.1 hierbo (Handelinge van die
Sinode, 1974, bladsy 188, punt 2.7.2).

7.3.7.2 Die Algemene Sinode bevestig sy standpunt soos
in punt 7.3.2.2 hierbo.

7.3.7.3 Die Algemene Sinode beveel aan dat kerkrade die
vroue ondersteun deur kerkgeboue beskikbaar te stel vir die
waarneem van die Wéreldbiddag vir Vroue.

7.3.7.4 Die Algemene Sinode moedig Vrouedienste aan om
sinvol betrokke te wees by die reéling van ekumeniese
Biddagbyeenkomste in plaaslike gemeenskappe.

8. DIENSWERK

8.1 DIE WYKSTELSEL

Die Vrouediens het nie die wykstelsel uitgevind nie, maar
bou steeds daarop voort. Die AKV stel hom ten doel dat alle
lidmate in die wyk sal meeleef met alle kerklike werk-
saamhede.

8.2 DIENSKOMITEES

Die samewerking deur groter verteenwoordiging in Kerk-
raads-, Rings- en Sinodale Kommissies werp groot vrugte
af.

8.3 BYBELSTUDIEGROEPE

Behalwe die ouderlinge se wyksbyeenkomste, het die vroue
die behoefte om saam met ander vroue in Bybelstudiegroepe
te vergader. Bybelstudiemateriaal word aanbeveel en gekon-
troleer deur die tersaaklike kerkraadskommissies.

8.4 TOERUSTINGSGELEENTHEDE

8.4.1 Die toerusting is van baie groot omvang en is 'n po-
ging om vrouelidmate aktief te laat meewerk aan Lidmaat-
toerustingprogramme en Gemeentebou. Die Sinode word
daaraan herinner dat dit leraars en kommissies van die kerk
is wat vrouelidmate geleer het dat vroue makliker ander
vroue bereik en met hulle kommunikeer.

8.4.2 Dit word aangebied aan predikants-, ouderlings-,
diakensvroue, wyksleidsters en vrouelidmate in breér kerk-
like verband.

8.5 VROUEBYEENKOMSTE

8.5.1 Gewoonlik word eenkeer per jaar Ringsbyeenkomste
gehou, waar vrouelidmate in toenemende getalle teenwoor-
dig is. Toerustingsmateriaal word deur die betrokke Sino-
dale Komitee voorsien.

8.5.2 In 10 Sinodale Gebiede word sinodale byeenkomste
elke vier jaar gehou. In SMA word dit jaarliks gehou.

9. SPESIALE TEMA OP KERKKALENDER

9.1 Die AKV bevind dat vrouelidmate daarvan hou om hulle
werksaamhede te verbind aan 'n spesiale tema wat betyds
vir 'n spesifieke jaar bepaal word.

9.2 Met groot geesdrif is in sinodale gebiede landwyd mee-
gewerk tydens die Sendingjaar in 1988. By spesiale vroue-
program ‘‘DIE BLYE BOODSKAP'' wat gereél is deur lede
van die AKV (op versoek van die Sendingkongres reélings-
komitee) te Pretoria, het groot geestelike seén tot gevolg
gehad.

9.3 Gedurende 1989 het die Vrouediens landwyd spesiaal
aandag aan gebed in hulle programme gegee.

10. PUBLIKASIES EN STUDIESTUKKE

10.1 NUUSBRIEWE/KWARTAALBLAAIE
Waardevolle inligting en riglyne ten opsigte van dienswerk
word deur elke Sinodale Komitee aan vrouelidmate deur-
gegee. Vroue, predikante in sinodale diens en leraars lewer
'n waardevolle bydrae in hierdie publikasies.

10.2 Sinodale Komitees publiseer gewoonlik toerustings-
materiaal wat aan gemeentes beskikbaar gestel word.

11. KERKLIKE BLAAIE

DIE VOORLIGTER, DIE SENDINGBLAD en DIE KERKBODE
is daadwerklik ondersteun deur die lewering van bydraes,
nuusberigte en die werwing van intekenaars.

12. DIE AKV EN DIE WEERMAG

12.1 Sedert 1981 is op vrywillige basis ruim bygedra vir
die koffiekamers in die operasionele gebied.

12.2 Na die staking van vyandelikhede in die operasionele
gebied, is op versoek van die Kapelaansvrouekomitee, meer
steun gegee aan die koffiekamers van tuisbasisse.

12.3 Die AKV het per telegram groot dank betuig teenoor
Staatspresident F.W. de Klerk vir die vermindering van die
dienspligtydperk.

13. EKUMENIESE TAAK

Alhoewel die AKV geen kontak met die Sinode se
Ekumeniese Kommissie het nie, poog die onderskeie Sino-
dale Komitees om ekumeniese betrekkinge met kerklike en
ander vroueorganisasies op te bou.

14. VOLKEREVERHOUDINGE

Om kontak te maak met vroue van verskillende bevolkings-
groepe is vir die Vrouediens 'n saak van groot erns.
Byeenkomste word oor en weer gereél.

15. AMPSDRAERS

15.1 Die AKV het die volgende ampsdraers aangewys:

—

mekaar se gelyke geskapenheid na God se beeld, sowel as
hulle gelyke bevoegdheid, eerbiedig. Wanneer een groep eg-
ter eensydig optree om ook oor ander te beskik (oor wie aan
watter groep behoort en waar hulle mag woon), dan word
groepsidentiteit (ras of kleur) die norm in plaas van die mense
se geskapenheid na God se beeld.

Gevolglik moet daar 'n ander formule in Suid-Afrika gevind
word om groepsverhoudings te reél as die Groepsge-
biedewet, ‘n formule wat nie eensydig opgestel is nie en
wat alle mense se geskapenheid na die beeld van God
honoreer.

Moderamen Wes-Kaap

B3.3 Die vrou in die amp van leraar en ou-
derling

B3.3.1 Nie-oopstelling

Die Sinode besluit in die lig van die uitsprake van die Skrif,
dat die amp van die leraar en ouderling nie vir die vrou oop-
gestel word nie.

Sinode OVS

B3.3.2 Oopstelling

"’Die sinode besluit dat die eerste formulering van die Alge-
mene Sinode die besluit van die vergadering word, maw dat
die vrou toegelaat word tot die amp van ouderling en leraar.”’

Sinode Oos-Kaap

B3.3.3 Oopstelling

Die sinode keur die oopstelling van die leraars- en ouderlings-
amp vir die vrou goed in die lig van die studiestukke wat
reeds in verband met die oopstelling van die diakensamp ge-
dien het, sowel as die aanbeveling wat voor die Algemene
Sinode gedien het, naamlik: ‘’Die sinode besluit dat die vrou
op dieselfde wyse, naamlik: *’Die skeppingsmagtige aard en
funksie'’, toegelaat word tot die ampte van ouderlinge en
leraar.”

Sinode Noord-Transvaal
B3.3.4 Nie-oopstelling

1. Die sinode SWA spreek dit as sy diepste oortuiging uit
dat die Heilige Skrif die vrou weerhou van die regeer-
amp en die verkondigingsamp.

Die Sinode grond sy oortuiging onder andere op 1 Tim
2:11-15 waar die Apostel Paulus verklaar dat hy die vrou
nie toelaat om in die erediens onderrig te gee of oor die
man gesag uit te oefen nie.

2. Die Sinode SWA wys verder daarop dat die Skrifgesag
vir lidmate geweldig belangrik is. Waar die kerk aan lid-
mate moet verduidelik dat dit wat die Skrif duidelik leer,
nie eintlik s6 verstaan moet word nie, maar 'n ander ver-
borge betekening het, beleef lidmate dit dat die Skrifge-
sag aangetas word en dat die Bybel maar tydsgebonde
geinterpreteer kan word. Dit is vir hulle onaanvaarbaar
en skep ‘n gees van wantroue in die kerkleiding.

3. Die Sinode SWA versoek gevolglik die Algemene Sinode
dringend om in gehoorsaamheid aan die Skrif
bogenoemde beginsel te handhaaf en die vrou nie toe
te laat tot die ouderlings- en leraarsamp nie.

Sinode SWA

B3.4 Nagmaal

B3.4.1 Toelating tot die nagmaal (oop of toe kommunie)

Die Sinode versoek die Algemene Sinode om die teologiese
en gereformeerde beginsels in verband met die toegang tot

die nagmaal (dit wil sé “oop"”’ of ““toe’” kommunie) te verwys
na die Algemene Kommissie vir Leer en Aktuele Sake met
die oog op 'n deeglike studiestuk en om daaruit leiding te
gee aan die kerk, veral weens die jarelange verwarring wat
hieroor in die kerk was. (Vergelyk Acta Algemene Sinode
1986 bl 500 en 629.7

Sinode Noord-Transvaal

B3.5 Belydenisskrifte

B3.5.1 Nederlandse Geloofsbelydenis Art 36 — voetnoot

Die Algemene Sinode het versoek om tov die sinsnede “‘ter-
wyl hulle hulle die gemeenskaplike besit van goedere invoer’’
in artikel 36 van die Nederlandse Geloofsbelydenis, ‘n voet-
noot onder die artikel by te voeg waarin verduidelik word
dat die artikel nie gerig is op praktyke soos vennootskappe,
huwelike binne gemeenskap van goedere, ko-operatiewe of
sosialisme nie.

Motivering

Dit is bekend dat hierdie artikel gerig is op praktyke van die
Anabaptiste gedurende die Reformasie en die kerk wou met
hierdie artikel die Reformasie afgrens teen die Anabaptiste.
Hierdie sinsnede kan egter vandag verkeerd verstaan word
as sou die kerke van die Reformasie prinsipieel teen sake
wees soos in die beskrywingspunt genoem.

Sinode Midde-Afrika

B3.5.2 Weglating van ‘‘en neergedaal ter helle’’ uit Apos-
toliese Geloofsbelydenis

“’Die Sinode van Natal versoek die Algemene Sinode om in
beginsel te besluit dat die woord “’'EN NEERGEDAAL HET
TER HELLE'' nie tuishoort in die Apostoliese Geloofsbely-
denis nie omdat dit ‘n latere invoegsel is en daar geen
Skriftuurlike getuienis is dat Jesus Christus né sy dood neer-
gedaal het na die hel nie (vgl Verslag AKLAS, Agenda Alge-
mene Sinode 1986 punt 4.15.2 — 4.15.5.2.3p 101 - 106.)
Die Algemene Sinode besluit verder om dadelik in korrespon-
densie met soveel ander kerke as moontlik wat dieselfde
geloofsbelydenis gebruik, te tree ten einde eenvormigheid
te verkry in die weglating van hierdie woorde."”

Sinode Natal

B3.5.3 Wisselvorm van die Apostoliese Geloofsbelydenis

Na aanleiding van besware wat geopper is oor die gebruik
van die woord ‘‘vlees’’ in die Apostoliese Geloofsbelydenis
het die Sinode van Suid-Transvaal die volgende beskry-
wingspunt na die Algemene Sinode deurgestuur:

Die Sinode versoek die Algemene Sinode om die moontlik-
heid en wenslikheid te ondersoek om 'n wisselvorm van die
Apostoliese Geloofsbelydenis op te stel wat die verband tus-
sen die twaalf artikels duideliker sal uitlig. Hierdie wissel-
vorm moet die Reformatoriese voorbehoud en interpretasie
van die Apostoliese Geloofsbelydenis uitlig sonder om die
ekumenisiteit van die belydenis prys te gee. Hierdie belydenis
moet in eietydse idoom wees sodat elkeen met die uitspreek
daarvan kan identifiseer en die betekenis daarvan maklik kan
verstaan en toe-eien.

Sinode Suid-Transvaal

B3.6 “’Kerk-eenheid’’

B3.6.1 Eenheid Ned Geref Kerkfamilie

1. Die Sinode onderskryf die besluite van die Algemené
Sinode van 1986 (soos weerspieél in paragrawe 257-
258 van Kerk en Samelewing) dat steeds duideliker uit-
drukking gegee sal word aan die vereiste sigbare een-
heid van die NG Kerkfamilie.




gedien deur dr W J Bruwer ten opsigte van T3.1 bl 3 punt
2.3 nie toegestaan word nie.

2. VROU IN DIE AMP

Aanbeveling
Die Algemene Sinode besluit

1. Kerkorde Artikels — Die manlike vorm van skryfwyse
sluit ook die vroulike vorm in en geen wysigings word in die
Kerkorde aangebring nie.

2. Die besluit ten opsigte van die toelating van die vrou tot
die ouderlingsamp tree onmiddellik in werking.

3. Die besluit ten opsigte van die toelating van die vrou tot
die leraarsamp:

3.1 Die dames kan gelegitimeer word sodra hulle voldoen
het aan die vereistes van die ‘‘Reglement vir die reéling van
die opleiding en legitimasie van Evangeliedienaars’’.

3.2 Preekvergunning word toegestaan ingevolge Art
48.3.4. Die onderskeie kuratoria ontvang opdrag om die
saak te hanteer.

3. VERDERE STUDIE VAN TEOLOGIESE

STUDENTE EN LEGITIMASIE (Kyk T17.1
pt 2.1 Notule bl 10 pt 6.2)

Aanbeveling

Die Algemene Sinode besluit dat wanneer 'n teologiese stu-
dent, wat na voltooiing van sy aanvanklike ses jaar studie,
verder studeer — hetsy aan een van die drie teologiese
fakulteite of aan 'n ander fakulteit — hy nie na die voltooi-
ing van die ses jaar studie gelegitimeer word nie maar eers
na voltooiing van sy studies.

4. VRYMESSELARY (Verwys na TRK — Kyk Agen-
da bl 124 pt 6.18.3)

Aanbeveling

Die Algemene Sinode vervang die besluite van 1962 en
1982 oor Vrymesselary en die kerklike tug met die volgende:

1. Die Algemene Sinode herbevestig sy sterk afwysing van
daardie beginsels en Vrymesselary wat onbybels is.

2. Die Algemene Sinode versoek kerkrade om op 'n sim-
patieke wyse Vrymesselaars daarop te wys dat die kerk nie
anders kan as om te sé dat die beginsels van die Vrymesse-
lary onversoenbaar is met die beginsels van die evangelie
nie. Daarom word op hulle ’'n ernstige beroep gedoen om
in die lig van hulle gewete hulleself af te vra of hulle lidmaat-
skap van dié organisasie met hulle lidmaatskap van die kerk
en bekleé van die ampte versoen kan word.

3. Dit is die verantwoordelikheid van die kerkraad om die
bybelse vereistes vir die ampte konsekwent toe te pas.

5. VOORSTEL NOTULE (bl 13)

Aanbeveling

Die Algemene Sinode besluit om die volgende voorstel nie
goed te keur nie.

"‘Die Algemene Sinode besluit om voorkeur te gee aan die
terme ‘breére’’ en '‘engere’’ bo ‘‘meerdere’’ en ‘‘min-

dere’’ om die samestelling van die verskillende kerklike ver-
gaderinge aan te dui.”’

6. SAMESTELLING EN TAAK: ALGEMENE
KOMMISSIE VIR DIE AGENDA

1. Die volgende punte is na die TRK verwys:

Bl 245 pt 3.1 .
T17.4pt7.2en 7.3
T17.4 pt 26.1.2

2. Met die goedkeuring van pt 4.2.10.3 pt 2.1 en 2.2 is
die samestelling van AKAG afgehandel.

Aanbevelings

Die Algemene Sinode keur pt 8.2 op bl 245 goed as die nuwe
Art 3.1 van die Reglement van Orde met die wysiging van
"’ander ter sake’’ na ‘'belanghebbende’’.

Die Algemene Sinode keur pt 4.2.10.3.3 op bl 302 nie goed
nie.

Hiermee is T17.4 punte 7.2, 7.3 en 26.1.2 afgehandel.

7. REGLEMENT VAN ORDE

Aanbeveling

Die Algemene Sinode besluit om Bep. 8.4 van die Reglement
van Orde soos volg te wysig:

‘’Die Notule van die laaste sitting word deur die Notule Kom-
missie geredigeer en deur die Dagbestuur van die Algemene
Sinodale Kommissie goedgekeur en onderteken.’”

8. DIE NED GEREF KERK EN DIE ERKEN-
NING VAN ANDER KERKE EN CHRISTE-
LIKE GROEPE

(T3.3 Derde Verslag van die Tydelike Kommissie vir Leer
en Aktuele Sake)

Punt 6.2 is na die TRK verwys om te besin oor wat in die
Kerkorde boek opgeneem moet word. (Kyk Agenda bl 23)

Aanbeveling
1. Die Algemene Sinode besluit om:

1.1 Vanaf punt 1.4.3.1 op bl 23 in die Kerkorde-boek op

te neem. Die woord "'Kerklidmaatskap’ word vervang met
"algemene beginsels en oorwegings’’.

1.2 Die "‘'opmerking’’ op bl 23 (regterkolom) word nie op-
geneem nie.

1.3 Die volgende bewoording word na punt 2.3 as punt 2.4
bygevoeq:

*“2.4 Indien dit bevind word dat daar leemtes in die aan-
soeker se kennis van die leer van die Nederduitse Gerefor-
meerde Kerk is, besluit die kerkraad hoe dit bygewerk moet
word en of ‘n behoorlike katkisasie deurloop moet word."’
1.4 'n Nuwe punt word as punt 3 bygevoeg naamlik;

'*3. AANSOEKE BINNE DIE NED GEREF KERKFAMILIE

Die lidmaatskap van die Ned Geref Kerk is oop. Indien lid-
mate (doop of belydend) uit ander lidkerke van die Ned Geref
Kerkfamilie om lidmaatskap van ‘'n Nederduitse Gereformeer-
de gemeente sou aansoek doen word met hierdie aansoeke
en moontlike oorplasing op kerkordelike en verantwoorde-

1.3 OUDERLING G J DUMINY

Aanbeveling — Goedgekeur

Die Algemene Sinode besluit dat die mosie van revisie in-
gedien deur oudl G J Duminy ten opsigte van AKLAS Ver-
slag bl 116 oor die skrapping van sekere paragrawe onder
punt 6.9.3.2.1 en 6.9.3.2.3 nie toegestaan word nie.

1.4 DS D J WOLMARANS

Aanbeveling — Goedgekeur

Die Algemene Sinode besluit dat die mosie van revisie deur
ds D J Wolmarans ten opsigte van AJK Verslag bl 173 punt
2.3.11.2 nie toegestaan word nie.

1.5 DR W J BRUWER
Aanbeveling — Afgehandel

1.6 OUDL J C WAGNER
Aanbeveling — Goedgekeur

Die Algemene Sinode besluit dat die mosie van revisie inge-
dien deur oudl J C Wagner tov Kerk en Samelewing par 269
{Agenda bl 160) nie toegestaan word nie.

VOORSTEL — Goedgekeur

Die Sinode gee aan die Algemene Regskommissie opdrag
om die gronde waarop revisie van besluite toegestaan kan
word, te bestudeer en aan die volgende Sinode verslag te
doen.

Die Sinode gee aan die ARK opdrag om aan te dui hoe deur
die moderator (voorsitter) met bespreking (spreekbeurte) na
die voorlegging van die Tydelike Regskommissie gehandel
moet word sodat die Sinode voldoende inligting voor hom
het om sinvol te oordeel.

H S Grobler

W J Bruwer

2. VROU IN DIE AMP

Aanbevelings — Goedgekeur.

1. Kerkorde-Artikels — Die manlike vorm van skryfwyse
sluit ook die vroulike vorm in en geen wysigings word in die
Kerkorde aangebring nie.

2. Die besluit ten opsigte van die toelating van die vrou tot
die ouderlingsamp tree onmiddellik in werking.

3. Die besluit ten opsigte van toelating van die vrou tot die
leraarsamp:

3.1 die dames kan gelegitimeer word sodra hulle voldoen
aan die vereistes van die ’Reglement vir die reéling van die
opleiding en legitimasie van Evangeliedienaars’’;

3.2 preekvergunning word toegestaan ingevolge Art
48.3.4. Die onderskeie kuratoria ontvang opdrag om die
saak te hanteer.

3. VERDERE STUDIE VAN TEOLO-
GIESE STUDENTE EN LEGITIMA-

SIE (Kyk T17.1 pt 2.1 Notule bl 10
pt 6.2) :

Aanbeveling — Nie goedgekeur nie.

AMENDEMENT — Goedgekeur

Die Sinode besluit om die hele aangeleentheid tov die
weerhouding van legitimasie wanneer teologiese studente
verder studeer, na die ARK te verwys. Nadat oorleg gepleeg
is met AKTO, word die ooreenkoms wat bereik is, wat as
‘n tussentydse reéling kan geld, vir goedkeuring aan die ASK
voorgelé.

D J Hattingh
J D Thom

4. VRYMESSELARY (Verwysna TRK —
Kyk Agenda bl 124 pt 6.18.3) f

Aanbevelings — Goedgekeur.

Die Algemene Sinode vervang die besluite van 1962 en i
1982 oor Vrymesselary en die kerklike tug met die volgende:

1. Die Algemene Sinode herbevestig sy sterk afwysing van
daardie beginsels en Vrymesselary wat onbybels is.

2. Die Algemene Sinode versoek kerkrade om Vrymes-
selaars op ‘n simpatieke wyse daarop te wys dat die kerk
nie anders kan as om te sé dat die beginsels van die
Vrymesselary onversoenbaar is met die beginsels van die
evangelie nie. Daarom word op hulle 'n ernstige beroep ge-
doen om hulleself in die lig van hulle gewete af te vra of hulle
lidmaatskap van dié organisasie met hulle lidmaatskap van
die kerk en bekleér van die ampte versoen kan word.

3. Ditis die verantwoordelikheid van die kerkraad om die
Bybelse vereistes vir die ampte konsekwent toe te pas.

5. VOORSTEL NOTULE (bl 13)

Aanbeveling — Goedgekeur

Die Algemene Sinode besluit om die volgende voorstel nie
goed te keur nie: “'Die Algemene Sinode besluit om voor-
keur te gee aan die terme ‘breére’ en ‘engere’ bo ‘meerdere’
en ‘mindere’ om die samestelling van die verskillende kerk-
like vergaderings aan te dui.”

6. SAMESTELLING EN TAAK:
ALGEMENE KOMMISSIE VIR DIE
AGENDA

1-2 Kennis geneem.

Aanbeveling — Goedgekeur soos gewysig.

Die Algemene Sinode keur punt 4.2.10.3.3 op bl 302 goed
en punt 8.2 op bladsy 245 verval.

P L Bezuidenhout
T H N Sadler

Hiermee is T17.4 punte 7.2, 7.3 en 26.1.2 afgehandel.

7. REGLEMENT VAN ORDE

Aanbeveling — Goedgekeur.

Die Algemene Sinode besluit om Bep 8.4 van die F'leglement
van Orde soos volg te wysig:

‘Die Notule van die laaste sitting word deur die Notulekom-
missie geredigeer en deur die Dagbestuur van die Algemene
Sinodale Kommissie goedgekeur en onderteken.”’




